
ᓄᓇᓕᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᓄᓇᓕᐸᐅᔭᖓᓂ ᐃᖃᓗᐃᑦ, ᓄᓇᕗᑦ 
ᐊᑐᐊᒐᖅ ᓈᓴᐅᑎ 1014 

 

ᓂᐅᕕᕐᓂᕐᒧᑦ ᒪᓕᒐᕋᓛᖅ 1014 
 

 
ᐃᒪᐃᒻᒪᑦ ᑲᑎᒪᔩᑦ (“ᑲᑎᒪᔩᑦ”) ᓄᓇᓕᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᓄᓇᓕᐸᐅᔭᖓᓂ ᐃᖃᓗᐃᑦ 
(“ᓄᓇᓕᐸᐅᔭᒃᑯᑦ”) ᐱᔪᓐᓇᕐᓂᖃᖅᑐᑦ ᑲᔪᓯᑎᑦᓯᓂᕐᒥᑦ ᒪᓕᒐᕋᓛᓂᑦ ᑲᒪᑦᓯᐊᕐᓂᕐᒧᑦ ᓄᓇᓕᐸᐅᔭᒃᑯᑦ 
ᑮᓇᐅᔭᐃᔭᕐᓂᖏᓐᓂᒃ ᐊᒻᒪᓗ ᐊᐅᓚᑦᓯᓂᕐᒥᑦ ᑖᑦᓱᒥᖓᑦᓴᐃᓐᓇᖅ ᒪᓕᓪᓗᒍ ᐃᒻᒥᒃᑰᖓᓂᖅ 10(1) ᑕᐃᑲᙵᑦ 
ᓄᓇᓕᐸᐅᔭᐃᑦ, ᓄᓇᓕᕋᓛᖑᓂᖅᓴᐃᑦ ᐊᒻᒪ ᓄᓇᓕᕋᓛᓄᑦ ᐱᖁᔭᖅ, ᐱᖁᔭᓕᐊᖑᓯᒪᔪᑦ ᓄᓇᕗᑦ 2003 (“ᐱᖃᔭᖅ”); 
 
ᐃᒪᐃᒻᒪᑦ ᑖᓐᓇ ᒪᓕᒐᕋᓛᖅ ᑐᕌᖓᒻᒪᑦ ᑲᒪᒋᔭᖃᕐᓂᕐᒧᑦ ᑕᒪᐃᓐᓂᒃ ᐱᓕᕆᓂᐅᔪᓂᑦ ᓱᓇᒃᑯᑖᓂᑦ ᐊᒻᒪᓗ 
ᐱᔨᑦᓯᕋᐅᑎᓂᑦ ᓂᐅᕕᖅᑎᓪᓗᒋᑦ. 
 
ᐃᒪᐃᒻᒪᑦ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᑲᑎᒪᔨᖏᑦ ᐱᔭᑦᓴᖃᖅᑐᑦ ᐃᓄᓕᒫᑦ ᐃᓱᒪᒋᔭᖏᑦ 
ᓯᕗᓪᓕᐅᔾᔭᐅᔭᕆᐊᓖᑦ ᓇᒻᒥᓂᖅ ᐃᓱᒪᒋᔭᒥᓂᒃ ᐊᒻᒪᓗ ᓇᓕᐊᓐᓅᖓᖏᓪᓗᑎᒃ ᐊᒻᒪᓗ ᐃᓱᒪᓕᐅᖅᑕᐅᖏᓪᓗᑎᑦ 
ᓯᓚᑖᓂᙶᖅᑐᓂᑦ ᓂᐅᕕᕐᓂᕐᒧᑦ ᐃᓱᒪᓕᐅᖅᑕᐅᔪᑦ ᑕᑯᑦᓴᐅᓂᐊᕐᒪᑕ ᓈᒻᒪᓪᓗᑎᒃ ᐊᒻᒪᓗ 
ᐃᓱᒪᑦᓴᖅᓯᐅᖅᑕᐅᓯᒪᓗᑎ;  
 
ᐃᒪᐃᒻᒪᑦ ᐱᒻᒪᕆᐅᕗᖅ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᐊᒻᒪᓗ ᑲᑎᒪᔨᓕᒫᖏᑦ – ᐃᓱᒪᒋᙱᓪᓗᒍ ᖃᓄᑎᒋ 
ᐱᓕᕆᓂᑰᒻᒪᖔᑦ ᓂᐅᕕᕐᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ ᑭᒡᒐᖅᑐᐃᓪᓗᑎᒃ ᓄᓇᓕᐸᐅᔭᒃᑯᓐᓂᑦ – 
ᖃᐅᔨᒪᓗᑎᒃ ᑭᓱᒥᑦ ᓂᕆᐅᒋᔭᖃᕐᕕᐅᒻᒪᖔᑦ ᑲᔪᓯᑎᑦᓯᑎᓪᓗᒋᑦ ᑕᐃᒪᐃᑦᑐᓂᑦ ᑲᒪᒋᔭᕆᐊᖃᖅᑕᖏᓐᓂᒃ ᐃᓄᓕᒫᑦ 
ᐃᓱᒪᓕᒋᓗᒋᑦ ᐊᒻᒪᓗ ᐅᑉᐱᕆᔭᐅᓗᑎᒃ.  
 
ᐊᒻᒪᓗ ᐃᒪᐃᒻᒪᑦ ᑲᓇᑕᒥ ᒪᓕᒐᓕᐅᖅᑕᐅᓯᒪᔪᑦ ᐊᒻᒪᓗ ᐃᖅᑲᖅᑐᐃᕕᒃᑯᑦ ᒪᓕᒐᑦ ᐊᖅᑭᑦᓯᓯᒪᔪᑦ ᒪᓕᒋᐊᓕᓐᓂᒃ ᖃᓄᖅ 
ᐱᓕᕆᒋᐊᖃᕐᒪᖔᑦ ᐱᒍᒪᓂᕐᒧᑦ ᐱᓕᕆᓂᖓᓂ ᐱᔭᐅᒍᒪᓂᖏᑦ ᐱᓕᕆᓂᖏᑦ ᒪᓕᑦᓯᐊᕆᐊᓕᒃ, ᐊᒻᒪᓗ ᐋᖅᑭᑦᓯᓂᕐᒥᑦ 
ᑐᙵᕕᑦᓴᓂᑦ ᑐᕌᖓᔪᓂᑦ ᑭᒃᑯᑐᐃᓐᓇᕐᓄᑦ ᓂᐅᕕᕐᓂᕐᒧᑦ. 
ᒫᓐᓇᐅᔪᖅ ᑕᐃᒪᐃᒻᒪᑦ ᒪᓕᓪᓗᒋᑦ ᒪᓕᒋᐊᓕᓐᓂᒃ ᐱᖁᔭᕐᒥᑦ, ᓄᓇᓕᐸᐅᔭᒃᑯᑦ ᑲᑎᒪᔨᖏᑦ, ᑲᑎᒪᑐᐃᓐᓇᓂᒃᑯᑦ, 
ᐊᑐᓕᖅᑎᑦᓯᔪᑦ ᑖᑦᓱᒥᖓ ᒪᓕᒐᕋᓛᒥᑦ ᓂᐅᕕᕐᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ ᐃᒪᐃᓕᖓᔪᒥᑦ:  

 
ᓇᐃᑦᑐᖅ ᑕᐃᔭᐅᒍᓯᖓ  

1. ᑖᓐᓇ ᒪᓕᒐᕋᓛᖅ, ᑕᐃᒎᓯᖃᕐᓂᐊᖅᑐᖅ “ᓂᐅᕕᕐᓂᕐᒧᑦ ᒪᓕᒐᕋᓛᖅ.”  

ᐅᖃᐅᓯᑦᓴᖅ 

2. ᓯᕗᓪᓕᐅᔾᔨᒐᔭᖅᑐᑦ ᓄᓇᓕᒻᒥᐅᑕᕐᓂᒃ ᓂᐅᕕᕐᕕᐅᓲᓂᑦ ᖃᖓᓕᒫᒃᑯᑦ ᓂᐅᕕᕐᓂᕐᒧᑦ ᐱᓕᕆᓂᐅᔪᒥᑦ 
ᓄᓇᓕᐸᐅᔭᒃᑯᓐᓂ. 

ᓇᓗᓇᐃᔭᖅᓯᒪᓂᖏᑦ 

3. ᐅᕙᓂ ᒪᓕᒐᕋᓛᓂᑦ,  

“ᐊᖏᖃᑎᒌᒍᑎ” ᑐᑭᖃᖅᑐᖅ ᖃᓄᐃᑦᑐᑐᐃᓐᓇᖅ ᐊᑐᓪᓚᕆᒋᐊᖃᖅᑐᖅ ᓄᓇᓕᐸᐅᔭᒃᑯᓐᓂ ᐊᒻᒪᓗ ᐊᑕᐅᓯᕐᒥᑦ 
ᐊᓯᖔᖓᓂ ᑎᑎᕋᖅᓯᒪᔪᒃᑯᑦ ᐱᔭᕇᖅᓯᒪᓕᖅᑲᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᐅᔪᖅ.  

“ᑐᓂᔭᐅᔪᖅ” ᑐᑭᖃᖅᑐᖅ ᐊᖏᖅᑕᐅᓂᖓ ᐱᒋᐊᕈᓐᓇᕐᓗᓂ ᓂᐅᕕᕐᓂᕐᒧᑦ ᐱᔨᑦᑎᖅᑕᐅᔪᓐᓇᖅᑐᓂᑦ. 

“ᐱᐅᓛᖑᔪᖅ ᐊᑭᖓ” ᑐᑭᖃᖅᑐᖅ, ᐃᓱᒪᒋᓗᒍ ᓂᐅᕕᕐᓂᕐᒥᑦ ᐱᔨᑦᑎᖅᑕᐅᔪᓐᓇᖅᑐᒥᑦ, ᓂᐅᕕᖅᑕᐅᔪᖅ 
ᑭᒡᒐᖅᑐᐃᔪᖅ ᐊᖏᓂᖅᐹᒥᑦ ᐱᕚᓪᓕᕈᑕᐅᓗᓂ ᓄᓇᓕᐸᐅᔭᒃᑯᑦ ᐃᖃᓗᓐᓂ ᐃᓱᒪᒋᓗᒍ ᑲᑎᓪᓗᒋᑦ ᐊᑭᖓ, 
ᐱᐅᓂᖓ, ᐊᒻᒪᓗ ᐃᑲᔪᖅᑐᐃᓂᖓᓂ ᓄᓇᓕᒻᒥᑦ ᐊᒻᒪᓗ ᐃᓄᓐᓄᑦ ᓇᒻᒥᓂᕆᔭᐅᔪᓂᑦ – 
ᓇᓗᓇᐃᖅᑕᐅᑐᐃᓐᓇᖏᑦᑐᖅ ᐊᑭᑭᓛᒥᑦ ᑭᓯᐊᓂ ᖃᐅᔨᓴᕐᓂᒃᑯᑦ ᐊᒥᓱᓂᑦ ᐱᔾᔪᑎᐅᔪᓂᑦ 

“ᐊᑭᑦᑐᕋᐅᑎᓂᖅ” ᑐᑭᖃᖅᑐᖅ ᑐᓂᔭᐅᔪᖅ ᐱᔾᔪᑎᖃᖅᑐᓂ ᑐᑦᓯᕋᕐᓂᕐᒥᑦ, ᐊᒻᒪᓗ ᐃᓚᖃᖅᑐᖅ ᑐᑦᓯᕋᐅᑎᒥᑦ; 

“ᐊᑭᑦᑐᕋᐅᑎᔪᖅ” ᑐᑭᖃᖅᑐᖅ ᒪᓕᒐᑦᑎᒍᑦ ᐱᓕᕆᕝᕕᐅᔪᖅ ᑐᓂᓯᔪᖅ ᐃᓗᓕᖃᑦᓯᐊᖅᑐᒥᑦ ᐊᑭᑦᑐᕋᐅᑎᒥᑦ 
ᐱᔾᔪᑎᖃᖅᑐᓂ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ ᐊᒻᒪᓗ ᐃᓚᖃᖅᑐᖅ ᐱᓕᕆᒍᒪᔪᒥᑦ;  

“ᑐᑦᓯᕋᕐᓂᖅ” ᑐᑭᖃᖅᑐᖅ ᐋᖅᑭᑦᓯᒪᓪᓚᕆᑦᑐᒥᑦ ᑐᑦᓯᕋᕐᓂᕐᒥᑦ ᐅᕝᕙᓘᓐᓃᑦ ᐱᒍᒪᓂᕐᒥᑦ ᐊᑭᑦᑐᕋᐅᑎᔪᓂᑦ 
ᐊᒻᒪᓗ ᐃᓚᖃᖅᑐᖅ ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ, ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ, ᑐᑦᓯᕋᕐᓂᕐᒥᑦ 
ᑐᑦᓯᕋᐅᑎᓕᐅᖁᔨᓂᕐᒧᑦ ᐊᒻᒪᓗ ᑐᑦᓯᕋᕐᓂᕐᒥᑦ ᐱᓕᕆᒍᒪᓂᕐᒧᑦ, ᐊᒻᒪᓗ ᐃᓚᖃᖅᑐᖅ ᖃᓄᐃᑦᑐᑐᐃᓐᓇᕐᓂᒃ 
ᑐᑭᓯᓇᖅᓯᑎᑦᓯᓂᕐᒧᑦ ᐊᒻᒪᓗ ᐃᓚᓯᒪᔪᖅ ᑐᓂᔭᐅᔪᑦ ᑖᒃᑯᓄᖓ ᑎᑎᖅᑲᓄᑦ;  

“ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ” (“CAO”) ᑐᑭᖃᖅᑐᖅ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᓄᓇᓕᐸᐅᔭᒃᑯᑦ 
ᐃᖃᓗᓐᓂ ᑎᒃᑯᐊᖅᑕᐅᓲᖅ ᖃᖓᐅᓕᕋᐃᒻᒪᑦ;  

“ᐊᖏᔪᖅᑳᖅ ᑮᓇᐅᔭᓕᕆᔨ” (“CFO”) ᑐᑭᖃᖅᑐᖅ ᐊᐅᓚᑦᓯᔨᒻᒪᕆᒃ ᐱᔭᑦᓴᖃᓪᓗᐊᑕᖅᑐᖅ ᑮᓇᐅᔭᓕᕆᓂᕐᒥᑦ 
ᓄᓇᓕᐸᐅᔭᒃᑯᓐᓄᑦ. 

“ᑳᓐᑐᓛᒃᑎ” ᑐᑭᖃᖅᑐᖅ ᖃᓄᐃᑦᑐᑐᐃᓐᓇᖅ ᒪᓕᒐᑦᑎᒍᑦ ᐱᓕᕆᕝᕕᒃ ᑳᓐᑐᓛᒃ ᑐᓂᔭᐅᔪᖅ ᐊᒻᒪᓗ ᐃᓚᖃᖅᑐᖅ 
ᓂᐅᕕᕐᕕᐅᓲᒥᑦ, ᐱᖁᑎᖃᖅᑎᑦᓯᔨᒥᑦ, ᐱᔨᑦᓯᕋᖅᑎᒥᑦ ᐊᒻᒪᓗ ᖃᐅᔨᒃᑲᐃᔨᒥᑦ.; 

“ᐊᑭᖓ” ᑐᑭᖃᖅᑐᖅ ᑲᑎᓪᓗᒋᑦ ᐊᑭᓕᒫᖏᑦ ᐃᓗᓕᖏᑦ ᐃᓚᖃᖅᑐᑦ, ᑖᒃᑯᓂᖓ, ᓂᐅᕕᕐᓂᕐᒧᑦ ᐊᑭᖓᓂ, 
ᑖᒃᓰᑦ, ᓱᕋᓐᓂᕈᓂ ᓇᓪᓕᐅᒃᑯᒫᑦ, ᓄᓇᓕᒻᒥ ᐱᔨᑦᓯᕋᕐᓂᕐᒧᑦ ᐊᑭᖏᑦ, ᐊᑐᕈᓐᓇᕐᓂᓕᒫᖓᓂ ᐊᑭᖏᑦ, ᖃᖓᒃᑯᑦ 
ᐱᔭᕇᖅᑕᐅᓯᒪᒐᔭᕐᒪᖔᖅ ᐅᕝᕙᓘᓐᓃᑦ ᑐᓂᔭᐅᓂᖓ, ᐱᖁᑎᒋᔭᐅᔪᓄᑦ ᐊᑭᖏᑦ, ᐊᐅᓚᑦᓯᓂᕐᒧᑦ ᐊᒻᒪᓗ 
ᓴᒃᑯᑦᑎᓂᕐᒧᑦ ᐊᑭᖏᑦ ᓇᓗᓇᐃᖅᓯᓂᕐᒧᑦ ᐊᑦᓯᓂᖅᐹᒥᑦ ᒪᓕᑦᓯᐊᕐᓂᒃᑯᑦ ᑐᓂᔭᐅᔪᒥᑦ. ᑐᑭᓯᒃᑲᓐᓂᖅᑎᑦᓯᓂᕐᒧᑦ, 
ᑐᑭᖓ “ᐊᑭᖓ” ᑭᑭᑦᓯᔪᖅ ᑕᒪᐃᓐᓂᒃ ᐊᒻᒪᓗ ᐱᑕᖃᕈᓂ ᐊᑭᓕᐅᑎᒥᑦ(ᓂᑦ), ᐃᓚᒋᓗᓂᒋᑦ ᐅᒥᐊᕐᔪᐊᒃᑯᑦ, 
ᖃᖓᑕᓲᒃᑯᑦ ᐊᒻᒪᓗ ᓄᓇᓯᐅᑎᒃᑯᑦ ᐅᓯᑲᑦᑕᕐᓂᕐᒧᑦ ᐊᑭᖏᓐᓂᒃ, ᐅᓯᑲᑦᑕᕐᓂᕐᒧᑦ ᓇᓪᓕᐅᒃᑯᒫᓂᑦ ᐊᒻᒪᓗ 
ᐅᓯᔭᐅᔾᔪᑎᑦᓴᖏᓐᓂᒃ ᐅᒥᐊᕐᔪᐊᒃᑯᑦ, ᖃᖓᑕᓲᒃᑯᑦ ᐅᕝᕙᓘᓐᓃᑦ ᓄᓇᓯᐅᑎᒃᑯᑦ (ᐊᒻᒪᓗ ᑐᕌᖓᔪᓂᑦ 
ᓇᓪᓕᐅᒃᑯᒫᓄᑦ ᐊᑭᖏᓐᓂᒃ, ᐱᑕᖃᕈᓂ);  

“ᑲᑎᒪᔩᑦ” ᑐᑭᖃᖅᑐᖅ ᑲᑎᒪᔩᑦ ᑐᑭᖃᖅᑐᖅ ᑲᑎᒪᔩᑦ ᓄᓇᓕᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ ᓄᓇᓕᐸᐅᔭᖓᓂ 
ᐃᖃᓗᐃᑦ ᓴᖅᑭᑕᐅᓯᒪᔪᖅ ᒪᓪᓗᒍ ᐱᖁᔭᖅ;  

“ᐱᔨᑦᑎᖅᑕᐅᔪᓐᓇᖅᑐᑦ” ᑐᑭᖃᖅᑐᖅ ᓱᓇᒃᑯᑖᑦ, ᐱᔨᑦᑎᕋᐅᑏᑦ, ᐊᒻᒪᓗ ᓴᓇᓂᕐᒧᑦ;  

“ᑐᑭᒧᐊᑦᑎᑦᑎᔨ” ᑐᑭᖃᖅᑐᖅ ᐊᖏᔪᖅᑳᕆᔭᐅᔪᖅ ᐱᓕᕆᕝᕕᒻᒥ ᓄᓇᓕᐸᐅᔭᐃᑦ ᐃᖃᓗᐃᑦ 
ᐋᖅᑭᑦᓱᖅᓯᒪᓂᕆᔭᖓᓂ; 

“ᑐᐊᕕᕐᓇᖅᑐᖅ” ᑐᑭᖃᖅᑐᖅ ᖃᓄᐃᔾᔪᑕᐅᔪᖅ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᓐᓂᕐᒥᑦ ᓂᕆᐅᓇᙱᑦᑐᓂᑦ 
ᖃᓄᐃᓕᖓᑎᑦᓯᔪᑦ ᐅᓗᕆᐊᓇᖅᑐᓂᑦ ᑎᒥᓄᑦ, ᐊᑦᑕᕐᓇᑦᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐃᓅᓯᕆᔭᐅᔪᓂᑦ, 
ᐋᖅᑭᐅᒪᑎᑦᓯᓂᕐᒥᑦ ᐱᒻᒪᕆᐅᒋᔭᐅᔪᓂᑦ ᓄᓇᓕᐸᐅᔭᒃᑯᑦ ᐱᔨᑦᓯᕋᐅᑎᖏᓐᓂᒃ, ᓄᓇᓕᐸᐅᔭᒃᑯᑦ ᑕᑯᑦᓴᐅᔪᓂᑦ 
ᐱᖁᑎᖏᓐᓂᒃ ᐅᕝᕙᓘᓐᓃᑦ ᐊᓯᖓ ᐃᓄᓕᒫᓄᑦ ᐱᖁᑎᒋᔭᐅᔪᒥᑦ, ᓄᓇᓕᐸᐅᔭᒃᑯᑦ ᑮᓇᐅᔭᓕᕆᔾᔪᓯᖏᑦ, 
ᐅᕝᕙᓘᓐᓃᑦ ᐅᓗᕆᐊᓇᖅᑐᒦᓂᕆᔭᖓ ᓄᓇᓕᐸᐅᔭᒃᑯᑦ; 

“ᐊᑭᑐᔪᖅ ᓂᐅᕕᕐᓂᕐᒧᑦ” ᑐᑭᖃᖅᑐᖅ ᓂᐅᕕᕐᓂᕐᒥᑦ ᒥᑦᓴᐅᓴᖅᑕᐅᓯᒪᓗᑎᒃ ᐊᑭᓪᓗᐊᖓ, ᐃᓚᖃᕐᓗᓂ 
ᐸᕐᓇᐅᑎᒧᑦ ᐱᕕᖃᖅᑎᑦᓯᓂᕐᒥᑦ, ᑖᓐᓇᐅᔪᖅ $150,000.00 ᐅᕝᕙᓘᓐᓃᑦ ᐅᖓᑖᓄᑦ; 

“ᑐᑭᓯᓂᕐᒧᑦ ᐊᒻᒪᓗ ᐱᓕᕆᒍᒪᓂᕐᒧᑦ” ᑐᑭᖃᖅᑐᖅ ᑐᓂᔭᐅᔪᖅ ᓂᐅᕕᐊᑦᓴᖃᓲᒧᑦ ᑭᐅᔾᔪᑎᖃᖅᑐᖅ ᑐᑦᓯᕋᕐᓂᕐᒥᑦ 
ᓇᓗᓇᐃᖅᓯᓂᕐᒥᑦ ᓂᐅᕕᕐᕕᐅᒍᒪᔪᖅ ᐊᑐᐃᓐᓇᐅᑎᑦᓯᓂᕐᒥᑦ ᓄᓇᓕᐸᐅᔭᒃᑯᓐᓂ ᓱᓇᒃᑯᑖᓂᑦ ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ; 

“ᓄᓇᓕᒻᒥᑦ ᓂᐅᕕᕈᓐᓇᐅᑎ” ᑐᑭᖃᖅᑐᖅ ᑎᑎᕋᖅᓯᒪᔪᖅ ᓄᓇᓕᐅᒻᒥ ᓂᐅᕕᕐᕕᒻᒧᑦ ᓇᓗᓇᐅᖅᓯᔪᖅ 
ᒪᓕᒋᐊᓕᓐᓂᒃ ᐊᒻᒪᓗ ᖃᓄᐃᓕᐅᕆᐊᓕᓐᓂᒃ ᓄᓇᓕᐸᐅᔭᒃᑯᑦ ᓂᐅᕕᕐᓂᐊᖅᑐᑦ ᓱᓇᒃᑯᑖᓂᑦ ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ ᐊᑭᖏᑦ ᑕᐃᑲᓃᖃᓯᐅᑎᔪᑦ ᓂᐅᕕᕐᓂᕐᒧᑦ ᑭᓪᓕᒋᔭᐅᔪᒥᑦ; 

“ᓄᓇᓕᒻᒥ ᓂᐅᕕᕐᕕᐅᓲᖅ” ᑐᑭᖃᖅᑐᖅ ᐃᓄᒃ ᓈᒻᒪᒋᔭᐅᔪᖅ ᐊᑕᖏᐅᒪᔪᓂᑦ ᒪᑯᓂᖓ ᒪᓕᑦᑕᐅᔪᑦᓴᓕᐊᓂᑦ:  

(a) ᑲᒪᒋᔭᖃᓲᖅ ᐅᓪᓗᒥᓕᓴᕐᓂᒃ ᓄᓇᓕᐸᐅᔭᒃᑯᑦ ᓇᒻᒥᓂᖃᕐᓂᕐᒧᑦ ᓚᐃᓴᓐᓯᒥᑦ; ᐊᒻᒪᓗ  

(b) ᐊᐅᓚᓂᖃᖅᑐᖅ ᐃᓂᒋᔭᐅᔪᒥᑦ ᑭᓪᓕᓕᐊᖑᓯᒪᔪᓂᑦ ᓄᓇᓕᐸᐅᔭᒻᒥ; 

“ᐊᑦᓯᓂᖅᐹᒥᑦ ᒪᓕᑦᑐᖅ ᐊᑭᑦᑐᕋᐅᑎᓂᕐᒧᑦ” ᑐᑭᖃᖅᑐᖅ ᐊᑭᑦᑐᕋᐅᑎᓂᐅᔪᖅ ᐃᒪᐃᓕᖓᔪᖅ: 

(a) ᐊᑐᐃᓐᓇᐅᑎᑦᓯᓂᐊᖅᑐᖅ ᓄᓇᓕᐸᐅᔭᒃᑯᓐᓂ ᐱᒍᒪᔭᖏᓐᓂᒃ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ ᐊᑭᑭᓛᒥᑦ, 

(b) ᒪᓕᖏᑦᑐᖅ ᐊᑭᑦᑐᕋᐅᑎᓂᕐᒧᑦ, ᐊᒻᒪᓗ 

(c) ᑎᑭᐅᒪᔪᖅ ᒪᓕᒋᐊᖃᖅᑐᓕᒫᓂᑦ ᐊᑭᑦᑐᕋᐅᑎᓂᕐᒧᑦ, ᐊᒻᒪᓗ 

(d) ᑐᓂᔭᐅᓚᐅᖅᑐᖅ ᐊᑭᑦᑐᕋᐅᑎᔪᒧᑦ ᑎᑭᐅᒪᔪᒥᑦ ᐊᑐᕆᐊᓕᓐᓂᒃ ᐊᒻᒪᓗ ᒪᓕᖁᔭᖏᓐᓂᒃ 
ᐋᖅᑭᑦᓯᒪᒧᓂᑦ ᑐᑦᓯᕋᕐᓂᕐᒧᑦ ᑎᑎᖅᑲᕐᒥᑦ. 

“ᒪᓕᖏᑦᑐᖅ ᐊᑭᑦᑐᕋᐅᑎᓂᕐᒧᑦ” ᑐᑭᖃᖅᑐᖅ ᐊᑭᑦᑐᕋᐅᑎᓂᐅᔪᖅ ᒪᓕᑦᓯᐊᙱᑦᑐᖅ ᐊᑭᑦᑐᕋᐅᑎᓂᐅᔪᒥᑦ 
ᓴᖅᑮᓂᕐᒥᑦ, ᐊᒻᒪᓗ “ᒪᓕᖏᓐᓂᖃᕐᓂᖅ” ᑐᕌᖓᔪᒥᑦ ᑐᑭᖃᖅᑐᖅ; 

“ᐱᓕᕆᓂᕐᒧᑦ ᑮᓇᐅᔭᑦ” ᑐᑭᖃᖅᑐᖅ ᑎᑎᖅᑲᑎᒍᑦ ᓱᓕᓂᐊᕐᓂᕋᕈᑎ ᐱᖓᔪᖓᓂᙶᖅᑐᒥᑦ ᓱᓕᓂᐊᕐᓂᕋᐃᔪᒥᑦ 
(ᑕᐃᑲᙶᓲᖅ ᑮᓇᐅᔭᒃᑯᕕᒻᒥᑦ ᐅᕝᕙᓘᓐᓃᑦ ᓇᓪᓕᐅᒃᑯᒫᓕᕆᔨᒃᑯᓐᓂ) ᑐᓂᔭᐅᓲᖅ ᓄᓇᓕᐸᐅᔭᒃᑯᓐᓄᑦ 
ᐊᑭᑦᑐᕋᐅᑎᔪᒧᑦ ᑐᓂᔭᐅᓯᒪᓕᖅᑎᓪᓗᒍ ᐊᑭᓕᖅᑕᐅᓂᐊᕐᒪᑕ ᑮᓇᐅᔭᕐᓂᒃ ᑖᓐᓇ ᐊᑭᑦᑐᕋᐅᑎᔪᖅ 

ᑎᑭᐅᒪᖏᑉᐸᑦ ᑕᒪᕐᒥᑦᓯᐊᑦ ᐱᓕᕆᓂᕐᒥᑦ ᑳᓐᑐᓛᒃᒥᑦ ᐊᒻᒪᓗ ᐃᓗᓕᖃᖅᑐᖅ ᒪᓕᒋᐊᓕᓐᓂᒃ ᐊᒻᒪᓗ 
ᖃᓄᐃᓕᐅᕆᐊᓕᓐᓂᒃ ᓈᒻᒪᒋᔭᐅᔪᓂᑦ ᓄᓇᓕᐸᐅᔭᒃᑯᓐᓄᑦ; 

“ᐊᔪᙱᓐᓂᖃᕙᒌᖅᑐᓄᑦ ᑐᓂᓯᓂᕐᒥᑦ” ᑐᑭᖃᖅᑐᖅ ᑐᓂᓯᓂᕐᒥᑦ ᐊᔪᙱᓐᓂᕆᔭᐅᔪᓂᑦ ᓂᐅᕕᖅᑎᒧᑦ 
ᑭᐅᔾᔪᑎᖃᕐᓗᓂ ᑐᑦᓯᕋᕐᓂᕐᒥᑦ ᐃᓚᒋᓪᓗᓂᐅᒃ ᐱᓕᕆᔾᔪᓯᐅᔪᒥᑦ ᓇᓗᓇᐃᖅᓯᓂᕐᒧᑦ ᑕᐃᒃᑯᐊ 
ᓂᐅᕕᕐᕕᐅᒍᓐᓇᖅᑐᑦ ᐊᔪᙱᓐᓂᖃᕋᔭᖅᑐᑦ ᑐᑦᓯᕋᕐᓂᐅᔪᒥᑦ;  

“ᐱᓕᕆᒍᒪᔪᖅ” ᑐᑭᖃᖅᑐᖅ ᓂᐅᕕᕐᕕᐅᓲᖅ ᑐᓂᓯᔪᖅ ᑐᑦᓯᕋᐅᑎᒥᑦ ᐅᕝᕙᓘᓐᓃᑦ ᐊᔪᙱᓐᓂᖃᕙᒌᖅᑐᓄᑦ 
ᑐᓂᓯᔪᓂᑦ ᓯᕗᓂᐊᒍᑦ ᑐᑦᓯᕋᐅᑎᓕᐅᓚᐅᙱᑎᓪᓗᒍ;  

“ᑐᑦᓯᕋᐅᑦ” ᑐᑭᖃᖅᑐᖅ ᑐᓂᔭᐅᓗᑎᒃ ᓂᐅᕕᕐᕕᐅᓲᒥᑦ ᓱᓇᒃᑯᑖᓄᑦ, ᐱᔨᑦᓯᕋᐅᑎᓄᑦ ᐅᕝᕙᓘᓐᓃᑦ ᓴᓇᓂᕐᒧᑦ, 
ᐃᓚᖃᕐᓗᓂ ᐱᓕᕆᔨᒻᒪᕆᓐᓂᒃ ᖃᐅᔨᒃᑲᐃᔨᓂᑦ ᐱᔨᑦᓯᕋᐅᑎᓂᑦ, ᑐᙵᕕᐅᓗᓂ ᐋᔩᖃᑎᒌᓐᓂᕐᒧᑦ 
ᓄᓇᓕᐸᐅᔭᒃᑯᓐᓂ ᐊᒻᒪᓗ ᓂᐅᕕᕐᕕᐅᔪᒥᑦ ᐊᖏᖃᑎᒌᒍᑎᖃᓚᐅᙱᑎᓪᓗᒋᑦ;  

“ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ” ᑐᑭᖃᖅᑐᖅ ᓂᐅᕕᕐᓂᕐᒥᑦ ᓱᓇᒃᑯᑖᓂᑦ ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ 
ᑭᒡᒐᖅᑐᐃᓗᑎᒃ ᓄᓇᓕᐸᐅᔭᒃᑯᓐᓂ, ᐊᑭᑦᑐᕋᐅᑎᓂᒃᑯᑦ ᐅᕝᕙᓘᓐᓃᑦ ᐋᒡᒐ, ᓯᓚᑖᓂᙶᖅᑐᓂᑦ; 

“ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐊᑭᑦᑐᕋᐅᑎᔪᖃᖏᓪᓗᓂ” ᑐᑭᖃᖅᑐᖅ ᓂᐅᕕᕐᓂᕐᒥᑦ 
ᐊᑭᑦᑐᕋᐅᑎᔪᖃᙱᓪᓗᓂ ᐊᒻᒪᓗ ᐋᔩᖃᑎᒌᑦᑐᖃᙱᓪᓗᓂ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᖓᑖᓄᑦ 
ᓂᐅᕕᕐᕕᐅᓲᓂᑦ; 

“ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᑦ” ᑐᑭᖃᖅᑐᖅ ᑲᑎᒪᔨᕋᓛᑦ ᐃᓚᖃᖅᑐᑦ ᐊᐅᓚᑦᓯᔨᒻᒪᕆᓐᓄᑦ 
ᑐᓂᓯᓗᑎ ᐊᑐᓕᖁᔭᐅᔪᓂᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ ᑭᓱᓕᒫᓄᑦ ᓂᐅᕕᕐᓂᕐᒧᑦ ᐱᓕᕆᓂᖏᓐᓂᒃ 
ᓇᓗᓇᐃᖅᑕᐅᓯᒪᔪᓂᑦ ᑕᕝᕙᓂ ᒪᓕᒐᕋᓛᒥᑦ. ᐊᐅᓚᑦᓯᔨᒻᒪᕆᒃ ᑲᒪᒋᔭᖃᖅᑐᒥᑦ ᓂᐅᕕᕐᓂᕐᒧᑦ 
ᐃᑦᓯᕙᐅᑕᕆᔭᐅᒐᔭᖅᑐᖅ ᑲᑎᒪᔨᕋᓛᓄᑦ ᐊᒻᒪᓗ ᑲᒪᒋᔭᖃᖅᑐᖅ ᑐᓂᓯᓂᕐᒥᑦ ᑲᑎᒪᔨᕋᓛᑦ ᑎᑎᖅᑲᑎᒍᑦ 
ᐊᑐᓕᖁᔭᒥᓂ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ; 

“ᓂᐅᕕᕐᓂᕐᒧᑦ ᑭᓪᓕᖓ” ᑐᑭᖃᖅᑐᖅ ᐊᖏᓂᖅᐹᒥᑦ ᐊᑭᖓᓂ ᑐᕌᖓᔪᒥᑦ ᐊᑐᓂ ᓂᐅᕕᕐᓂᕐᒧᑦ 
ᖃᓄᐃᓕᐅᕐᓂᐅᔪᒧᑦ ᐋᖅᑭᑦᓯᒪᔪᓂᑦ ᑕᕝᕙᓂ ᒪᓕᒐᕋᓛᒥᑦ;  

“ᓂᐅᕕᕈᓐᓇᐅᑎ” ᑐᑭᖃᖅᑐᖅ ᐊᖏᖃᑎᒌᒍᑎ ᓄᓇᓕᐸᐅᔭᒃᑯᓐᓂ ᐊᒻᒪᓗ ᓂᐅᕕᕐᕕᐅᔪᒥᑦ 
ᐊᑐᐃᓐᓇᐅᑎᑦᓯᓂᕐᒥᑦ ᓱᓇᒃᑯᑖᓂᑦ ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓂᕆᐅᒋᔭᖃᖅᑎᓪᓗᒋᑦ ᐱᑕᖃᕆᐊᖃᕐᓂᖓᓂ 
ᐱᔾᔪᑕᐅᔪᒧᑦ ᐊᒻᒪᓗ ᐊᑲᐅᓈᖅᑎᑦᓯᓂᕐᒧᑦ ᐊᒻᒪᓗ ᐃᓂᖓ ᐱᔾᔪᑕᐅᕐᔪᐊᕐᓗᑎ ᑭᓯᐊᓂ ᐱᑕᖃᕆᐊᖃᕐᓂᖓ 
ᖃᐅᔨᒪᔭᐅᙱᑦᑐᖅ;  

“ᐊᑭᑦᓴᖓ” ᑐᑭᖃᖅᑐᖅ ᒪᓂᒪᒍᑕᐅᔪᖅ ᓂᐅᕕᕐᕕᐅᓲᒥ ᐊᑐᐃᓐᓇᐅᑎᑦᓯᓂᕐᒥᑦ ᓱᓇᒃᑯᑖᓂᑦ ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ ᐊᑭᖓ ᐋᖅᑭᑦᓯᒪᑦᓴᐅᑎᒋᓗᓂ ᑲᑎᓪᓗᒋᑦ ᖃᑦᓯᕌᕋᔭᕐᒪᖔᑦ ᐅᕝᕙᓘᓐᓃᑦ ᐃᓛᒃᑰᖓᓗᓂ, 
ᐅᕝᕙᓘᓐᓃᑦ ᑕᒪᒃᑮᒃ; 

“ᑐᑦᓯᕋᕐᓂᕐᒥᑦ ᐱᓕᕆᒍᒪᓂᕐᒧᑦ” ᑐᑭᖃᖅᑐᖅ ᐊᑭᑦᑐᕋᐅᑎᖏᑦᑐᖅ ᑐᓂᔭᐅᔪᖅ ᓂᐅᕕᕐᕕᐅᓲᒧᑦ, 
ᐊᑐᖅᑕᐅᒐᔭᖅᑐᖅ ᓇᓗᓇᐃᖅᓯᓂᕐᒧᑦ ᐱᓕᕆᒍᒪᓂᕆᔭᖓ ᓂᐅᕕᕐᕕᐅᓲᖅ ᐊᑐᐃᓐᓇᐅᑎᑦᓯᓂᕐᒥᑦ ᓱᓇᒃᑯᑖᓂᑦ 
ᐊᒻᒪᓗ ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓄᓇᓕᐸᐅᔭᒃᑯᑦ ᐃᓱᒪᒋᔭᖓᓂ ᓂᐅᕕᕈᒪᓂᕐᒧᑦ; 

“ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ” ᑐᑭᖃᖅᑐᖅ ᐊᑭᑦᑐᕋᐅᑎᓂᖅ ᐱᔭᕆᐊᑐᓂᖓᓄᑦ 
ᖃᐅᔨᒪᔨᑕᖃᕆᐊᖃᖅᑐᓂ, ᐊᔾᔨᐅᙱᑦᑐᒥᑦ ᐊᔪᙱᓐᓂᖃᕐᓗᓂ, ᐅᕝᕙᓘᓐᓃᑦ ᓱᓇᒃᑯᑖᖅ ᐅᕝᕙᓘᓐᓃᑦ 

ᐱᔨᑦᓯᕋᕐᓂᐅᔪᖅ ᑐᑦᓯᕌᖑᓯᒪᔪᖅ ᐱᑕᖃᖅᐸᒌᙱᑦᑐᖅ ᓱᓕ, ᐊᒻᒪᓗ ᑐᑦᓯᕋᐅᑎ ᑕᐃᒪᐃᒍᑕᐅᑐᐃᓐᓇᕆᐊᓕᒃ 
ᖃᐅᔨᓴᖅᑐᖃᕐᓗᓂ ᐊᒻᒪᓗ ᐱᕙᓪᓕᐊᕈᑕᐅᓗᓂ ᓴᖅᑮᓂᕐᒥᑦ ᓱᓇᑐᐃᓐᓇᕐᒥᑦ ᑐᑦᓯᕌᖑᓯᒪᔪᒥᑦ. ᑐᑦᓯᕋᕐᓂᕐᒥᑦ 
ᑐᑦᓯᕋᐅᑎᓕᐅᖁᔨᓂᕐᒧᑦ ᑎᓕᐅᕆᑐᐃᓐᓇᕆᐊᓕᒃ ᐊᔾᔨᒌᙱᑦᑐᓂᑦ ᑖᑦᓱᒥᖓᑦᓴᐃᓐᓇᖅ ᓇᐸᔪᒥᑦ ᐊᒻᒪᓗ 
ᐋᖅᑭᑦᓱᖅᓯᒪᓂᖓᓂ ᓂᐅᕕᖅᑎᑦᑎᔫᑉ ᑭᐅᔾᔪᑎᖓᓂ ᐊᑭᑦᑐᕋᐅᑎᓂᕐᒧᑦ; 

“ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ” ᑐᑭᖃᖅᑐᖅ ᐊᑭᑦᑐᕋᕐᓂᕐᒥᑦ ᓂᕈᐊᕐᓂᕐᒧᑦ ᐊᑭᑦᑐᕋᐅᑎᑐᐃᓐᓇᕆᐊᓕᓐᓂᒃ, 
ᐊᑭᑦᓴᕆᒐᔭᖅᑕᖏᓐᓄᑦ ᐊᑐᐃᓐᓇᐅᑎᑦᓯᓂᕐᒥᑦ ᓱᓇᒃᑯᑖᓂᑦ ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ, ᑐᙵᕕᖃᕐᓗᑎᒃ 
ᑐᑭᑖᖅᑎᑕᐅᓯᒪᔪᓂᑦ ᒪᓕᒋᐊᓕᓐᓂᒃ ᐋᖅᑭᒋᐊᕈᑎᑦᓴᐅᔪᒥᑦ ᐱᑕᖃᖅᑎᓪᓗᒍ; 

“ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ” ᑐᑭᖃᖅᑐᖅ ᐊᑭᑦᑐᕋᕐᓂᕐᒥᑦ ᓂᐅᕕᕐᕕᐅᔪᒧᑦ ᐅᕝᕙᓘᓐᓃᑦ 
ᓂᕈᐊᖅᑕᐅᔪᓄᑦ ᐊᑭᑦᑐᕋᐅᑎᑐᐃᓐᓇᕆᐊᓕᓐᓂᒃ, ᐊᑭᑦᑐᕋᐅᑕᐅᔪᓄᑦ ᐊᑐᐃᓐᓇᐅᑎᑦᓯᓂᕐᒥᑦ ᓱᓇᒃᑯᑖᓂᑦ 
ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ, ᑐᙵᕕᖃᕐᓗᑎᒃ ᑐᑭᑖᖅᑎᑕᐅᓯᒪᔪᓂᑦ ᒪᓕᒋᐊᓕᓐᓂᒃ ᐋᖅᑭᒋᐊᕈᑎᑦᓴᐅᔪᒥᑦ 
ᐱᑕᖃᖅᑎᓪᓗᒍ; 

“ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎ” ᑐᑭᖃᖅᑐᖅ ᒪᓂᒪᕝᕕᐅᓂᖏᓐᓂᒃ ᓂᐅᕕᖅᑎᑦᓯᑐᐃᓐᓇᕆᐊᓕᒻᒥᒃ 
ᐊᑐᐃᓐᓇᐅᑎᑦᓯᓂᕐᒥᑦ ᑐᑭᑖᖅᑎᑕᐅᓯᒪᑦᓯᐊᖅᑐᓂᑦ, ᐊᑐᐃᓐᓇᐅᑦᓯᐊᖅᑐᓂᑦ ᓱᓇᒃᑯᑖᓂᑦ ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ, ᑕᐃᒫᒃ ᐊᒻᒪᓗ ᖃᖓᒃᑯᑦ ᑐᑦᓯᕋᐅᑕᐅᑉᐸᑕ ᓄᓇᓕᐸᐅᔭᒃᑯᓐᓄᑦ, ᐋᖅᑭᑦᓱᖅᓯᒪᕙᒌᖅᑐᓂᑦ 
ᐊᑭᓂᑦ ᐅᕝᕙᓘᓐᓃᑦ ᐋᖅᑭᑦᓱᖅᓯᒪᕙᒌᖅᑐᓂᑦ ᐊᑭᑦᓴᖃᕐᓗᑎᒃ, ᐋᖅᑭᑦᓱᖅᑕᐅᒍᓐᓇᖅᑐᑦ, ᐋᖅᑭᑦᓯᒪᔪᓂᑦ 
ᒪᓕᒋᐊᓕᓐᓂᒃ ᐊᒻᒪᓗ ᖃᓄᐃᓕᐅᕆᐊᓕᓐᓂᒃ, ᐊᒻᒪᓗ ᐊᑯᓂᐅᑎᒋᓂᖓᓂ; 

“ᐊᑕᐅᓯᕐᒥᙶᖅᑐᒥᑦ ᓂᐅᕕᕐᓂᕐᒧᑦ” ᑐᑭᖃᖅᑐᖅ  

a) ᐱᓕᕆᓂᕐᒥᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒥᑦ ᐊᑕᐅᓯᕐᒥᑦ ᓂᐅᕕᕐᕕᐅᓲᒥᑦ ᐅᐱᓐᓇᕋᓂ 
ᖃᐅᔨᒪᔭᐅᔪᑑᒻᒪᑦ ᓂᐅᕕᐊᑦᓴᖃᕐᓂᖓᓂ ᐱᔨᑦᑎᖅᑕᐅᔪᓐᓇᖅᑐᒥᑦ ᐅᐱᓐᓇᕋᓂ ᐊᑕᐅᓯᕐᒥᑦ 
ᐅᕝᕙᓘᓐᓃᑦ ᐅᖓᑖᓄᑦ ᐱᔾᔪᑎᑦᓴᓂᑦ ᑕᐃᑲᓃᑦᑐᓂᑦ ᐃᒻᒥᒃᑰᖓᓂᖅ 10, ᐅᕝᕙᓘᓐᓃᑦ 

b) ᐱᓕᕆᓂᕐᒥᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒥᑦ ᐊᑕᐅᓯᕐᒥᑦ ᓂᐅᕕᕐᕕᐅᓲᒥᑦ 
ᑕᐃᒪᐃᒃᑲᓗᐊᖅᑎᓪᓗᒍ ᐱᔨᑦᑎᖅᑕᐅᔪᓐᓇᖅᑐᖅ ᐊᑐᐃᓐᓇᐅᑐᐃᓐᓇᕆᐊᓕᒃ ᐊᑕᐅᓯᐅᙱᑦᑐᒥᑦ 
ᓂᐅᕕᕐᕕᐅᓲᒥᑦ ᐅᐱᓐᓇᕋᓂ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᖓᑖᓄᑦ ᐱᔾᔪᑎᑦᓴᓂᑦ ᑕᐃᑲᓃᑦᑐᓂᑦ 
ᐃᒻᒥᒃᑰᖓᓂᖅ 10. 

 
“ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᖅ” ᑐᑭᖃᖅᑐᖅ ᖃᓄᐃᓕᐅᕐᓂᐅᔪᖅ ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ 
ᓈᒻᒪᑦᑐᒃᑯᑦ ᓇᓗᓇᐃᖅᑕᐅᑐᐃᓐᓇᕆᐊᓕᒃ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᖓᑖᓄᑦ ᒪᑯᓂᖓ:  

(a) ᖃᓄᐃᓐᓂᐅᔪᖅ ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ ᐅᓗᕆᐊᓇᖅᑐᖅ ᑎᒥᓐᓄᑦ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐃᓅᓯᕐᓄᑦ; ᐅᕝᕙᓘᓐᓃᑦ 

(b) ᖃᓄᐃᓐᓂᐅᔪᖅ ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ ᐅᓚᕕᓴᐃᓂᐊᖅᑐᖅ ᐅᕝᕙᓘᓐᓃᑦ 
ᐅᓚᕕᓴᐃᓯᒪᔪᖅ ᐱᒻᒪᕆᐅᔪᓂᑦ ᓄᓇᓕᐸᐅᔭᒃᑯᑦ ᐱᔨᑦᓯᕋᐅᑎᖏᓐᓂᒃ; ᐅᕝᕙᓘᓐᓃᑦ  

(c) ᖃᓄᐃᓐᓂᐅᔪᖅ ᐅᕝᕙᓘᓐᓃᑦ ᖃᓄᐃᓕᖓᓂᐅᔪᖅ ᑲᒪᒋᔭᐅᑦᓴᐅᑎᒋᒋᐊᓕᒃ ᓄᓇᓕᐸᐅᔭᒃᑯᓐᓄᑦ 
ᐊᒻᒪᓗ ᑲᒪᒋᔭᐅᔪᓐᓇᙱᑐᐃᓐᓇᕆᐊᓕᒃ ᐊᑭᑦᑐᕋᐅᑎᓂᒃᑯᑦ; 

“ᓂᐅᕕᖅᑎᑦᓯᔪᖅ” ᑐᑭᖃᖅᑐᖅ ᐃᓄᒃ ᑐᓂᓯᔪᖅ ᓄᓇᓕᐸᐅᔭᒃᑯᓐᓄᑦ ᐅᕝᕙᓘᓐᓃᑦ ᐱᖃᖅᑎᑦᓯᔪᖅ ᓱᓇᒃᑯᑖᓂᑦ 
ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓄᓇᓕᐸᐅᔭᒃᑯᓐᓄᑦ ᒪᓕᓪᓗᓂ ᑖᑦᓱᒥᖓ ᒪᓕᒐᕋᓛᒥᑦ ᐊᒻᒪᓗ ᑐᕌᖓᔪᓂᑦ 
ᐱᓕᕆᔾᔪᓯᖏᓐᓂᒃ;  

“ᐊᑭᑦᑐᕋᐅᑕᐅᔪᖅ” ᑐᑭᖃᖅᑐᖅ ᐊᑭᑦᑐᕋᐅᑎᓂᖅ ᓂᐅᕕᐊᑦᓴᖃᖅᑐᒧᑦ ᐃᓱᒪᒋᓗᒍ ᓱᓇᒃᑯᑖᓂᑦ ᐊᒻᒪᓗ 
ᐱᔨᑦᓯᕋᐅᑎᓂᑦ, ᐃᓚᖃᕐᓗᓂ ᓴᓇᓂᕐᒧᑦ ᐊᑭᖓ ᐋᖅᑭᑦᓯᒪᑦᓴᐅᑎᒋᓗᓂ ᑲᑎᓪᓗᒋᑦ ᖃᑦᓯᕌᕋᔭᕐᒪᖔᑦ ᐅᕝᕙᓘᓐᓃᑦ 
ᐃᓛᒃᑰᖓᓗᓂ, ᐅᕝᕙᓘᓐᓃᑦ ᑕᒪᒃᑮᒃ, ᐊᒻᒪᓗ ᐱᖁᑎᓄᑦ ᒪᓕᒋᐊᓖᑦ, ᐊᑐᕆᐊᓖᑦ ᐊᒻᒪᓗ ᓇᓗᓇᐃᔭᐅᑏᑦ 
ᑎᑭᐅᒪᔭᐅᔭᕆᐊᓖᑦ ᓴᓇᓂᕐᒧᑦ ᐱᓕᕆᐊᖑᔪᒥᑦ ᑕᐃᑲᓃᖃᓯᐅᑎᓗᑎ ᑐᑦᓯᕋᕐᓂᕐᒧᑦ ᐊᒻᒪᓗ ᓇᓗᓇᐃᖅᑕᐅᓗᑎ 
ᖃᖓᐅᓕᖅᐸᑦ ᐊᑭᑦᑐᕋᐅᑎᓂᖅ ᒪᑐᐃᖅᑕᐅᑉᐸᑦ; ᐊᒻᒪᓗ  

“ᓂᐅᕕᖅᑎᑦᑎᔨ” ᑐᑭᖃᖅᑐᖅ ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ ᐊᑐᐃᓐᓇᐅᑎᑦᓯᑐᐃᓐᓇᕆᐊᓕᒃ 
ᓱᓇᒃᑯᑖᓂᑦ, ᐱᔨᑦᓯᕋᐅᑎᓂᑦ ᐅᕝᕙᓘᓐᓃᑦ ᓴᓇᓂᕐᒥᑦ ᓄᓇᓕᐸᐅᔭᒃᑯᓐᓄᑦ ᐃᓚᒋᓗᓂᒋᑦ ᑭᓯᐊᓂ 
ᑖᒃᑯᐊᑐᐊᖑᖏᑦᑐᑦ ᑳᓐᑐᓛᒃᑏᑦ, ᖃᐅᔨᒃᑲᐃᔩᑦ, ᓂᐅᕕᖅᑎᑦᑎᔩᑦ ᐊᒻᒪᓗ ᐱᔨᑦᓯᕋᕐᓂᕐᒧᑦ ᑲᑐᔾᔨᖃᑎᒌᑦ. 

 

ᑐᙵᕖᑦ 

4.  
(1) ᑭᓯᐊᓂ ᐊᑐᐃᓐᓇᐅᑎᑕᐅᓂᖓ ᑕᕝᕙᓂ ᒪᓕᒐᕋᓛᒥᑦ, ᑖᓐᓇ ᑎᑎᕋᖅᓯᓚᔪᖅ ᑐᙵᕖᑦ 

ᐊᐅᓚᑦᓯᒍᑕᐅᓂᐊᖅᑐᑦ ᓄᓇᓕᐸᐅᔭᒃᑯᑦ ᓂᐅᕕᕐᓂᕐᒧᑦ ᐱᔨᑦᑎᖅᑕᐅᔪᓐᓇᖅᑐᓂᑦ: 
(a) ᓈᒻᒪᑦᑐᒦᓐᓂᖅ;  
(b) ᑐᑭᓯᓇᑦᑎᐊᓪᓗᑎᒃ;  
(c) ᐱᓕᕆᒋᐊᖃᓪᓚᕆᓐᓂᖏᑦ;  
(d) ᐱᐅᓛᖅ ᐃᓘᓐᓇᓕᒫᖓᑕ ᐊᑭᓪᓗᐊᖓᓂ  
(e) ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᖅ;  
(f) ᐊᑲᐅᙱᓕᐅᕈᑎᖃᕐᓂᖅ;  
(g) ᐊᕙᑎᓕᕆᓂᕐᒧᑦ ᑲᒪᒋᔭᐅᑦᓯᐊᕐᓂᖓ;  
(h) ᐱᑦᓯᐊᕆᐊᖃᕐᓂᖅ;  
(i) ᓈᒻᒪᑦᑐᒃᑯᑦ ᑕᐅᖅᓰᓂᖅ; ᐊᒻᒪᓗ  
(j) ᒪᓕᑦᓯᐊᕐᓂᕐᒥᑦ ᒪᓕᒐᕐᓂᑦ ᐱᓕᕆᑦᓯᐊᕐᓂᕐᒧᑦ. 

 
(2) ᐱᓕᕆᑦᓯᐊᕈᒪᓂᕐᒧᑦ ᓂᐅᕕᕐᓂᕐᒧᑦ ᐱᓕᕆᓂᐅᔪᒥᑦ, ᐊᒻᒪᓗ ᓴᐳᔾᔨᓂᕐᒥᑦ ᐃᓱᒪᒋᓗᒋᑦ ᓄᓇᓕᐸᐅᔭᒃᑯᑦ, 

ᐃᓄᓐᓂᒃ ᐱᖃᑕᐅᔪᓂᑦ ᓂᐅᕕᕐᓂᕐᒧᑦ ᐱᓕᕆᓂᐅᔪᒥᑦ ᐊᒻᒪᓗ ᐃᓄᓕᒫᓂᑦ, ᓄᓇᓕᐸᐅᔭᒃᑯᑦ 
ᑕᐃᒪᐃᓐᓂᐊᖅᑐᑦ, ᑭᓯᐊᓂ ᐊᓯᐊᒎᖔᕈᓂ ᑕᕝᕙᓂ ᒪᓕᒐᕋᓛᒥᑦ, ᐊᑐᕐᓂᐊᖅᑐᑦ ᑐᙵᕕᐅᔪᓂᑦ 
ᐃᒪᐃᓕᐅᕐᓂᕐᒧᑦ: 

(a) ᐱᓕᕆᓂᕐᒥᑦ ᓂᐅᕕᕐᓂᕐᒧᑦ ᒪᓕᓪᓗᓂ ᑖᑦᓱᒥᖓ ᒪᓕᒐᕋᓛᒥᑦ; 
(b) ᐃᓱᒪᓕᐅᕆᓲᖅ ᐊᒻᒪᓗ ᑐᓂᓯᓲᖅ ᒪᓕᓪᓗᒍ ᑖᓐᓇ ᒪᓕᒐᕋᓛᖅ; ᐊᒻᒪᓗ  
(c) ᑐᑭᓯᓇᖅᓯᑎᑦᓯᓂᕐᒥᑦ ᑖᑦᓱᒥᖓ ᒪᓕᒐᕋᓛᒥᑦ. 

 

ᓇᓗᓇᐃᖅᓯᒪᔪᑦ ᑐᙵᕖᑦ 
5.  

(1) ᓈᒻᒪᑦᑐᒦᓐᓂᖅ 
(a) ᓄᓇᓕᐸᐅᔭᒃᑯᑦ ᐊᑐᖃᑦᑕᕐᓂᐊᖅᑐᑦ ᐊᔾᔨᒌᑦᑐᓂᑦ ᑎᑎᖅᑲᓂᑦ (ᓇᓗᓇᐃᔭᐅᑏᑦ 

ᐊᑭᑦᑐᕋᐅᑎᔪᓄᑦ, ᒪᓕᒋᐊᓕᓐᓂᒃ ᐊᒻᒪᓗ ᖃᓄᐃᓕᐅᕆᐊᓕᓐᓂᒃ, ᐊᑭᑦᑐᕋᐅᑎᓂᕐᒧᑦ 
ᑕᑕᑎᕆᐊᓖᑦ, ᐊᓯᖏᓪᓗ) ᖃᐅᔨᒪᒋᐊᕐᓂᕐᒥᑦ ᐊᔾᔨᒌᑎᑦᓯᓂᕐᒥᑦ ᐃᓗᓕᖏᓐᓄᑦ ᐊᒻᒪᓗ 
ᐋᖅᑭᑦᓱᖅᓯᒪᓂᖓᓄᑦ, ᑭᓯᐊᓂ ᑖᒃᑯᐊ ᑎᑎᖅᑲᑦ ᐊᓯᔾᔨᕈᓐᓇᖅᑐᑦ ᑕᐃᒪᐃᖁᔭᐅᑎᓪᓗᒍ 
ᖃᓄᐃᓕᖓᓂᐅᔪᑦ.  

(b) ᓄᓇᓕᐸᐅᔭᒃᑯᑦ ᓇᓗᓇᐃᔭᐃᑦᓯᐊᕐᓂᐊᖅᑐᑦ ᓇᓗᓇᐃᔭᐅᑎᓂᑦ ᐱᔾᔪᑎᖃᖅᑐᓂᑦ ᐅᓪᓗᖏᑕ 
ᒪᑐᕝᕕᑦᓴᖏᓐᓂᒃ, ᖃᑦᓯᒨᖅᑲᑦ ᐊᒻᒪᓗ ᐃᓂᒋᔭᖏᑦ ᓂᐅᕕᕐᓂᐅᔪᑦ.  

(c) ᓄᓇᓕᐸᐅᔭᒃᑯᑦ ᐊᑐᖅᑎᑦᓯᓂᐊᖅᑐᑦ ᒪᓕᖁᔭᖏᓐᓂᒃ ᐊᑭᑦᑐᕋᐅᑎᓂᕐᒧᑦ ᑐᓂᔭᐅᒍᓐᓇᕐᓂᕐᒥᑦ 
ᐊᔾᔨᒌᑎᑦᓯᓂᒃᑯᑦ. 

(d) ᓄᓇᓕᐸᐅᔭᒃᑯᑦ ᑲᒪᒋᔭᖃᕐᓂᐊᖅᑐᑦ ᐊᑭᑦᑐᕋᐅᑎᔪᓕᒫᓂᑦ ᐊᒻᒪᓗ ᐊᑭᑦᑐᕋᐅᑕᐅᔪᓕᒫᑦ 
ᐊᔾᔨᒌᑎᑕᐅᓗᑎ, ᐃᓱᒪᑦᓴᖅᓯᐅᖅᑕᐅᓯᒪᓗᑎ ᐊᒻᒪᓗ ᓇᓕᐊᓐᓅᖓᖏᓪᓗᑎ ᐅᕝᕙᓘᓐᓃᑦ 
ᐃᓚᐃᓐᓇᖅᓯᐅᖏᓪᓗᑎ ᖃᖓᓕᒫᒃᑯᑦ, ᑭᓯᐊᓂ ᑕᐃᒪᐃᖁᔭᐅᑉᐸᑦ ᑕᕝᕙᓂ ᒪᓕᒐᕋᓛᒥᑦ.  

(e) ᓄᓇᓕᐸᐅᔭᒃᑯᑦ ᓯᕗᓪᓕᐅᔾᔨᔾᔮᙱᑦᑐᑦ ᓂᐅᕕᕐᕕᐅᓲᓂᑦ ᐊᑐᐃᓐᓇᐅᑎᑦᓯᔪᓂᑦ 
ᐊᖏᖅᑕᐅᓯᒪᕙᒌᙱᑦᑐᓂᑦ ᓱᓇᒃᑯᑖᓂᑦ, ᐆᑦᑑᑎᓂᑦ ᐅᕝᕙᓘᓐᓃᑦ ᑕᑯᑦᓴᐅᑎᑦᓯᓂᕐᒥᑦ 
ᓱᓇᒃᑯᑖᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ.  

(f) ᓄᓇᓕᐸᐅᔭᒃᑯᑦ ᑭᐅᓐᓂᖅᑲᑕ ᐊᑭᑦᑐᕋᐅᑎᔫᕐ ᐊᐱᖅᑯᑎᑦᓴᖏᓐᓂᒃ ᓂᐅᕕᕐᓂᕐᒧᑦ, 
ᓴᖅᑭᑕᐅᓂᖓᓂ ᓂᐅᕕᕐᓂᐅᔪᒥᑦ, ᑐᓂᓯᒐᔭᖅᑐᖅ, ᐊᔪᙱᓐᓂᓕᒫᖓᓂ, ᑕᐃᒫᒃ ᑭᐅᔾᔪᑎᓂᑦ 
ᐊᑭᑦᑐᕋᐅᑎᔪᓕᒫᓄᑦ ᐊᒻᒪᓗ ᐊᑭᑦᑐᕋᐅᑎᑐᐃᓐᓇᕆᐊᓕᓐᓄᑦ ᑕᐃᑲᓂ ᓂᐅᕕᕐᓂᕐᒧᑦ.  

(g) ᓄᓇᓕᐸᐅᔭᒃᑯᑦ ᑎᓕᓯᑐᐃᓐᓇᕆᐊᓖᑦ ᓈᒻᒪᑦᑐᒦᑎᑦᓯᓂᕐᒧᑦ ᖃᐅᔨᓴᖅᑎᒥᑦ ᓇᓗᓇᐃᖅᓯᓂᕐᒥᑦ 
ᓂᐅᕕᕐᓂᐅᔪᖅ ᐱᓕᕆᐊᖑᔪᖅ ᓈᒻᒪᑦᑐᒃᑯᑦ ᐊᒻᒪᓗ ᑐᓴᖅᑎᑦᓯᓂᕐᒧᑦ ᓯᓚᑖᓃᑦᑐᓂᑦ 
ᖃᐅᔨᓴᖅᑐᓂᑦ, ᑕᒪᒃᑯᐊᓗ ᓂᕆᐅᓇᖅᑐᑦ ᐊᒻᒪᓗ ᐱᓕᕆᓂᐊᖅᑐᑦ ᐊᑭᑦᑐᕋᐅᑎᓂᕐᒧᑦ, 
ᓈᒻᒪᑦᑐᒦᓐᓂᖅ, ᐊᔾᔨᒌᑎᑦᓯᓂᖅ, ᐃᓚᐃᓐᓈᖏᓪᓗᑎ, ᑐᑭᓯᓇᕐᓗᓂ, ᒪᑐᐃᖓᓗᑎ ᐊᒻᒪᓗ 
ᑐᑭᓯᓇᑦᑎᐊᓪᓗᑎᒃ ᐃᓱᒪᒋᔭᐅᓗᑎᒃ ᓄᓇᓕᐸᐅᔭᒃᑯᓐᓄᑦ ᐊᒻᒪᓗ ᑲᔪᓯᑎᑕᐅᓯᒪᔪᑦ ᐊᑕᖏᐅᒪᔪᒃᑯᑦ 
ᓂᐅᕕᕐᓂᐅᔪᒃᑯᑦ. 

 
(2) ᑐᑭᓯᓇᑦᑎᐊᓪᓗᑎᒃ 

(a) ᓄᓇᓕᐸᐅᔭᒃᑯᑦ ᑐᓴᐅᒪᑎᑦᑎᑦᓯᐊᓛᖅᑐᑦ ᐱᒍᒪᔭᖏᓐᓂᒃ ᐊᑭᑦᑐᕋᐅᑎᔪᓄᑦ ᑐᑭᓯᓇᑦᓯᐊᕐᓗᑎ.  
(b) ᓄᓇᓕᐸᐅᔭᒃᑯᑦ ᓇᓗᓇᐃᖅᓯᒐᔭᖅᑐᑦ ᐱᓕᕆᔾᔪᓯᖓᓂ ᖃᐅᔨᓴᕐᓂᕐᒧᑦ ᐊᑭᑦᑐᕋᐅᑕᐅᔪᓂᑦ ᐊᒻᒪᓗ 

ᖃᐅᔨᓴᕐᓂᕐᒧᑦ ᒪᓕᑦᑕᐅᔪᑦᓴᓕᐊᓂᑦ ᐊᑐᓂ ᓂᐅᕕᕐᓂᕐᒧᑦ.  
(c) ᓄᓇᓕᐸᐅᔭᒃᑯᑦ ᐃᓚᓕᐅᔾᔨᓂᐊᖅᑐᑦ ᑐᑭᖏᓐᓂᒃ ᐊᒻᒪᓗ ᑐᑭᓕᐊᖅᓯᒪᔪᓂᑦ ᑕᐃᒎᓯᕐᓂᒃ 

ᐊᑐᖅᑕᐅᔪᓂᑦ ᑕᐃᑲᓂ ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒧᑦ ᑎᑎᖅᑲᓂᑦ.  
(d) ᐊᑭᑦᑐᕋᐅᑎᓂᕐᒧᑦ ᑎᑎᖅᑲᓂᑦ, ᓄᓇᓕᐸᐅᔭᒃᑯᑦ ᐋᖅᑭᑦᓯᓂᐊᖅᑐᑦ ᑐᑭᓯᓇᑦᓯᐊᖅᑐᒥᑦ 

ᐱᓕᕆᔾᔪᓯᖓᓂ ᐊᒻᒪᓗ ᐋᖅᑭᑦᓯᒪᒋᐊᖃᕐᓂᖓᓂ ᑐᓂᓯᓂᐊᕐᓗᓂ ᐊᑭᑦᑐᕋᐅᑎᓂᑦ.  
(e) ᓈᒻᒪᒋᔭᐅᑎᓪᓗᒍ ᐊᒻᒪᓗ ᑕᐃᒪᐃᒋᖃᖅᑎᓪᓗᒍ, ᓄᓇᓕᐸᐅᔭᒃᑯᑦ ᓴᖅᑭᔮᖅᑎᑦᓯᓂᐊᖅᑐᑦ 

ᐱᓕᕆᔾᔪᓯᖏᓐᓂᒃ ᕿᓂᕐᓂᕐᒥᑦ ᓂᐅᕕᕐᕕᐅᓲᓂᑦ ᓈᒻᒪᒋᔭᐅᔪᒥᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ.  
 
(3) ᐱᓕᕆᒋᐊᖃᓪᓚᕆᓐᓂᖏᑦ 

(a) ᓄᓇᓕᐸᐅᔭᒃᑯᑦ ᖃᐅᔨᒪᒋᐊᕐᓂᐊᖅᑐᑦ ᐊᑭᑦᑐᕋᐅᑕᐅᔪᓕᒫᑦ ᐊᑐᓂ ᓂᐅᕕᕐᓂᕐᒧᑦ 
ᐱᔭᐅᔾᔭᐃᖅᓯᒪᑦᓯᐊᕐᓗᑎ ᓯᕗᓂᐊᒍᑦ ᒪᑐᕝᕕᑦᓴᖓᑕ ᐅᓪᓗᖓᓄᑦ, ᖃᐅᔨᓴᕐᓂᖃᖅᑎᓪᓗᒋᑦ ᐊᒻᒪᓗ 
ᑐᓂᔭᐅᓯᒪᓕᖅᑎᓪᓗᒍ.  

(b) ᓄᓇᓕᐸᐅᔭᒃᑯᑦ ᑲᙳᓇᖅᑐᒦᑎᑦᓯᓂᐊᖅᑐᑦ ᐊᑭᑦᑐᕋᐅᑕᐅᔪᓕᒫᓂᑦ ᐊᒻᒪᓗ ᓇᒻᒥᓂᕆᔭᐅᔪᓄᑦ 
ᑐᑭᓯᒋᐊᕈᑎᑦᓴᖏᓐᓂᒃ ᑐᓂᔭᐅᔪᓂᑦ ᑕᑎᖃᕐᓂᒃᑯᑦ.  

(c) ᓄᓇᓕᐸᐅᔭᒃᑯᑦ ᖃᐅᔨᒪᒋᐊᕐᓂᐊᖅᑐᑦ ᐱᔨᑦᓯᕋᕐᓂᕐᒧᑦ ᐃᓂᖓ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᑦ 
ᑭᒡᒐᖅᑐᐃᔨᖃᑦᓯᐊᕐᓗᑎ, ᐊᔾᔨᒌᙱᑦᑐᓂᑦ ᑕᑯᒋᐊᕈᓐᓇᕐᓗᑎ ᐊᒻᒪᓗ ᐃᓱᒪᒋᔭᐅᔪᓂᑦ.  

(d) ᓄᓇᓕᐸᐅᔭᒃᑯᑦ ᕿᒥᕐᕈᕋᔭᖅᑐᑦ ᓂᐅᕕᕐᓂᕐᒧᑦ ᐱᓕᕆᔾᔪᓯᖏᓐᓂᒃ ᑕᐃᒪᐃᒐᔪᖃᑦᑕᕐᓗᑎᒃ 
ᖃᐅᔨᒪᒋᐊᕐᓗᑎᑦ ᑐᑭᓯᓇᑦᓯᐊᕐᓗᑎ, ᓈᒻᒪᒋᔭᐅᔪᑦ, ᐅᓪᓗᒥᒨᖓᔪᑦ, ᐊᒻᒪᓗ ᒪᓕᑦᓯᐊᖅᑐᑦ 
ᐊᖏᖅᑕᐅᓯᒪᔪᓂᑦ ᓴᓇᔪᓕᕆᓂᕐᒧᑦ ᒪᓕᒋᐊᓕᓐᓂᒃ.  

(e) ᓄᓇᓕᐸᐅᔭᒃᑯᑦ ᖃᐅᔨᒪᒋᐊᕐᓂᐊᖅᑐᑦ ᓄᓇᓕᐸᐅᔭᒃᑯᑦ ᓂᐅᕕᕐᓂᕐᒧᑦ ᐱᓕᕆᔾᔪᓯᖏᑦ, 
ᐃᓪᓗᖁᑎᖏᑦ, ᐃᑲᔫᑎᑦᓴᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᑕᐅᓗᑎᑦ ᓂᐅᕕᕐᓂᕐᒧᑦ 
ᑕᒪᒃᑯᓂᖓ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓄᓇᓕᐸᐅᔭᒃᑯᓐᓄᑐᐊᖅ, 
ᑭᓇᐅᙱᑦᑐᒧᑦ ᐱᓕᕆᔨᒧᑦ, ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑲᑎᒪᔨᒧᑦ ᓄᓇᓕᐸᐅᔭᒃᑯᓐᓂ. 

 
(4) ᐱᐅᓛᖅ ᐃᓘᓐᓇᓕᒫᖓᑕ ᐊᑭᓪᓗᐊᖓᓂ 

(a) ᓄᓇᓕᐸᐅᔭᒃᑯᑦ ᕿᓂᕐᓂᐊᖅᑐᑦ ᐱᐅᓛᖅ ᐃᓘᓐᓇᓕᒫᖓᑕ ᐊᑭᓪᓗᐊᖓᓂ ᓄᓇᓕᐸᐅᔭᒃᑯᓐᓄᑦ 
ᐊᒻᒪᓗ ᑖᒃᓰᔭᐃᔨᓄᑦ, ᐊᑭᖓ ᐱᔭᐅᒐᔭᖅᑐᖅ ᐊᑐᕐᓗᑎᒃ ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒧᑦ 
ᐱᓕᕆᔾᔪᓯᕐᓂᑦ, ᑭᓯᐊᓂ ᐃᓛᓐᓂᒃᑯᑦ, ᐱᔭᐅᒍᓐᓇᕋᔭᖅᑐᖅ ᑭᓯᐊᓂ ᐊᑐᕐᓗᑎᒃ ᐊᓯᖔᖏᓐᓂᒃ 
ᐅᕝᕙᓘᓐᓃᑦ ᐱᓕᕆᓂᐅᔪᓂᑦ.  

(b) ᓄᓇᓕᐸᐅᔭᒃᑯᑦ ᓴᐳᔾᔨᓂᐊᖅᑐᑦ ᑮᓇᐅᔭᓕᕆᓂᕐᒨᖓᔪᓂᑦ ᐊᑐᓕᖅᑎᑦᓯᓂᒃᑯᑦ ᑖᑦᓱᒥᖓ 
ᒪᓕᒐᕋᓛᒥᑦ.  

(c) ᖃᐅᔨᒪᒋᐊᕐᓂᒃᑯᑦ ᐱᐅᓛᖅ ᐃᓘᓐᓇᓕᒫᖓᑕ ᐊᑭᓪᓗᐊᖓᓂ ᓄᓇᓕᐸᐅᔭᒃᑯᓐᓄᑦ ᐃᓄᓕᒫᓄᑦ 
ᓂᐅᕕᕐᓂᕐᒧᑦ, ᓄᓇᓕᐸᐅᔭᒃᑯᑦ ᑕᐃᒪᐃᓐᓂᐊᖅᑐᑦ, ᐊᓯᖏᓐᓂᒃ ᒪᓕᒋᐊᖃᖅᑐᖃᕋᓗᐊᖅᑎᓪᓗᒍ 
ᑕᕝᕙᓂ ᒪᓕᒐᕋᓛᒥᑦ, ᐊᑐᓕᖅᑎᑦᓯᓗᑎ ᐱᓕᕆᑦᓯᐊᕐᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᐊᑦᓴᒥᑦ 
ᐱᓕᕆᓂᖏᑦ ᓂᐅᕕᕐᕕᐅᔪᑦ ᖃᐅᔨᓴᖅᑕᐅᓗᓂ, ᓯᕗᓂᑦᓴᒥᑦ ᑳᓐᑐᓛᒃᑖᕈᒪᓇᑎ ᓂᐅᕕᖅᑎᑦᑎᔨᓄᑦ 
ᐱᓕᕆᓂᖏᑦ ᑭᖑᓂᑦᑎᓐᓂ ᓈᒻᒪᙱᓗᐊᓚᐅᖅᑎᓪᓗᒍ.  

(d) ᓄᓇᓕᐸᐅᔭᒃᑯᑦ ᐊᑐᕈᓐᓇᖅᑐᑦ ᓂᐅᕕᕐᓂᕐᒧᑦ ᐊᐅᑦᑕᔫᓂᑦ ᐊᑭᓖᓂᕐᒧᑦ 
ᐊᒥᓲᖏᓐᓂᖅᓴᐅᓂᐊᕐᒪᑕ ᓂᐅᕕᕐᓂᖏᓐᓂᒃ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ 
ᐊᑭᑭᑦᑐᓂᑦ ᑕᐃᒪᐃᑎᑦᓯᖔᕋᔭᖅᑐᓂᑦ ᐃᓗᐃᑦᑐᒥᑦ ᓂᐅᕕᕈᓐᓇᑎᓂᑦ ᐱᓕᕆᔾᔪᓯᕐᓂᑦ ᐊᒻᒪᓗ 
ᒪᓕᒋᐊᖃᕋᔭᖅᑐᖅ ᑖᑦᓱᒥᖓ ᒪᓕᒐᕋᓛᒥᑦ. 

 
(5) ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᖅ 

(a) ᓄᓇᓕᐸᐅᔭᒃᑯᑦ ᐊᑐᖅᐸᓂᐊᖅᑐᑦ ᐊᑭᑦᑐᕋᐅᑎᓂᕐᒧᑦ ᐱᓕᕆᔾᔪᑎᐅᔪᓂᒃ, ᐊᓯᖏᓐᓂᒃ 
ᐱᓕᕆᔾᔪᑎᐅᔪᓂᒃ ᐊᑐᖅᑎᑕᐅᒍᓐᓇᕈᑎᒃ ᒪᓕᒐᕋᓛᑎᒍᑦ ᐊᑐᕈᓐᓇᖅᑑᒐᓗᐊᑦ.  

(b) ᓄᓇᓕᐸᐅᔭᒃᑯᑦ ᑕᐃᒪᐃᓐᓂᐊᖅᑐᑦ, ᐊᔪᕐᓇᙱᑎᓪᓗᒍ, ᐋᖅᑭᑦᓱᐃᓗᑎ ᓇᓗᓇᐃᔭᐅᑎᓂᑦ 
ᓄᖅᑲᖓᕈᑕᐅᙱᑦᑐᓂᑦ ᐊᒻᒪᓗ ᒪᑐᐃᖓᔪᒥᑦ ᓵᓚᑦᓴᕋᓱᐊᕐᓂᕐᒧᑦ ᓂᐅᕕᕐᕕᐅᔪᒥᑦ.  

(c) ᓈᒻᒪᒋᔭᐅᑎᓪᓗᒍ ᐊᒻᒪᓗ ᑕᐃᒪᐃᒋᖃᖅᑎᓪᓗᒍ, ᓄᓇᓕᐸᐅᔭᒃᑯᑦ ᓴᖅᑭᔮᖅᑎᑦᓯᓂᐊᖅᑐᑦ 
ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒥᑦ ᐱᕕᑦᓴᐅᔪᓂᑦ ᓈᒻᒪᒋᔭᐅᔪᒥᑦ ᖃᕆᑕᐅᔭᒃᑯᑦ 
ᐃᑭᐊᖅᑭᕕᒃᑯᑦ.  

(d) ᓄᓇᓕᐸᐅᔭᒃᑯᑦ ᑕᐃᒪᐃᓐᓂᐊᖅᑐᑦ, ᐊᑐᖅᑎᓪᓗᒍ, ᒪᓕᑦᓯᐊᕐᓗᑎ ᑐᕌᖓᔪᓂᑦ ᓄᓇᕐᔪᐊᕐᒥᑦ, 
ᑲᓇᑕᒥ ᐊᒻᒪᓗ ᓄᓇᓕᖃᕐᕕᐅᖃᑎᒌᑦᑐᓂᑦ ᑕᐅᖅᓰᓂᕐᒧᑦ ᐊᑐᕆᐊᓕᓐᓂᒃ ᐊᒻᒪᓗ 
ᐊᖏᖃᑎᒌᒍᑎᓂᑦ.  

(e) ᓄᓇᓕᐸᐅᔭᒃᑯᑦ ᐃᓱᒪᒋᔭᖃᔾᔮᙱᑦᑐᑦ ᐊᖏᖅᑕᐅᓯᒪᕙᒌᙱᑦᑐᓂᑦ ᑐᑦᓯᕋᐅᑎᓂᑦ. ᑭᓯᐊᓂ, 
ᐱᑕᖃᕆᐊᖃᓪᓚᕆᑉᐸᑦ ᑖᒃᑯᓄᖓ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ 
ᐊᑐᐃᓐᓇᐅᔪᓂᑦ, ᐊᓱᐃᓪᓛᒃ ᓄᓇᓕᐸᐅᔭᒃᑯᑦ ᐱᒋᐊᕈᓐᓇᓕᕋᔭᖅᑐᑦ ᓂᐅᕕᕐᓂᕐᒧᑦ 
ᐱᓕᕆᓂᐅᔪᒥᑦ ᑖᑦᓱᒥᖓ ᒪᓕᒐᕋᓛᒥᑦ ᒪᓕᓪᓗᑎ. 

 
 
 

(6) ᐊᑲᐅᙱᓕᐅᕈᑎᖃᖅᑕᐃᓕᒪᓂᕐᒥᑦ 
(a) ᓄᓇᓕᐸᐅᔭᒃᑯᑦ ᐃᓚᓕᐅᔾᔨᒐᔭᖅᑐᑦ ᐊᑲᐅᙱᓕᐅᕈᑎᖃᕐᓂᕐᒧᑦ ᐊᑐᐊᒐᕐᓂᒃ ᑕᒪᐃᓐᓂᒃ 

ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᐅᔪᓂᑦ ᑎᑎᖅᑲᓂᑦ ᐅᓗᕆᐊᓇᖅᑐᒦᖁᓇᒋᑦ ᐊᑭᑦᑐᕋᐅᑎᔪᑦ 

ᐱᓕᕆᔨᓄᑦ, ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ ᓄᓇᓕᐸᐅᔭᒃᑯᓐᓂ ᐊᑭᑦᑐᕋᐅᑎᓂᕐᒧᑦ 
ᖃᐅᔨᓴᕐᓂᐅᔪᒥᑦ. 

(b) ᑭᓯᐊᓂ ᓯᕗᓂᐊᒍᑦ ᑲᑎᒪᔩᑦ ᐊᖏᖅᓯᒪᑎᓪᓗᒋᑦ, ᓄᓇᓕᐸᐅᔭᒃᑯᑦ ᓂᐅᕕᔾᔮᙱᑦᑐᑦ 
ᖃᓄᐃᑦᑐᑐᐃᓐᓇᕐᓂᒃ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᑭᓇᑐᐃᓐᓇᕐᒥᑦ 
ᑲᑎᒪᔨᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᑦ ᓄᓇᓕᐸᐅᔭᒃᑯᓐᓂ, ᐅᕝᕙᓘᓐᓃᑦ ᐱᖃᑎᖓᓂ 
ᐅᕝᕙᓘᓐᓃᑦ ᐃᓚᒋᔭᖓᓂ ᑲᑎᒪᔨᐅᔪᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᒥᑦ ᓄᓇᓕᐸᐅᔭᒃᑯᓐᓂ. 

 
(7) ᐊᕙᑎᓕᕆᓂᕐᒧᑦ ᑲᒪᒋᔭᐅᑦᓯᐊᕐᓂᖓ 

(a) ᓄᓇᓕᐸᐅᔭᒃᑯᑦ ᑕᑯᑦᓴᐅᑎᑦᓯᓂᐊᖅᑐᑦ ᓄᓇᓕᒻᒥ ᓯᕗᓕᖅᑎᐅᓂᕐᒥᑦ ᐱᓕᕆᑦᓯᐊᕐᓂᒃᑯᑦ 
ᐊᕙᑎᓕᕆᓂᕐᒧᑦ ᑲᒪᒋᔭᐅᑦᓯᐊᕐᓂᖓᓂ ᐊᒻᒪᓗ ᐃᓱᒪᖃᓯᐅᑎᓂᕐᒥᑦ ᐊᑐᕈᓐᓇᕐᓂᓕᒫᖏᓐᓂᒃ 
ᐊᑭᖏᓐᓂᒃ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓂᐅᕕᕐᓂᕐᒧᑦ ᐱᓕᕆᓂᕆᔭᖏᓐᓂᒃ.  

(b) ᐊᔪᕐᓇᙱᒐᐃᑉᐸ ᐊᒻᒪᓗ ᑮᓇᐅᔭᖅᑎᒍᑦ ᐊᔪᕐᓇᙱᑉᐸᑦ, ᓄᓇᓕᐸᐅᔭᒃᑯᑦ ᖃᐅᔨᒪᒋᐊᕐᓂᐊᖅᑐᑦ 
ᓇᓗᓇᐃᔭᐅᑏᑦ ᐃᓱᒪᖃᐅᓯᑎᒋᐊᓖᑦ ᐊᕙᑎᓕᕆᓂᕐᒨᖓᔪᓂᑦ.  

(c) ᓄᓇᓕᐸᐅᔭᒃᑯᑦ ᐱᓕᕆᒐᓱᐊᕐᓂᐊᖅᑐᑦ ᐊᑐᑦᓯᐊᖅᑎᑦᓯᓂᕐᒥᑦ ᓄᓇᓕᐸᐅᔭᕐᒥᑦ ᐊᕙᑎᒧᑦ 
ᑲᒪᑦᓯᐊᕐᓂᒃᑯᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ. 
 

(8) ᐱᑦᓯᐊᕆᐊᖃᕐᓂᖅ 
(a) ᓄᓇᓕᐸᐅᔭᒃᑯᑦ ᒪᓕᑦᓯᐊᑎᑦᓯᓂᐊᖅᑐᑦ ᐊᑭᑦᑐᕋᐅᑎᔪᓕᒫᓂᑦ ᐊᒻᒪᓗ ᐱᖁᑎᖃᖅᑎᑦᓯᔪᓕᒫᓂᑦ 

ᑕᒻᒪᖅᓯᒪᙱᑦᑐᒥᑦ ᒪᓕᒋᐊᓕᒻᒥᒃ.  
(b) ᓄᓇᓕᐸᐅᔭᒃᑯᑦ ᑕᐃᒪᐃᖁᔨᓂᐊᖅᑐᑦ ᐊᑭᑦᑐᕋᐅᑎᔪᓕᒫᑦ ᐊᒻᒪᓗ ᐱᖁᑎᖃᖅᑎᑦᓯᔪᓕᒫᑦ 

ᖃᐅᔨᒪᓂᖃᕐᓗᑎᒃ, ᒪᓕᑦᓯᐊᕐᓗᑎᒃ, ᐱᓕᕆᑦᓯᐊᕐᓂᕐᒧᑦ ᐊᑐᐊᒐᕐᓂᒃ ᐊᑐᓕᖅᑎᑕᐅᔪᓂᑦ 
ᓄᓇᓕᐸᐅᔭᒃᑯᓐᓄᑦ.  

(c) ᐱᓕᕆᔨ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᓄᓇᓕᐸᐅᔭᒃᑯᓐᓂ ᐊᕕᑦᑐᐃᔾᔮᙱᑦᑐᖅ ᐊᒥᓲᓂᖏᓐᓂᒃ 
ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓂᐅᕕᖅᑕᐅᔪᓂᑦ, ᐱᑦᑕᐃᓕᒪᓗᑎ 
ᒪᓕᖁᔭᖏᓐᓂᒃ, ᐃᓚᒋᓗᓂᐅᒃ ᑮᓇᐅᔭᕐᓂᒃ ᑭᓪᓕᐅᔪᓂᑦ, ᑕᕝᕙᓂ ᒪᓕᒐᕋᓛᒥᑦ. 

 
(9) ᓈᒻᒪᑦᑐᒃᑯᑦ ᑕᐅᖅᓰᓂᖅ, 

(a) ᓄᓇᓕᐸᐅᔭᒃᑯᑦ ᑕᑯᑦᓴᐅᑎᑦᓯᓂᐊᖅᑐᑦ ᓄᓇᓕᒻᒥ ᓯᕗᓕᖅᑎᐅᓂᕐᒥᑦ ᐃᑲᔪᖅᓱᕐᓂᕐᒥᑦ ᓈᒻᒪᑦᑐᒃᑯᑦ 
ᑕᐅᖅᓰᓂᕐᒥᑦ ᓂᐅᕕᕐᓂᕐᒧᑦ ᑐᙵᕕᓂᑦ ᐊᒻᒪᓗ ᐃᓱᒪᖃᓯᐅᑎᓂᕐᒥᑦ ᓈᒻᒪᑦᑐᒃᑯᑦ ᑕᐅᖅᓰᓂᕐᒥᑦ 
ᓂᐅᕕᕐᓂᕐᒧᑦ ᐱᓕᕆᓂᕆᔭᖏᓐᓂᒃ.  

(b) ᐊᔪᕐᓇᙱᑎᓪᓗᒍ, ᓄᓇᓕᐸᐅᔭᒃᑯᑦ ᐃᓱᒪᓂᐊᖅᑐᑦ ᓂᐅᕕᕐᓂᕐᒥᑦ ᐊᒻᒪᓗ ᐊᑐᕐᓂᕐᒥᑦ ᓈᒻᒪᑦᑐᒃᑯᑦ 
ᑕᐅᖅᓰᓂᕐᒥᑦ ᓇᓗᓇᐃᒃᑯᑕᓕᓐᓂᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ. 

 
(10) ᒪᓕᑦᓯᐊᕐᓂᕐᒥᑦ ᒪᓕᒐᕐᒥᑦ ᐱᓕᕆᑦᓯᐊᕐᓂᕐᒧᑦ 

(a) ᐃᓱᒪᓕᓗᒍ ᓂᐅᕕᕐᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ, ᑲᑎᒪᔨᓕᒫᑦ 
ᒪᓕᑦᓯᐊᕐᓂᐊᖅᑐᑦ ᒪᓕᒐᕐᒥᑦ ᐱᓕᕆᑦᓯᐊᕐᓂᕐᒧᑦ ᑲᑎᒪᔨᓄᑦ.  

(b) ᐃᓱᒪᓕᓗᒍ ᓂᐅᕕᕐᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ, ᐃᖅᑲᓇᐃᔭᖅᑎᓕᒫᑦ 
ᓄᓇᓕᐸᐅᔭᒃᑯᓐᓂ ᒪᓕᑦᓯᐊᕐᓂᐊᖅᑐᑦ ᒪᓕᒐᕐᒥᑦ ᐱᓕᕆᑦᓯᐊᕐᓂᕐᒧᑦ ᐃᖅᑲᓇᐃᔭᖅᑎᓄᑦ. 

ᑕᒪᐃᑎᒍ ᐱᔭᐅᓯᒪᑎᔅᓯᒍᑎᑦ 
 

6.  

(1) ᓄᓇᓕᐸᐅᔭᒃᑯᑦ ᖃᐅᔨᓴᕋᔭᖅᑐᑦ ᐊᑭᑦᑐᕋᐅᑎᓂᑦ ᐊᒻᒪᓗ ᑐᓂᓯᓗᑎ ᑐᙵᕕᖃᕐᓗᑎᒃ 
ᒪᓕᑦᑕᐅᔪᑦᓴᓕᐊᓂᑦ ᐋᖅᑭᑦᓯᒪᔪᓂᑦ ᑐᑦᓯᕋᕐᓂᕐᒧᑦ ᑎᑎᖅᑲᓂᑦ. 

(2) ᐱᑕᖃᙱᑉᐸᑦ ᓇᓗᓇᐃᖅᑕᐅᔪᓂᑦ ᒪᓕᑦᑕᐅᔪᑦᓴᓕᐊᓂᑦ ᑐᑦᓯᕋᕐᓂᕐᒧᑦ ᑎᑎᖅᑲᕐᒥᑦ, ᑐᓂᔭᐅᒐᔭᖅᑐᖅ 
ᐊᑭᑦᑐᕋᐅᑎᔪᒧᑦ ᑐᓂᓯᔪᒥᑦ ᐊᑦᓯᓂᖅᐹᒥᑦ ᒪᓕᑦᑐᖅ ᐊᑭᑦᑐᕋᐅᑎᓂᕐᒧᑦ. 

(3) ᐊᑭᑭᓛᖅ ᐊᑭᑦᑐᕋᐅᑎᓂᖅ, ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᖅ ᐊᑭᑦᑐᕋᐅᑎᓂᑦ, 
ᐱᔭᐅᒍᒪᙱᑐᐃᓐᓇᕆᐊᓕᒃ. 

(4) ᓄᓇᓕᐸᐅᔭᒃᑯᑦ ᐱᔪᓐᓇᕐᓂᖃᖅᑐᑦ ᓄᖅᑲᖅᑎᑦᓯᓂᕐᒥᑦ ᐃᓄᓕᒫᓄᑦ ᓂᐅᕕᕐᓂᕐᒧᑦ ᐱᓕᕆᓂᐅᔪᒥᑦ 
ᖃᖓᑐᐃᓐᓇᒃᑯᑦ ᑐᓂᓯᓚᐅᙱᓐᓂᖏᓐᓂᒃ ᐃᒪᐃᓕᖓᑉᐸᑦ: 

 
(a) ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒧᑦ ᓂᐅᕕᕐᓂᕐᒧᑦ ᑎᑎᖅᑲᑦ ᑕᒻᒪᖅᓯᒪᔪᖃᖅᑐᖅ ᐅᕝᕙᓘᓐᓃᑦ 

ᐳᐃᒍᖅᑕᐅᓯᒪᔪᑦ ᑐᕌᖓᓕᕈᑕᐅᒐᔭᖅᑐᖅ ᓈᒻᒪᙱᑦᑐᒥᑦ ᐱᓕᕆᓂᐅᔪᒥᑦ ᑐᓂᐅᔭᖃᓐᓂᖅᑲᑦ; 

(b) ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᐱᔭᐅᔭᕆᐊᖃᕈᓐᓃᖅᑐᑦ; 

(c) ᒪᓕᑦᓯᐊᕐᓂᕐᒧᑦ ᐊᑭᑦᑐᕋᐅᑎᓂᑦ ᑐᓂᔭᐅᓯᒪᙱᑦᑐᑦ; 

(d) ᖃᓄᐃᓕᖓᓂᐅᔪᑦ ᐊᓯᔾᔨᖅᓯᒪᔪᑦ ᐊᒻᒪᓗ ᓂᐅᕕᕐᓂᕐᒧᑦ, ᒫᓐᓇᐅᔪᖅ ᖃᓄᐃᓕᖓᓂᖓ, 
ᓈᒻᒪᒐᔭᙱᑦᑐᖅ; 

(e) ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᖅ ᓂᐅᕕᕐᓂᕐᒧᑦ ᐊᓯᔾᔨᖅᓯᒪᔪᖅ; ᐅᕝᕙᓘᓐᓃᑦ  

(f) ᐱᔭᐅᔪᓐᓇᖅᑐᓕᒫᑦ ᐊᑭᑦᑐᕋᐅᑏᑦ ᑐᓂᔭᐅᔪᑦ ᖄᖏᐅᑎᔪᑦ ᑮᓇᐅᔭᑦ ᐊᑐᖅᑐᑦᓴᑦ ᓂᐅᕕᕐᓂᕐᒧᑦ 
ᐅᕝᕙᓘᓐᓃᑦ ᓈᒻᒪᑦᑐᒥᑦ ᓂᐅᕐᕈᑎᖃᓂᕐᒧᑦ ᑮᓇᐅᔭᑐᕐᓂᖓ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ. 

(5) ᑐᓂᔭᐅᑎᓪᓗᒍ ᑳᓐᑐᓛᒃ ᐊᑭᑦᑐᕋᐅᑕᐅᔪᒧᑦ, “ᑳᓐᑐᓛᒃ B” (ᐊᑕᖃᓯᐅᑎᔪᖅ ᐊᑭᑦᑐᕋᐅᑎᒧᑦ) 
ᐊᔾᔨᒋᒋᐊᖃᖅᑕᖓ ᐃᓚᓕᐅᑎᓯᒪᔪᒥᑦ “ᑳᓐᑐᓛᒃ A”, ᐱᒍᓐᓇᖅᑎᑕᐅᙱᑦᑐᖅ ᑐᓂᔭᐅᓯᒪᓕᖅᑎᓪᓗᒍ 
“ᑳᓐᑐᓛᒃ B” ᐋᔩᖃᑎᒌᓂᕐᒧᑦ ᐊᓯᖔᖓᓄᑦ ᑳᓐᑐᓛᒃᒧᑦ, ᐱᔨᑦᑎᖅᑕᐅᔪᓐᓇᖅᑐᑦ, ᐊᖏᓂᖓᓄᑦ 
ᐊᓯᔾᔩᓂᕐᒥᑦ ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ ᐃᓚᖓᓂ “ᑳᓐᑐᓛᒃ B” ᐊᔾᔨᒋᒐᔭᙱᑕᖓᓂ 
ᐊᑕᖃᓯᐅᑎᔪᒥᑦ “ᑳᓐᑐᓛᒃ A”-ᒧᑦ. 

 

(6) ᑐᓂᓯᔾᔮᙱᑦᑐᑦ ᐅᕝᕙᓘᓐᓃᑦ ᑳᓐᑐᓛᒃᓕᐅᔾᔮᙱᑦᑐᑦ ᐅᕝᕙᓘᓐᓃᑦ ᐱᒋᐊᕈᑕᐅᓗᓂ ᑭᓯᐊᓂ ᒪᑯᐊ 
ᐊᑐᖅᑕᐅᔭᕆᐊᓖᑦ ᑎᑭᐅᒪᔭᐅᑉᐸᑕ: 

(a) ᐊᑕᖏᖅᑐᑦ ᓄᓇᕗᒻᒥ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᙶᖅᑐᑦ ᑮᓇᐅᔭᐃᑦ ᐋᖅᑭᑦᓯᒪᒐᔭᖅᑐᑦ, 
ᐊᑎᓕᐅᖅᑕᐅᓗᑎ, ᐊᒻᒪᓗ ᐊᖏᖅᑕᐅᓗᑎ ᐱᔪᓐᓇᕐᓂᖃᖅᑐᓂᑦ ᑭᒡᒐᖅᑐᐃᔨᓂᑦ 
ᓄᓇᓕᐸᐅᔭᒃᑯᓐᓂ ᐊᒻᒪᓗ ᑮᓇᐅᔭᖃᖅᑎᑦᑎᔪᓂᑦ; 

(b) ᑭᓯᐊᓂ ᐱᒍᓐᓇᖅᑎᑕᐅᔪᑦ ᐊᑭᓕᕆᐊᓖᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᖅᑖᕐᕕᐅᔪᒥᑦ 
ᐱᒍᓐᓇᖅᑎᑕᐅᔪᑦ ᐱᒋᐊᕈᑕᐅᓗᑎᒃ ᐊᒻᒪᓗ ᐱᓕᕆᓯᒋᐊᕐᓗᑎᑦ ᐊᒻᒪᓗ ᑐᕌᖓᓂᖃᕐᓗᓂ 
ᒪᓕᒋᐊᓕᓐᓂᒃ ᐊᒻᒪᓗ ᖃᓄᐃᓕᐅᕆᐊᓕᓐᓂᒃ ᑮᓇᐅᔭᖅᑖᕐᕕᐅᔪᒥᑦ; 

(c) ᑐᓂᔭᐅᓂᖓ ᑳᓐᑐᓛᒃ ᒪᓕᑦᓯᐊᕆᐊᓕᒃ ᐃᓛᒃᑰᖓᓂᖏᓐᓂᒃ139(1) ᑕᐃᑲᓂ ᓄᓇᓕᐸᐅᔭᐃᑦ 
ᓄᓇᓕᕋᓛᖑᓂᖅᓴᐃᑦ ᐊᒻᒪ ᓄᓇᓕᕋᓛᓄᑦ ᐱᖁᔭᕐᒥᑦ, ᓇᓗᓇᐃᖅᓯᔪᖅ ᑭᓇᑐᐃᓐᓇᖅ 

ᓂᐅᕕᔾᔮᙱᑦᑐᖅ ᑭᒡᒐᖅᑐᐃᓗᓂ ᓄᓇᓕᓕᕆᔨᒃᑯᑦ ᑎᒥᖑᖅᑎᑕᐅᓯᒪᔪᖅ 
ᐃᓚᓕᐅᔾᔭᐅᓯᒪᙱᑦᑐᒥᑦ ᐅᕝᕙᓘᓐᓃᑦ ᒪᓕᑦᓯᐊᙱᑦᑐᒥᑦ ᑮᓇᐅᔭᕐᓂᒃ ᐊᑐᖅᑐᑦᓴᓕᐊᓂᑦ 
ᑮᓇᐅᔭᑦ ᐊᕐᕌᒍᖓᓂ. 

 

(7) ᖃᓄᐃᑦᑐᑐᐃᓐᓇᐃᑦ ᑮᓇᐅᔭᑦ ᓄᓇᓕᐸᐅᔭᒃᑯᓐᓂ ᒪᓕᒐᔭᖅᑐᖅ ᒪᓕᒋᐊᓕᓐᓂᒃ ᐋᖅᑭᑦᓱᖅᑕᐅᓯᒪᔪᓂᑦ 
ᓄᓇᓕᐸᐅᔭᒃᑯᑦ ᐊᐅᓚᑦᓯᔨᖏᓐᓄᑦ ᐊᒻᒪᓗ ᑲᑎᒪᔨᖏᓐᓄᑦ. 

(a) ᐅᖓᕝᕙᕆᐊᖅᑕᐅᔾᔮᙱᑦᑐᖅ ᐅᕝᕙᓘᓐᓃᑦ ᐱᒋᐊᒃᑲᓐᓂᕐᓂᕐᒥᑦ ᑳᓐᑐᓛᒃᒥᑦ ᐃᓱᓕᓯᒪᔪᒥᑦ. 

(b) ᓄᓇᓕᐸᐅᔭᒃᑯᑦ ᐃᖃᓗᐃᑦ, ᐃᖅᑲᓇᐃᔭᖅᑏᑦ, ᑳᓐᑐᓛᒃᑏᑦ ᐊᒻᒪᓗ ᑭᓇᑐᐃᓐᓇᖅ, 
ᑲᑐᔾᔨᖃᑎᒌᖑᔪᑦ ᐅᕝᕙᓘᓐᓃᑦ ᑭᒡᒐᖅᑐᐃᔨ ᑭᒡᒐᖅᑐᐃᒍᓐᓇᖅᑐᖅ ᓄᓇᓕᐸᐅᔭᒃᑯᓐᓂ 
ᒪᓕᑦᓯᐊᕐᓂᐊᖅᑐᖅ ᒪᓕᒋᐊᓕᓐᓂᒃ ᑕᕝᕙᙵᑦ. 

 
ᐊᑎᓕᐅᕐᓂᕐᒧᑦ ᐊᒻᒪᓗ ᑮᓇᐅᔭᕐᓂᒃ ᐊᑐᕈᓐᓇᖅᑎᑦᓯᔪᑦ  

 
7. ᐊᑎᓕᐅᕐᓂᕐᒧᑦ ᐊᒻᒪᓗ ᑮᓇᐅᔭᕐᓂᒃ ᐊᑐᕈᓐᓇᖅᑎᑦᓯᔪᑦ ᐃᓱᒪᒋᓗᒋᑦ ᑐᑦᓯᕋᕐᓂᕐᒥᑦ ᐅᕝᕙᓘᓐᓃᑦ ᐊᖏᖃᑎᒌᒍᑎᒥᑦ 

ᒪᓕᓐᓂᐊᖅᑐᖅ ᐋᖅᑭᑦᓯᒪᔪᓂᑦ ᐊᑎᓕᐅᕐᓂᕐᒧᑦ ᐊᒻᒪᓗ ᑮᓇᐅᔭᕐᓂᒃ ᐊᑐᕈᓐᓇᖅᑎᑦᓯᔪᑦ ᐋᖅᑭᑦᓱᖅᓯᒪᔪᑦ 
ᓄᓇᓕᐸᐅᔭᒃᑯᓐᓄᑦ ᒪᓕᒐᕋᓛᒃᑯᑦ ᐊᓯᔾᔨᖅᑕᐅᓚᐅᓱᖓᓲᖅ. 

 
ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑏᑦ 

 
8.  

(1) ᓄᓇᓕᐸᐅᔭᒃᑯᑦ ᐱᔪᓐᓇᖅᑎᑕᐅᔪᑦ ᐱᓕᕆᖃᑎᖃᕐᓗᑎᑦ ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎᓂᑦ 
ᓂᐅᕕᖅᑎᑦᑎᓲᓂᑦ ᐅᕝᕙᓘᓐᓃᑦ ᑳᓐᑐᓛᒃᑎᓂᑦ ᐊᑐᐃᓐᓇᐅᑎᑦᓯᓂᕐᒥᑦ ᑐᑭᑖᖅᑎᑕᐅᓯᒪᑦᓯᐊᖅᑐᓂᑦ 
ᓱᓇᒃᑯᑖᓂᑦ ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ, ᑕᐃᒫᒃ ᐊᒻᒪᓗ ᖃᖓᒃᑯᑦ ᑐᑦᓯᕋᐅᑕᐅᑉᐸᑕ 
ᓄᓇᓕᐸᐅᔭᒃᑯᓐᓄᑦ, ᐋᖅᑭᑦᓱᖅᓯᒪᕙᒌᖅᑐᓂᑦ ᐊᑭᓂᑦ ᐅᕝᕙᓘᓐᓃᑦ ᐋᖅᑭᑦᓱᖅᓯᒪᕙᒌᖅᑐᓂᑦ 
ᐊᑭᑦᓴᖃᕐᓗᑎᒃ. 

(2) ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎ ᑐᑦᓯᕋᕐᓂᕐᒧᑦ ᑭᓪᓕᒋᔭᐅᔪᑦ: 

(a) ᑎᑭᓪᓗᒍ $50,000, ᓂᐅᕕᕐᕕᐅᔪᑦ ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎᓄᑦ ᑐᑦᓯᕋᕐᓂᕐᒧᑦ 
ᑎᑎᕋᖅᓯᒪᔪᖅ ᐱᓕᕆᐊᖑᔪᓐᓇᖅᑐᑦ ᐱᑕᖃᙱᓪᓗᓂ ᐱᖓᓱᓂᑦ ᐊᑭᑦᓴᖏᓐᓄᑦ; 

(b) ᐊᑯᓐᓂᖏᓐᓂᒃ $50,000 ᐊᒻᒪᓗ $150,000: ᐱᖓᓱᓂᑦ ᐊᑭᑦᓴᖏᓐᓄᑦ ᑐᓂᔭᐅᔭᕆᐊᓖᑦ 
ᐱᖓᓱᓂᑦ ᐃᓛᒃᑰᖓᔪᓂᑦ ᓂᐅᕕᕐᕕᐅᓲᓂᑦ ᑕᐃᑲᓂ ᐱᓕᕆᓂᐊᕐᓂᕐᒧᑦ 
ᐊᖏᖃᑎᒌᒍᑎᑐᑦᓯᕋᕐᓂᕐᒧᑦ ᑎᑎᕋᖅᓯᒪᔪᓂᑦ, ᓂᐅᕕᕐᓂᕐᒧᑦ ᓂᕈᐊᕐᓂᖏᑦ ᑐᙵᕕᖃᖅᑐᑦ 
ᐱᐅᓛᒥᑦ ᐊᑭᑦᓴᖓᓄᑦ; 

(c)  ᐅᖓᑖᓂ $150.000: ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑏᑦ ᐊᑐᖅᑕᐅᒍᓐᓇᙱᑦᑐᑦ ᑳᓐᑐᓛᒃᓄᑦ 
ᐊᑭᖃᖅᑐᓄᑦ ᖄᖏᐅᑎᔪᓂᑦ $150,000-ᓂᒃ. 

(3) ᑎᓕᔭᐅᔪᖅ(ᔪᑦ) ᓂᐅᕕᐊᑦᓴᓕᓐᓄᑦ ᐱᒍᓐᓇᖅᑐᑦ ᐊᑖᒍᑦ ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎ 
ᐅᖃᐅᓯᕆᔭᐅᒐᔭᖅᑐᖅ ᓄᓇᓕᐸᐅᔭᐃᑦ ᐃᖃᓗᐃᑦ ᐃᒪᐃᓕᖓᔪᒃᑯᑦ: 

(a) ᓄᓇᓕᐸᐅᔭᒃᑯᑦ ᐃᖃᓗᐃᑦ ᐊᑐᐃᓐᓇᐅᑎᑦᓯᓂᐊᖅᑐᑦ ᓂᐅᕕᕐᕕᐅᔪᒥᑦ 
ᓇᓗᓇᐃᔭᐅᑎᒥᑦ ᐊᒻᒪᓗ ᐊᖏᓂᖓᓂ ᐱᓕᕆᐊᖑᔭᕆᐊᓕᒻᒥᑦ. 

(b) ᓂᐅᕕᖅᑎᑦᑎᔨ ᑭᐅᓂᐊᖅᑐᖅ ᐱᔭᕆᐊᑐᓂᖓᓄᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᑐᑦᓯᕋᐅᑎᒥᑦ, ᒪᓕᓪᓗᓂ ᐃᓛᒃᑰᖓᓂᖓ/ᐃᑲᕐᕋᖏᑦ ᐊᑭᖓᓂ ᑐᓂᔭᐅᔪᒥᑦ 
ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᐊᑐᖅᑕᐅᔪᖅ ᐋᖅᑭᑦᓯᓂᕐᒥᑦ ᐱᓕᕆᓂᐊᕐᓂᕐᒧᑦ 
ᐊᖏᖃᑎᒌᒍᑎᒥ ᑎᑎᕋᖅᓯᒪᔪᒥᑦ. 

 
(c) ᐱᔭᕆᐊᑐᓂᖓᓄᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑐᑦᓯᕋᐅᑎ ᐊᖏᖅᑕᐅᔪᑦᓴᐅᑉᐸᑦ 

ᓄᓇᓕᐸᐅᔭᒃᑯᓐᓄᑦ, ᐱᔨᑦᓯᕋᕐᓂᕐᒧᑦ ᐊᖏᖃᑎᒌᒍᑎᒥᑦ ᐃᕐᖐᓐᓈᖅᑕᐅᑎᒃᑯᑦ 
ᓇᓗᓇᐃᖅᓯᓂᕐᒧᑦ ᑐᓂᓯᒐᔭᖅᑐᑦ. 

 
(d) ᑐᑦᓯᕋᕐᓂᖅ ᑐᑦᓯᕋᐅᑎᓂᑦ ᑐᓂᓯᓂᕐᒥᑦ ᐃᓚᖃᓪᓗᐊᖅᑐᖅ, ᑭᓯᐊᓂ 

ᒪᑯᐊᑐᐊᖑᖏᑦᑐᑦ: 
(i) ᑐᑦᓯᕋᐅᑎᐅᑉ ᑐᓂᔭᐅᓂᖓᑕ ᐅᓪᓗᖓ; 
(ii) ᐱᓕᕆᐊᑦᓴᐅᑉ ᓈᓴᐅᑎᖓ (ᐋᖅᑭᒋᐊᖅᑕᐅᓯᒪᑉᐸ); 
(iii) ᓂᐅᕕᖅᑎᑦᑎᔫᑉ ᐊᑎᖓ ᐊᒻᒪᓗ ᑐᕌᕈᑎᖓ; 
(iv) ᓂᐅᕕᖅᑎᑦᑎᔫᑉ ᐊᑭᓖᖁᔭᐅᓂᕐᒧᑦ ᐊᑎᖓ ᐊᒻᒪᓗ ᑐᕌᕈᑎᖓ 

(ᐊᔾᔨᒋᙱᐸᒍ ᖁᓛᓂᑦ); 
(v) ᐱᓕᕆᐊᑦᓴᐅᑉ ᑐᕌᕈᑎᖓ ᐅᕝᕙᓘᓐᓃᑦ ᑐᕌᕈᑎᖏᑦ; 
(vi) ᐱᓕᕆᐊᑦᓴᒧᑦ ᖃᐅᔨᒋᐊᕐᕕᐅᒍᓐᓇᖅᑐᖅ (ᓄᓇᓕᐸᐅᔭᐃᑦ ᐃᖃᓗᐃᑦ 

ᖃᐅᔨᒋᐊᕐᓗᑎᑦ ᑐᑦᓯᕋᖅᑐᒥᑦ ᑐᑦᓯᕋᐅᑎᒥᑦ); 
(vii) ᐱᓕᕆᓂᐊᕐᓂᕐᒧᑦ ᓈᓴᐅᑎᖓ ᐊᒻᒪᓗ ᐊᕕᑦᑐᖅᓯᒪᓂᖓᑕ ᓈᓴᐅᑎᖓ; 
(viii) ᓇᓗᓇᐃᔭᐃᕌᕐᔪᓪᓗᒍ ᐱᓕᕆᐊᔪᖅ ᐊᒻᒪᓗ ᐱᓕᕆᔭᐅᓂᐊᖅᑐᖅ; 
(ix) ᓇᓗᓇᐃᔭᐅᑎ ᐊᖏᓂᖓᓄᑦ ᐱᔨᑦᑎᕋᐅᑎᓄᑦ; 
(x) ᐊᑐᐃᓐᓇᐅᑎᑦᓂᕐᒥᑦ ᓇᓗᓇᐃᔭᖅᓯᒪᑦᓯᐊᖅᑐᒥᑦ ᖃᖓᒃᑰᕋᔭᕐᒪᖔᑦ 

ᐱᓕᕆᐊᑦᓴᐅᔪᑦ ᐃᓚᓕᐅᑎᓗᒋᑦ ᐱᓪᓗᐊᑕᕆᔭᐅᔪᑦ 
ᐱᔨᑦᑎᖅᑕᐅᔪᓐᓇᖅᑐᓂᑦ ᐊᒻᒪᓗ ᐅᓪᓗᖏᓐᓂ; 

(xi) ᐊᑕᖃᓯᐅᑎᓗᒋᑦ ᐊᔾᔨᖏᓐᓂᒃ ᐊᖏᓂᖓᓄᑦ ᐱᔨᑦᓯᕋᕐᓂᕐᒧᑦ 
ᓇᓗᓇᐃᔭᐅᑎᖏᑦ, ᑎᑎᕆᐊᓖᑦ ᐅᕝᕙᓘᓐᓃᑦ ᐊᓯᖏᑦ ᑎᑎᖅᑲᑦ ᑐᕌᖓᔪᑦ 
ᑖᑦᓱᒧᖓ ᑐᑦᓯᕋᐅᑎᒧᑦ ᐊᑐᐃᓐᓇᐅᑎᑕᐅᔪᖅ ᓄᓇᓕᐸᐅᔭᒃᑯᓐᓄᑦ; 

(xii) ᐱᓕᕆᐊᑉ ᐊᑭᖓ ᖃᖓᒃᑰᕐᓂᖏᑦ ᐱᓕᕆᐊᑉ ᐱᓕᕆᐊᖑᕙᓪᓕᐊᓂᖓᓄᑦ; 
(xiii) ᖁᑦᑎᓐᓂᖓ ᐊᑦᓱᕈᕐᓂᕐᒧᑦ ᓇᓗᓇᐃᔭᐅᑎ ᐃᓚᖃᖅᑐᖅ ᖃᑦᑎᐅᒻᒪᖔᑦ 

ᐃᑲᕐᕋᖏᑦ ᐊᒻᒪᓗ ᐃᑲᕐᕋᖏᑕ ᐊᑭᖏᑦ ᐊᕕᑦᑐᖅᓯᒪᔪᑦ 
ᑎᑭᑕᐅᕙᓪᓕᐊᔪᓄᑦ. 

 
ᓂᐅᕕᕐᓂᕐᒧᑦ ᐱᓕᕆᐊᖑᕙᓪᓕᐊᔪᑦ 

 
9. ᓂᐅᕕᕐᓂᐅᔪᑦ ᓄᓇᓕᐸᐅᔭᒃᑯᓐᓄᑦ ᐱᔨᑦᑎᖅᑕᐅᔪᓐᓇᖅᑐᑦ ᒪᓕᒐᔭᖅᑐᑦ ᑖᒃᑯᓂᖓ ᐱᓕᕆᐊᖑᕙᓪᓕᐊᔪᓂᑦ. 

 
(1) ᑳᓐᑐᓛᒃᑕᐅᓚᐅᙱᑎᓪᓗᒍ ᐱᓕᕆᐊᖑᕙᓪᓕᐊᓂᖓ 

(a) ᑖᓐᓇ ᐱᓕᕆᐊᖑᕙᓪᓕᐊᓂᖓ ᐃᓚᖃᖅᑐᖅ ᖃᓄᐃᓕᐅᕈᑎᑦᓴᓂᑦ ᑐᕌᖓᔪᓂᑦ 
ᑐᑭᑖᖅᑎᑦᓯᓂᕐᒧᑦ ᐊᒻᒪᓗ ᓂᐅᕕᕐᖓᐅᑎᓂᕐᒧᑦ ᐸᕐᓇᐃᓂᕐᒥᑦ ᑐᓂᔭᐅᓂᕐᒧᑦ ᐊᑭᑦᑐᕋᐅᑎᔪᓂᑦ. 

(b) ᑖᓐᓇ ᐱᓕᕆᐊᖑᕙᓪᓕᐊᓂᖓ ᐱᔭᕇᖅᑕᐅᓲᖅ ᑐᓂᓯᓂᒃᑯᑦ ᓄᓇᓕᐸᐅᔭᒃᑯᓐᓂᑦ ᑐᑦᓯᕋᕐᓂᕐᒥᑦ.  
 

(2) ᑳᓐᑐᓛᒃᑎᑦᓯᓂᕐᒧᑦ ᐱᓕᕆᐊᖑᕙᓪᓕᐊᓂᖓ 
(a) ᑖᓐᓇ ᐱᓕᕆᐊᖑᕙᓪᓕᐊᓂᖓ ᐃᓚᖃᖅᑐᖅ ᖃᓄᐃᓕᐅᕈᑎᑦᓴᓕᒫᓂᑦ ᑐᓂᓯᓂᕐᒥᑦ 

ᑐᑦᓯᕋᕐᓂᕐᒥᑦ, ᖃᐅᔨᓴᕐᓂᕐᒧᑦ ᐊᑭᑦᑐᕋᐅᑕᐅᔪᓂᑦ, ᑐᓂᓯᓂᕐᒥᑦ ᐱᓕᕆᓂᐊᖅᑐᒧᑦ ᐊᒻᒪᓗ 

ᐱᔭᕇᖅᑕᐅᓂᖓ ᐊᒻᒪᓗ ᑲᔪᓯᑎᑕᐅᓂᖓ ᐊᖏᖃᑎᒌᒍᑎ.  
(b) ᑖᓐᓇ ᐱᓕᕆᐊᖑᕙᓪᓕᐊᓂᖓ ᐱᔭᕇᖅᑕᐅᓲᖅ ᑲᔪᓯᑎᑦᓯᓂᒃᑯᑦ ᐊᖏᖃᑎᒌᒍᑎᒥᑦ. 

 
(3) ᑳᓐᑐᓛᒃ ᐊᐅᓚᑦᑎᓂᕐᒧᑦ ᐱᓕᕆᐊᖑᕙᓪᓕᐊᓂᖓ 

(a) ᑖᓐᓇ ᐱᓕᕆᐊᖑᕙᓪᓕᐊᓂᖓ ᐃᓚᖃᖅᑐᖅ ᖃᓄᐃᓕᐅᕈᑎᑦᓴᓂᑦ ᓲᕐᓗ ᐱᕙᓪᓕᐊᓂᖓᓂ 
ᖃᐅᔨᓴᕐᓂᕐᒥᑦ, ᐱᓕᕆᐊᖑᓂᖓᓂ ᖃᐅᔨᒋᐊᕐᓂᕐᒥᑦ, ᐊᑭᓖᓂᕐᒧᑦ ᖃᓄᐃᓕᐅᕆᐊᕐᓂᕐᒥᑦ ᐊᒻᒪᓗ 
ᖃᐅᔨᓴᕐᓂᕐᒥᑦ. 

 
(4) ᑳᓐᑐᓛᒃᑕᐅᓯᒪᓕᖅᑎᓪᓗᒍ ᐱᓕᕆᐊᖑᕙᓪᓕᐊᓂᖓ 

(a) ᑖᓐᓇ ᐱᓕᕆᐊᖑᕙᓪᓕᐊᓂᖓ ᐃᓚᖃᖅᑐᖅ ᑭᖑᓪᓕᖅᐹᒥᑦ ᖃᓄᐃᓕᐅᕈᐊᕐᓂᕐᒥᑦ 
ᐊᖏᖃᑎᒌᒍᑎᒃᑯᑦ ᐊᒻᒪᓗ ᐱᔭᕇᖅᑕᐅᓲᖅ ᐊᒻᒪᓗ ᑳᓐᑐᓛᖃᓲᖑᓪᓗᓂ. 

 
(5) ᒪᓕᓪᓗᒋᑦ ᒪᓕᒋᐊᓖᑦ ᒪᓕᒐᕋᓛᒥᑦ, ᓄᓇᓕᐸᐅᔭᒃᑯᑦ ᐊᑐᕈᓐᓇᖅᑐᑦ ᒪᑐᐃᖓᔪᒥᑦ, ᑭᓪᓕᖃᖅᑐᒥᑦ ᐊᒻᒪᓗ 

ᐋᔩᖃᑎᒌᓐᓂᒃᑯᑦ ᐱᓕᕆᔾᔪᓯᕐᓂᑦ ᓂᐅᕕᕐᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ, ᐃᓚᒋᓗᓂᒋᑦ ᑭᓯᐊᓂ 
ᑖᒃᑯᐊᑐᐊᖑᖏᑦᑐᑦ: 

(a) ᑐᙵᓴᐃᑎᑦᓯᓂᕐᒥᑦ ᐊᑭᑦᑐᕋᐅᑎᓂᕐᒧᑦ. 

(b) ᐋᔩᖃᑎᒌᒍᑕᐅᓯᒪᙱᑦᑐᖅ ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ. 

(c) ᑐᙳᓴᐃᑎᑦᓯᓂᕐᒥᑦ ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ. 

(d) ᒪᑐᐃᖓᔪᖅ ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ 

(e) ᑐᑦᓯᕋᕐᓂᕐᒥᑦ ᓂᐅᕕᖅᑎᑦᓯᔪᖅ ᐊᔪᙱᑕᖓᓂ – ᐊᔪᙱᓐᓂᖅᖃᕙᒌᖅᑐᓄᑦ. 

(f) ᐊᑕᐅᓯᕐᒥᙶᕐᓂᖓ 

(g) ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎ 

 
(6) ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᑕᐃᒪᐃᒍᓐᓇᖅᑐᖅ ᐊᒻᒪᓗ ᐊᑐᖅᑕᐅᑐᐃᓐᓇᕆᐊᓕᒃ 

ᐱᔭᕆᐊᑐᔪᓄᑦ ᒪᓕᒋᐊᓕᓐᓄᑦ, ᐃᓗᓕᖃᖅᑐᓂᑦ ᑕᒪᒃᑮᓐᓂᒃ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐱᔭᕆᐊᑐᔪᓂᑦ 
ᒪᓕᑦᑕᐅᔪᑦᓴᓕᐊᓂᑦ. 

 
(7) ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᔪᓂᑦ ᑕᐃᒪᐃᒍᓐᓇᖅᑐᖅ ᐊᒻᒪᓗ ᐊᑐᖅᑕᐅᑐᐃᓐᓇᕆᐊᓕᒃ ᐱᖁᑎᐅᔪᓄᑦ 

ᐊᒻᒪᓗ ᓴᓇᓂᕐᒧᑦ. 
 
(8) ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ ᑕᐃᒪᐃᒍᓐᓇᖅᑐᖅ ᐊᒻᒪᓗ ᑕᐃᒪᐃᑐᐃᓐᓇᕆᐊᓕᒃ ᐊᑐᖅᑕᐅᓗᓂ ᐱᖓᓱᓄᑦ 

ᐊᑭᑦᓴᖏᓐᓄᑦ ᐊᑦᓯᓂᖅᐹᒥᑦ, ᑭᓯᐊᓂ ᓄᓇᓕᐸᐅᔭᒃᑯᑦ ᐱᔪᓐᓇᕐᓂᖃᖅᑐᖅ ᐊᖏᕈᓐᓇᕐᓗᑎᒃ 
ᓇᓕᐊᑐᐃᓐᓇᕐᒥᑦ ᐊᒻᒪᓗ ᐊᑕᖏᕐᓗᒋᑦ ᐊᑭᑦᓴᖏᓐᓄᑦ ᐊᑦᓯᓂᖅᐹᒃᑯᑦ. 

 
(9) ᓄᓇᓕᐸᐅᔭᒃᑯᑦ ᐃᖃᓗᐃᑦ ᐃᓱᒪᖅᓱᕐᓂᐊᖅᑐᑦ ᓂᕈᐊᕐᓂᕐᒥᑦ ᓂᐅᕕᕐᓂᕐᒧᑦ ᐱᓕᕆᔾᔪᓯᕐᓂᑦ, 

ᓄᖅᑲᖓᑎᑦᓯᒍᓐᓇᕐᓗᑎᒃ ᐊᑕᐅᓯᕐᒥᙶᕐᓂᖓᓂ ᑭᓯᐊᓂ ᐃᓚᖏᓐᓂᒃ ᑭᓪᓕᖃᖅᑐᓂᑦ ᐊᑐᕆᐊᓕᓐᓂᒃ 
ᐱᑕᖃᕈᓂ. 

 
ᐊᑕᐅᓯᕐᒥᙶᕐᓂᖓ  
 
10. ᓄᓇᓕᐸᐅᔭᒃᑯᑦ ᐊᑐᕈᓐᓇᖅᑐᑦ ᐊᑕᐅᓯᕐᒥᙶᖅᑐᒥᑦ ᓂᐅᕕᕐᓂᕐᒧᑦ ᐃᓚᖏᓐᓂᒃ ᖃᓄᐃᓕᖓᓂᐅᔪᓂᑦ 

ᑎᑭᐅᒪᓂᕐᒧᑦ ᓂᐅᕕᕐᓂᕐᒧᑦ ᐱᒋᐊᓕᖏᓐᓂᒃ. 

(1) ᐊᖏᖅᑕᐅᓂᖓ ᐊᑕᐅᓯᕐᒥᙶᖅᑐᒥᑦ ᓂᐅᕕᕐᓂᕐᒧᑦ ᐃᒪᐃᑦᑑᔪᖅ 

(a) ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ, ᑕᐃᒪᐃᖁᔭᐅᓗᓂ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ 
ᑲᑎᒪᔨᕋᓛᓄᑦ, ᐊᑕᐅᓯᕐᒥᙶᖅᑐᒥᑦ ᓂᐅᕕᕐᓂᕐᒧᑦ ᓇᓕᒧᑉᐸᑦ ᐅᕝᕙᓘᓐᓃᑦ ᐊᑦᓯᓂᖅᓴᐅᑉᐸᑦ 
$500,000.00-ᓂᒃ; ᐅᕝᕙᓘᓐᓃᑦ  

(b) ᐱᖁᔨᕗᖔᕈᑎ ᑲᑎᒪᔨᓂᑦ ᐊᑕᐅᓯᕐᒥᙶᖅᑐᒥᑦ ᓂᐅᕕᕐᓂᕐᒧᑦ ᐊᖓᑖᓅᖓᑉᐸᑦ $500,000.00-
ᓂᒃ.  

(2) ᐊᑕᐅᓯᕐᒥᙶᖅᑐᖅ ᑳᓐᑐᓛᒃ ᑐᓂᔭᐅᔪᖅ ᐊᑭᖃᖅᑐᖅ $500,000.00 ᐅᖓᑖᓄᑦ 
ᐊᑎᓕᐅᖅᑕᐅᒋᐊᖃᕋᔭᖅᑐᖅ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ ᐊᒻᒪᓗ ᒪᐃᔭᒧᑦ. 

(3) ᐊᑕᐅᓯᕐᒥᑦ ᐅᖓᑖᓄᓘᓐᓃᑦ ᒪᓕᑦᑕᐅᔪᑦᓴᓕᐊᓂᑦ ᑎᑭᐅᒪᔭᐅᔭᕆᐊᓕᒃ ᐃᓱᒪᒋᓗᒍ ᐊᑕᐅᓯᕐᒥᙶᖅᑐᒥᑦ 
ᓂᐅᕕᕐᓂᕐᒧᑦ: 

 
(a) ᐱᑕᖃᖅᑎᓪᓗᒍ ᐊᑕᐅᓯᕐᒥᑦ ᐅᖓᑖᓄᑦ ᐊᑐᐃᓐᓇᐅᑎᑦᓯᒍᓐᓇᖅᑐᒥᑦ ᐱᔨᑦᑎᖅᑕᐅᔪᓐᓇᖅᑐᒥᑦ: 

(i) ᐱᒐᓱᐊᕐᓂᕐᒥᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᐊᑐᕐᓂᕐᒥᑦ 
ᓵᓚᖃᕋᓱᐊᖅᑐᓂᑦ ᐊᑭᑦᑐᕋᐅᑎᓂᒃᑯᑦ ᐱᓕᕆᓂᐅᔪᒥᑦ ᑕᐃᒪᐃᑦᑕᕇᖅᓯᒪᔪᖅ 
ᐱᐅᔪᒃᑯᑦ, ᑭᓯᐊᓂ ᓇᓗᓇᐃᖅᓯᒪᙱᑦᑐᖅ ᐱᒍᒪᓂᖓᓂ, ᐊᔪᙱᓐᓂᖓᓂ ᐊᒻᒪᓗ 
ᒪᓕᑦᓯᐊᖅᑐᒥᑦ ᓂᐅᕕᖅᑎᑦᑎᓲᒥᑦ; 

(ii) ᐃᓄᓕᒫᓄᑦ ᓈᒻᒪᒃᑲᔭᙱᑦᑐᖅ ᐊᑐᕐᓗᓂ ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒥᑦ 
ᐱᓕᕆᓂᐅᔪᒥᑦ ᐅᐱᓐᓇᕋᓂ ᑲᙳᓇᖅᑑᔭᕆᐊᖃᕐᓂᖓᓂ ᓂᐅᕕᕐᓂᕐᒧᑦ; 

(iii) ᓂᕈᐊᖅᑕᐅᔪᖅ ᓂᐅᕕᖅᑎᑦᑎᔪᖅ ᐊᓯᖔᖑᔪᖅ ᐃᓄᓕᒫᓄᑦ ᑎᒥᒋᔭᐅᔪᖅ, ᐊᒻᒪᓗ 
ᐱᐅᒐᔭᖅᑐᖅ ᓄᓇᓕᐸᐅᔭᒃᑯᓐᓄᑦ ᓂᐅᕕᕐᓗᑎᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ ᐊᓯᖔᖓᓂ ᐃᓄᓕᒫᓄᑦ ᑎᒥᒋᔭᐅᔪᒥᑦ; 

(iv) ᓂᐅᕕᕐᓂᕐᒧᑦ ᑐᕌᖓᔪᖅ ᓱᓇᒃᑯᑖᓄᑦ ᐊᒻᒪᓗ ᑕᐃᒃᑯᐊ ᓱᓇᒃᑯᑖᑦ ᓂᐅᕕᖅᑕᐅᔪᑦ 
ᓂᐅᕕᐊᑦᓴᖃᖅᑐᒥᑦ; 

(v) ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᐃᓚᖃᖅᑐᑦ ᓴᓇᓂᕐᒥᑦ, 
ᓄᑖᙳᖅᑎᑦᓯᓂᕐᒥᑦ, ᐋᖅᑭᑦᓯᓂᕐᒥᑦ ᐅᕝᕙᓘᓐᓃᑦ ᐋᖅᑭᐅᒪᑎᑦᓯᓂᕐᒥᑦ ᐃᓱᒪᒋᓗᒍ 
ᐃᓪᓗᕐᔪᐊᖅ ᐊᑐᖅᑐᐊᖅᑕᐅᔪᖅ ᓄᓇᓕᐸᐅᔭᒃᑯᓐᓂᑦ ᓇᒻᒥᓂᖃᖅᑐᒥᑦ, ᐊᒻᒪᓗ 
ᑕᐃᒃᑯᐊ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ 
ᐊᑐᐃᓐᓇᐅᑎᑕᐅᒍᓐᓇᖅᑐᑦ ᑭᓯᐊᓂ ᓇᒻᒥᓂᖃᖅᑐᒧᑦ ᒪᓕᓪᓗᒍ ᐊᑐᖅᑐᐊᕈᑎ; 

(vi) ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓂᐅᕕᖅᑕᐅᒍᓐᓇᖅᑐᑦ 
ᖃᓄᐃᓕᖓᓂᐅᔪᒃᑯᑦ ᓈᒻᒪᓂᖅᓴᐅᔪᒃᑯᑦ ᓄᓇᓕᐸᐅᔭᒃᑯᓐᓄᑦ, ᓲᕐᓗ 
ᑮᓇᐅᔭᐃᕈᑎᓂᕐᒧᑦ ᐅᕝᕙᓘᓐᓃᑦ ᐊᓯᐊᓅᖔᖅᑕᐅᓂᖓᓄᑦ; 

(vii) ᓯᓚᑖᓂᙶᖅᑐᖅ ᑮᓇᐅᔭᖃᖅᑎᑦᓯᓂᐊᖅᑐᖅ, ᐅᕝᕙᓘᓐᓃᑦ ᐃᓚᖓᓂ ᑮᓇᐅᔭᕐᓂᒃ, 
ᓂᐅᕕᕐᓂᕐᒧᑦ, ᐊᒻᒪᓗ ᓂᕈᐊᖅᓯᒪᔪᖅ ᓂᐅᕕᕐᕕᐅᓂᐊᖅᑐᒥᑦ, ᐊᒻᒪᓗ ᒪᓕᒋᐊᓕᓐᓂᒃ 
ᑐᕌᖓᔪᓂᑦ ᓂᐅᕕᕐᓂᕐᒧᑦ ᓈᒻᒪᒋᔭᐅᔪᑦ ᓄᓇᓕᐸᐅᔭᒃᑯᓐᓄᑦ; 

(viii) ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᒪᓕᑦᓯᐊᕆᐊᓖᑦ, ᐅᕝᕙᓘᓐᓃᑦ 
ᑕᐃᑲᐃᓂᖃᓯᐅᑎᒋᐊᓕᒃ ᐊᒻᒪᓗ ᐃᑲᔪᖅᑐᐃᓗᓂ ᓄᓇᓕᐸᐅᔭᒃᑯᑦ ᒪᓕᖁᔭᖓᓂ, 
ᐊᒻᒪᓗ:  

(A) ᓈᒻᒪᙱᑦᑐᓂᑦ ᐊᓯᐊᒎᖔᕈᑎᓂᑦ, ᐃᓇᖏᖅᓯᓂᕐᒧᑦ ᐅᕝᕙᓘᓐᓃᑦ 
ᐊᑲᐅᓈᖅᑎᑦᓯᓂᕐᒧᑦ ᐱᑕᖃᙱᑦᑐᖅ, ᐊᒻᒪᓗ/ᐅᕝᕙᓘᓐᓃᑦ 

(B) ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᓯᖁᒥᑦᓯᒋᐊᖃᙱᑦᑐᖅ 
ᓱᕋᓐᓂᕈᓂ ᓇᓪᓕᐅᒃᑯᒫᓂᑦ ᐊᒻᒪᓗ/ᐅᕝᕙᓘᓐᓃᑦ ᓱᓕᓂᕋᐃᕈᑎᓂᑦ; 

(ix) ᓂᐅᕕᕐᓂᕐᒧᑦ ᑐᕌᖓᔪᖅ ᐱᔨᑦᓯᕋᐅᑎᓄᑦ, ᐊᒻᒪᓗ ᐱᔨᑦᓯᕋᐅᑏᑦ ᕿᓂᖅᑕᐅᔪᑦ 
ᐃᓕᓴᐃᔨᓂᑦ, ᐃᑲᔪᖅᑎᓂᑦ, ᐅᕝᕙᓘᓐᓃᑦ ᐱᓕᒻᒪᑦᓴᐃᔨᓂᑦ ᐱᙳᐊᖅᑐᓕᕆᓂᕐᒧᑦ 
ᐊᒻᒪᓗ ᐱᔨᑦᓯᕋᐅᑏᑦ ᓈᒻᒪᙱᓗᐊᖅᑐᑦ ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒧᑦ; 

(x) ᐱᑕᖃᖅᐸᒌᖅᑐᒥᑦ ᐊᖏᖃᑎᒌᒍᑎ ᓂᐅᕕᕐᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐱᔨᑦᓯᕋᐅᑎᓂᑦ ᐃᓱᓕᓯᒪᔪᖅ ᐅᕝᕙᓘᓐᓃᑦ ᐃᓱᓕᓕᒑᓕᖅᑐᖅ, ᐊᒻᒪᓗ ᓄᓇᓕᐸᐅᔭᒃᑯᑦ 
ᐱᕚᓪᓕᕋᔭᖅᑐᑦ ᐅᖓᕝᕙᕆᐊᖅᓯᓂᕐᒥᑦ ᑕᐃᑦᓱᒥᖓ ᐊᖏᖃᑎᒌᒍᑎᒥᑦ, 
ᐱᒋᐊᖅᑎᑦᓯᙱᖔᕐᓗᑎᒃ ᓄᑖᒥᑦ ᐊᑭᑦᑐᕋᐅᑎᓂᕐᒧᑦ ᐱᓕᕆᓂᐅᔪᒥᑦ, ᐅᐱᓐᓇᕋᓂ:  

(A) ᓄᓇᓕᐸᐅᔭᒃᑯᑦ ᐱᕕᔅᓴᖃᕆᐊᓖᑦ ᐱᒋᐊᕐᓂᕐᒧᑦ ᐊᒻᒪᓗ ᑲᔪᓯᑎᑦᓯᓂᕐᒧᑦ 
ᐃᓗᓕᖃᑦᓯᐊᖅᑐᒥᑦ ᐊᒻᒪᓗ ᑕᒻᒪᖅᓯᒪᙱᑦᑐᒥᑦ ᐊᑭᑦᑐᕋᐅᑎᓂᕐᒧᑦ 
ᐱᓕᕆᓂᐅᔪᒥᑦ, 

(B) ᓄᓇᓕᐸᐅᔭᒃᑯᑦ ᐱᕕᔅᓴᖃᕆᐊᓖᑦ ᑎᑭᐅᒪᓂᕐᒧᑦ ᐊᑐᓪᓚᕆᒋᐊᖃᖅᑕᖏᓐᓄᑦ, 
ᓲᕐᓗ ᐃᓗᐃᑦᑐᒥᑦ ᑭᖑᓪᓕᖅᐹᒥᑦ ᐊᑭᓖᓂᕐᒧᑦ, ᐱᑕᖃᑉᐸᒌᖅᑐᒃᑯᑦ 
ᐊᖏᖃᑎᒌᒍᑎᒃᑯᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᕐᓂᕐᒧᑦ, 
ᐅᕝᕙᓘᓐᓃᑦ 

(C) ᓂᐅᕕᕐᓂᕐᒧᑦ ᖃᓄᐃᓕᖓᓂᐅᔪᑦ, ᓲᕐᓗ ᓈᒻᒪᓈᕐᓂᖓ ᐊᒻᒪᓗ 
ᖃᓄᐃᓕᖓᓂᖏᑦ, ᐊᑲᐅᓈᙱᑦᑐᑦ; 

(xi) ᑮᓇᐅᔭᐃᑦ ᐊᒻᒪᓗ ᐱᓕᐊᖑᔪᖅ ᐱᔭᕇᖅᑕᐅᓂᖏᑦ ᖃᖓᒃᑰᖃᑦᑕᕋᔭᕐᒪᖔᑦ 
ᐃᓕᔭᐅᓯᒪᔪᑦ ᖁᑦᓯᓂᖅᓴᒥᑦ ᒐᕙᒪᒃᑯᑦ ᐱᓕᕆᐊᑦᓴᖏᓐᓂᒃ ᐱᕕᑦᓴᖃᑦᓯᐊᕋᔭᙱᑦᑐᑦ 
ᓵᓚᖃᕋᓱᐊᕐᓂᒃᑯᑦ ᐊᑭᑦᑐᕋᐅᑎᓂᕐᒥᑦ ᐱᓕᕆᓂᐅᔪᒥᑦ; ᐊᒻᒪᓗ/ᐅᕝᕙᓘᓐᓃᑦ 

(xii) ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᐊᑐᐃᓐᓇᐅᔪᑦ ᓂᕈᐊᖅᑕᐅᔪᒥᑦ 
ᓂᐅᕕᕐᕕᐅᔪᒥᑦ ᒪᓕᑦᓯᐊᕋᔭᖅᑐᖅ ᐱᑕᖃᖅᐸᒌᖅᑐᓂᑦ ᓱᓇᒃᑯᑖᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᐅᕝᕙᓘᓐᓃᑦ ᓄᓇᓕᐸᐅᔭᒃᑯᑦ ᐃᓪᓗᕐᔪᐊᖏᓐᓂᒃ, 
ᐊᒻᒪᓗ ᑕᐃᒪᐃᑦᑐᑦ ᐊᑕᖏᐅᒪᔪᓄᑦ ᐃᓱᒪᒋᔭᐅᔭᕆᐊᓕᒃ. 

 
(b) ᐱᑕᖃᖅᑎᓪᓗᒍ ᐊᑕᐅᓯᕐᒥᑦ ᑭᓯᐊᓂ ᐊᑐᐃᓐᓇᐅᑎᑦᓯᒍᓐᓇᖅᑐᒥᑦ ᐱᔨᑦᑎᖅᑕᐅᔪᓐᓇᖅᑐᒥᑦ 

ᐊᑕᐅᓯᕐᒥᑦ ᒪᑯᓂᖓ ᐱᔾᔪᑎᖃᕐᓗᓂ: 

(i) ᑮᓇᐅᔭᓕᐅᕋᓱᐊᖅᑐᖅ; 
(ii) ᓂᐅᕐᕈᑎᖃᕐᓂᕐᒧᑦ-ᑐᙵᕕᓕᒃ ᑮᓇᐅᔭᓕᐅᕋᓱᐊᕐᓂᕐᒧᑦ; 
(iii) ᐱᔪᓐᓇᐅᑎᒋᔭᐅᔪᑦ, ᓲᕐᓗ ᓴᓇᓂᕐᒧᑦ, ᐃᔾᔪᐊᑕᐅᒋᐊᙱᓐᓂᕐᒧᑦ ᐅᕝᕙᓘᓐᓃᑦ ᓚᐃᓴᓐᓯ;  
(iv) ᑐᓂᓯᔪᖅ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᐊᒥᒐᕋᓗᐊᖅᑎᓪᓗᒋᑦ 

ᓂᐅᕕᕐᕕᒻᒥᑦ; ᐊᒻᒪᓗ/ᐅᕝᕙᓘᓐᓃᑦ  
(v) ᐱᔭᐅᔭᕆᐊᓖᑦ ᓱᓇᒃᑯᑖᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᔨᑦᓯᕋᐅᑎᓂᑦ ᑲᑎᙵᔪᑦ 

ᐊᑐᐃᓐᓇᐅᔪᑦ ᑭᓯᐊᓂ, ᑲᑎᙵᕐᓗᑎᑦ, ᐊᑕᐅᓯᕐᒥᑦ ᓂᐅᕕᖅᑎᑦᑎᔨᒥᑦ, ᐊᒻᒪᓗ 
ᐊᓯᐊᓂᖔᖅ ᐅᕝᕙᓘᓐᓃᑦ ᐊᓯᖔᖓᓂ ᑲᑎᙵᔪᓂᑦ ᐱᑕᖃᙱᑦᑐᖅ. 
 

(c) ᑳᓐᑐᓛᒃ ᐊᑭᑭᑦᑐᒨᖓᔪᖅ ᖄᖏᐅᑎᔾᔮᙱᑦᑐᖅ $3,000-ᓂᒃ ᐊᑭᓪᓗᐊᖓᓂ. 

ᑳᓐᑐᓛᑦ ᐊᒻᒪᓗ ᐊᖏᖃᑎᒌᒍᑏᑦ 
 
11.  

(1) ᓄᓇᓕᐸᐅᔭᒃᑯᑦ ᐃᖃᓗᐃᑦ ᐊᖏᔾᔮᙱᑦᑐᑦ ᒪᓕᖏᑦᑐᖅ ᐊᑭᑦᑐᕋᐅᑎᓂᕐᒧᑦ. 
 

(2) ᑐᓂᔭᐅᓂᒃᑯᑦ ᐊᒻᒪᓗ ᖃᐅᔨᓴᕐᓂᒃᑯᑦ ᐊᑭᑦᑐᕋᐅᑕᐅᔪᓂᑦ, ᓄᓇᓕᐸᐅᔭᒃᑯᑦ ᐃᒪᐃᓕᐅᕐᓂᐊᖅᑐᑦ: 
 

(a) ᐱᖁᔭᖅ ᑐᕌᖓᔪᖅ ᐊᑕᖏᖅᑐᓄᑦ ᐊᑭᑦᑐᕋᐅᑎᔪᓄᑦ ᓈᒻᒪᑦᑐᒃᑯᑦ ᐊᒻᒪᓗ ᐱᓕᕆᑦᓯᐊᕐᓂᒃᑯᑦ, 
ᐱᓗᐊᖅᑐᒥᑦ ᖃᐅᔨᓴᖅᑎᓪᓗᒋᑦ ᐊᑭᑦᑐᕋᐅᑎᔪᓂᑦ. 

(b) ᐃᓱᒪᓕᐅᕆᓂᕐᒥᑦ ᑐᓂᓯᓂᕐᒥᑦ ᐅᕝᕙᓘᓐᓃᑦ ᐋᒡᒑᖅᓯᓂᕐᒥᑦ ᐊᑭᑦᑐᕋᐅᑎᔪᓂᑦ ᑐᓂᓯᔪᓂᑦ 
ᑐᙵᕕᒋᓗᒋᑦ ᒪᓕᑦᑕᐅᔪᑦᓴᓕᐊᓂᑦ ᓴᖅᑭᑕᐅᓯᒪᔪᓂᑦ ᑐᑦᓯᕋᕐᓂᕐᒧᑦ ᑎᑎᖅᑲᓂᑦ. 

 
(3) ᐊᑭᑦᑐᕋᐅᑎᔪᑦ ᐲᖅᓯᒍᓐᓇᙱᑦᑐᑦ ᐅᕝᕙᓘᓐᓃᑦ ᐃᓚᒋᐊᖅᓯᓗᑎᒃ ᐊᑭᑦᑐᕋᐅᑎᔭᒥᓄᑦ ᑐᓂᔭᖓᓂ. 

 
(4) ᓄᓇᓕᐸᐅᔭᒃᑯᑦ ᐃᖃᓗᐃᑦ ᐱᖃᓯᐅᔾᔨᑐᐃᓐᓇᕆᐊᓖᑦ ᐱᓕᕆᒍᓐᓇᕐᓂᕐᒧᑦ ᐊᑐᖅᑐᓂᑦ, ᐃᓕᓴᕆᔭᐅᔪᑦ 

ᐊᑐᕈᓐᓇᓪᓚᕆᑦᑐᑦ. ᑕᐃᒪᐃᑦᑐᑦ ᒪᓕᒋᐊᓖᑦ ᐱᕕᖃᖅᑎᑦᓯᔪᑦ ᓄᓇᓕᐸᐅᔭᐃᑦ ᐃᖃᓗᐃᑦ 
ᐱᔪᓐᓇᐅᑎᖃᕐᓂᖏᓐᓂᒃ ᑐᓂᓯᓂᕐᒥᑦ ᑳᓐᑐᓛᒃᓂᑦ ᐊᑭᑦᑐᕋᐅᑎᔪᓄᑦ ᐊᑭᑭᓛᖑᖏᑦᑐᒧᑦ, ᐱᐅᓛᒥᑦ 
ᐊᑭᓪᓗᐊᖓᓂ, ᐅᕝᕙᓘᓐᓃᑦ ᑐᓂᓯᖏᑦᓯᐊᒻᒪᕆᓪᓗᑎᒃ ᑳᓐᑐᓛᒃᓂᑦ. 

 
 

(5) ᑐᓂᓯᔾᔮᙱᑦᑐᑦ ᒪᓕᑦᓯᐊᖅᑐᒧᑦ ᐊᑭᑦᑐᕋᐅᑎᔪᒧᑦ ᐊᑐᐃᓐᓇᐅᑎᑦᓯᖏᑦᑐᒥᑦ ᐊᑭᑭᓛᒥᑦ ᐊᑭᖓᓂ 
ᑭᓯᐊᓂ ᒪᑯᐊ ᐊᖏᖅᑕᐅᖅᑳᖅᐸᑕ: 

 
(a) ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ ᖄᖏᐅᑎᙱᑎᓪᓗᒍ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᐅᑉ 

ᐊᑎᓕᐅᕐᓂᕐᒧᑦ ᐊᒻᒪᓗ ᑮᓇᐅᔭᓂᑦ ᐊᑐᕐᓂᕐᒧᑦ ᐱᔪᓐᓇᐅᑎᖃᕐᓂᖓᓄᑦ; ᐅᕝᕙᓘᓐᓃᑦ 

(b) ᑲᑎᒪᔨᓂᑦ ᐊᖏᖅᑕᐅᓂᕐᒧᑦ ᐊᓯᓕᒫᖏᓐᓂᒃ.  

 
ᐱᔭᑦᓴᕆᔭᐅᔪᑦ ᐊᒻᒪᓗ ᐱᓕᕆᓂᕆᔭᖓ ᐃᓄᐃᑦ  

12.  

(1) ᑭᓇᑐᐃᓐᓇᖅ ᐱᖃᑕᐅᔪᖅ ᓄᓇᓕᐸᐅᔭᒃᑯᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐱᔭᑦᓴᖃᖅᑐᖅ 
ᖃᐅᔨᒪᒋᐊᕐᓂᕐᒥᑦ: 

(a)  ᑕᒪᐃᓐᓂᒃ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐱᓕᕆᐊᖑᓗᑎᑦ ᓈᒻᒪᑦᑐᒃᑯᑦ ᐊᒻᒪᓗ 
ᐃᓱᒪᑦᓴᖅᓯᐅᖅᑕᐅᓯᒪᓗᑎ ᐊᒻᒪᓗ ᐱᔨᑦᓯᕋᕐᓂᒃᑯᑦ ᐃᓄᓕᒫᓄᑦ; ᐊᒻᒪᓗ  

(b) ᐅᔾᔨᕈᓱᑦᑐᑦ ᐊᒻᒪᓗ ᒪᓕᑦᓯᐊᖅᑐᑦ ᑖᑦᓱᒥᖓ ᒪᓕᒐᕋᓛᒥᑦ; ᐊᒻᒪᓗ  

(2) ᑕᑕᑎᕆᐊᓕᒃ ᓂᐅᕕᕐᓂᕐᒧᑦ ᒪᓕᑦᓯᐊᕐᓂᐊᖅᑐᑦ ᓄᓇᓕᐸᐅᔭᒃᑯᑦ ᓂᐅᕕᕐᓂᕐᒧᑦ ᐱᓕᕆᓂᐅᔪᒥᑦ ᐊᒻᒪᓗ 
ᑐᕌᖓᖃᓯᐅᑎᔪᓂᑦ ᑎᑎᖅᑲᓂᑦ ᐊᑐᖃᓯᐅᑎᔪᓂᓪᓗ ᒐᕙᒪᑐᖃᒃᑯᓐᓂ ᐊᒻᒪᓗ ᓄᓇᕗᒻᒥ ᒪᓕᒐᕐᓂᒃ ᐊᒻᒪᓗ 
ᐊᑐᐊᒐᕐᓂᒃ. 

(3) ᓇᒻᒥᓂᖅ ᓂᐅᕕᖅᑐᖃᔾᔮᙱᑦᑐᖅ ᓄᓇᓕᐸᐅᔭᒃᑯᓐᓄᑦ ᑐᕌᖓᔪᒥᑦ ᐅᕝᕙᓘᓐᓃᑦ ᑐᕌᖓᓂᖃᙱᑦᑐᒥᑦ 
ᑲᑎᒪᔨᓄᑦ ᐊᒻᒪᓗ ᑲᑎᒪᔨᕋᓛᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᐱᓕᕆᔨᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ 
ᐊᒻᒪᓗ ᓂᐅᕕᕐᓂᕐᒨᖓᔪᓕᒫᑦ ᑲᒪᒋᔭᐅᒐᔭᖅᑐᑦ ᒪᓕᓪᓗᑎᒃ ᑐᕌᖓᔪᓂᑦ ᒪᓕᒐᕐᒥᑦ ᐱᓕᕆᑦᓯᐊᕐᓂᕐᒧᑦ. 

(4) ᑲᑎᒪᔩᑦ ᐱᓕᕆᑦᓯᐊᕐᓂᐊᖅᑐᑦ ᒪᓕᓪᓗᑎᒃ ᓄᓇᕗᒻᒥ ᐊᑲᐅᙱᓕᐅᕈᑎᖃᕐᓂᕐᒧᑦ ᐱᖁᔭᕐᒥᑦ, ᓄᓇᑦᓯᐊᖅ 
(ᓄᓇᕗᑦ) 1988, ᑎᑎᕋᖅᓯᒪᓂᖓ C-16, ᐊᓯᔾᔨᖅᑕᐅᑐᐃᓐᓇᕆᐊᓕᒃ ᖃᖓᐅᓕᕋᐃᑉᐸᑦ.  

(5) ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐱᓕᕆᔭᐅᑦᓯᐊᕐᓂᐊᖅᑐᖅ ᐊᑐᖅᑎᑦᓯᑦᑕᐃᓕᒪᓂᕐᒥᑦ ᑖᑦᓱᒥᖓ ᒪᓕᒐᕋᓛᒥᑦ, 
ᐊᒻᒪᓗ ᑭᓪᓕᖃᖅᑎᑦᓯᖏᓪᓗᓂ ᑲᔪᓯᒧᒥᑦ, ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐊᕕᑦᑐᖅᑕᐅᔾᔮᙱᓪᓚᖅ ᒪᕐᕉᓐᓄᑦ 
ᐅᕝᕙᓘᓐᓃᑦ ᐅᖓᑖᓄᑦ ᐃᓛᒃᑰᖓᔪᓄᑦ ᐱᔾᔪᑎᖓ ᐱᓕᕆᓂᕐᒧᑦ, ᐅᕝᕙᓘᓐᓃᑦ ᐊᑦᑐᐃᓂᕐᒧᑦ, ᐅᕝᕙᓘᓐᓃᑦ 
ᓂᙵᑦᓴᐃᓂᕐᒥᑦ ᐊᑐᖅᑎᑦᓯᓂᕐᒥᑦ ᑖᑦᓱᒥᖓ ᒪᓕᒐᕋᓛᒥᑦ.  

(6) ᓄᓇᓕᐸᐅᔭᒃᑯᑦ ᐃᓕᓯᑐᐃᓐᓇᕆᐊᓖᑦ ᖃᑦᓯᑐᐃᓐᓇᕐᓂᒃ ᒪᓕᑦᑕᐅᔪᑦᓴᓕᐊᓂᑦ ᖃᐅᔨᓴᕐᓂᕐᒧᑦ 
ᐊᑭᑦᑐᕋᐅᑎᔪᓂᑦ ᐊᒻᒪᓗ ᐊᑭᑦᑐᕋᐅᑕᐅᔪᖅ ᖃᓄᐃᓕᖓᓂᐅᔪᑦ ᑐᑦᓯᕋᕐᓂᐅᔪᖅ ᐱᖁᔭᖏᓐᓂᒃ, 
ᐃᓚᒋᓗᓂᒋᑦ ᑭᓯᐊᓂ ᑖᒃᑯᐊᑐᐊᖑᖏᑦᑐᑦ: 

 
(a) ᓯᕗᓂᐊᒍᑦ ᐊᔾᔨᐸᓗᖓᓂ ᐃᖅᑲᓇᐃᔭᕐᓂᑰᔪᖅ 

(b) ᐱᑕᖃᙱᓐᓂᖓ ᑮᓇᐅᔭᖅᑖᕋᓱᐊᕈᑎᓂᑦ ᓯᕗᓂᐊᒍᑦ ᓄᓇᓕᐸᐅᔭᒃᑯᓐᓄᑦ ᐅᕝᕙᓘᓐᓃᑦ 
ᓄᓇᓕᐸᐅᔭᒃᑯᓐᓂ 

(c) ᐋᖅᑭᑦᓱᐃᓂᕐᒥᑦ ᒪᓕᑦᑕᐅᔪᑦᓴᓕᐊᓂᑦ 

(d) ᑭᖑᓂᑦᑎᓐᓂ ᐱᓕᕆᓂᖓ 

(e) ᑭᖑᓂᑦᑎᓐᓂ ᐱᓕᕆᐊᑦᓴᒥᑦ ᐱᓕᕆᓂᑯᖏᑦ ᑭᖑᕙᖓᖏᑦᑐᒃᑯᑦ ᐊᒻᒪᓗ ᑮᓇᐅᔭᑦ ᐊᑐᖅᑐᑦᓴᑦ 
ᐊᑖᓂ ᐊᓯᔾᔩᓗᐊᕐᓇᑎᓗ 

(7) ᐱᓕᕆᔪᖃᔾᔮᙱᑦᑐᖅ ᑳᓐᑐᓛᒃᓄᑦ ᑭᓯᐊᓂ ᑐᕌᖓᓂᖃᕈᓂ ᒪᓕᑦᑕᐅᔪᑦᓴᓕᐊᓂᑦ ᐊᒻᒪᓗ ᒪᓕᖁᔭᐅᔪᓂᑦ 
ᐋᖅᑭᑦᓯᒪᔪᓂᑦ ᐊᑐᕆᐊᓕᓐᓂᒃ ᑳᓐᑐᓛᒃᒥᑦ ᐅᕝᕙᓘᓐᓃᑦ ᑮᓇᐅᔭᕐᓄᑦ ᐊᖏᖃᑎᒌᒍᑎᒥᑦ.  

(8) ᑖᓐᓇ ᒪᓕᒐᕋᓛᖅ ᑐᕌᖓᔾᔮᙱᑦᑐᖅ ᓂᐅᕕᕐᓂᕐᒧᑦ ᐅᕝᕙᓘᓐᓃᑦ ᖁᔭᓈᖅᓯᓂᕐᒧᑦ ᐱᖁᑎᓪᓚᕆᒋᔭᐅᔪᒥᑦ 
ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒧᑦ, ᐱᔪᓐᓇᐅᑎᒥᑦ ᐅᕝᕙᓘᓐᓃᑦ ᐊᖏᖅᓯᒪᓂᕐᒧᑦ ᑐᕌᖓᔪᓂᑦ ᐊᑐᕐᓂᕐᒧᑦ 
ᐅᕝᕙᓘᓐᓃᑦ ᐃᓄᖃᖅᑎᑦᓯᓂᕐᒧᑦ ᐱᖁᑎᓪᓚᕆᒻᒥᑦ.  

(9) ᓂᐅᕕᕐᓂᕐᒧᑦ ᐱᔨᑦᑎᖅᑕᐅᔪᓐᓇᖅᑐᓂᑦ ᑕᐃᒪᐃᒋᐊᖃᖅᑎᓪᓗᒍ ᐊᑖᒍᑦ ᐊᑐᖅᑐᐊᕈᑎᓂᑦ ᐱᖁᑎᓂᑦ ᐊᒻᒪᓗ 
ᐊᑐᐃᓐᓇᐅᑎᑕᐅᑎᓪᓗᒍ ᒪᓕᒋᐊᓕᓐᓂᒃ ᐊᑐᖅᑐᐊᕈᒥᑦ, ᐃᓚᖃᕐᓗᓂ ᐃᓄᖁᑎᖏᓐᓂᒃ 
ᐋᖅᑭᒋᐊᖅᑕᐅᖁᔭᐅᔪᓂᑦ, ᐱᖁᑎᓂᑦ ᐊᒻᒪᓗ ᐃᓗᓕᖏᓐᓂᒃ, ᒪᓕᒋᐊᓖᑦ ᐊᑐᖅᑐᐊᕈᑎᒥ 
ᐊᐅᓚᑦᓯᔨᐅᒐᔭᖅᑐᖅ ᖃᓄᐃᑦᑐᑐᐃᓐᓇᕐᓄᑦ ᐊᑲᐅᙱᓕᐅᕈᑕᐅᔪᓂᑦ ᑖᑦᓱᒧᖓ ᒪᓕᒐᕋᓛᒧᑦ.  

(10) ᒪᓕᒋᐊᓖᑦ ᑕᕝᕙᓂ ᒪᓕᒐᕋᓛᒥᑦ ᑐᕌᖓᓂᐊᖅᑐᑦ ᐱᖁᑎᓂᑦ ᓂᐅᕕᕐᓂᕐᒧᑦ ᒪᓕᒐᕋᓛᒥᑦ. 
ᐊᐳᕈᑎᑕᖃᕐᓂᕈᓂ ᖃᓄᐃᑦᑐᑐᐃᓐᓇᕐᓂ ᐃᓚᒍᑕᖏᓐᓂ ᐅᕙᓂ ᒪᓕᒐᕋᓛᓂᑦ ᐱᖁᑎᓂᑦ ᐱᓕᕆᔾᔪᓯᕐᓂᑦ 
ᒪᓕᒐᕋᓛᒥᑦ, ᑖᓐᓇ ᒪᓕᒐᕋᓛᖅ ᐊᑐᖅᑕᐅᖔᕆᐊᓕᒃ.  

(11) ᑖᓐᓇ ᒪᓕᒐᕋᓛᖅ ᑕᐃᒪᐃᓐᓂᐊᕐᒥᔪᖅ ᒪᓕᑦᓯᐊᕐᓗᓂ ᐋᖅᑭᑦᓯᒪᔪᒥᑦ ᐊᑎᓕᐅᕐᓂᕐᒧᑦ ᐱᔪᓐᓇᕐᓂᓕᒃᑯᑦ 
ᒪᓕᒐᕋᓛᓂᑦ ᐊᒻᒪᓗ ᐊᓯᔾᔨᖅᑕᐅᓂᖏᓐᓂᒃ, ᑖᓐᓇᓗ ᓄᓇᓕᐸᐅᔭᒃᑯᑦ ᐊᑲᐅᙱᓕᐅᕈᑎᖃᕐᓂᕐᒧᑦ 
ᐊᑐᐊᒐᖓᓂ ᐊᒻᒪᓗ ᐱᓕᕆᔾᔪᓯᖏᓐᓂᒃ, ᑕᐃᒃᑯᐊᓗ ᑐᕌᖓᔪᑦ ᐊᑐᕐᓂᕐᒥᑦ ᓄᓇᓕᐸᐅᔭᒃᑯᑦ 
ᐊᐅᑦᑕᔫᖓᓂ.  

(12) ᑲᑎᒪᔨᐅᔪᖅ ᐅᕝᕙᓘᓐᓃᑦ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖓ ᑕᐃᒪᐃᑎᓪᓗᒍ, ᐅᕝᕙᓘᓐᓃᑦ 
ᑕᐃᒪᐃᑐᐃᓐᓇᕆᐊᓕᒃ, ᓇᒻᒥᓂᖅ ᐱᓕᕆᒍᒪᓗᓂ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐅᕝᕙᓘᓐᓃᑦ 
ᐊᖏᖃᑎᒌᒍᑎᒥᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᒥᑦ ᐊᖏᖃᑎᒌᒍᑎᒥᑦ, ᓲᕐᓗ ᓇᒻᒥᓂᖅ ᐱᓕᕆᒍᒪᓂᕐᒧᑦ 
ᐊᖑᑕᐅᑉ ᐅᕝᕙᓘᓐᓃᑦ ᐊᕐᓇᐅᑉ ᓇᒻᒥᓂᖅ ᑭᒡᒐᖅᑐᐃᓗᓂ ᐅᕝᕙᓘᓐᓃᑦ ᑭᒡᒐᖅᑐᐃᓗᓂ ᑖᑦᓱᒧᖓ, ᐆᒧᖓ, 
ᐅᕝᕙᓘᓐᓃᑦ ᐊᓯᐊᒍᖔᖅ ᐃᓄᒃᑯᑦ, ᐃᓱᒪᒋᙱᓪᓗᒍ ᐱᓕᕆᒍᒪᓂᖓ ᑐᕌᖓᓂᖃᕈᓂ ᐅᕝᕙᓘᓐᓃᑦ 
ᑐᕌᖓᓂᖃᙱᑉᐸᑦ, ᑕᐃᓐᓇ ᑲᑎᒪᔨᐅᔪᖅ ᐅᕝᕙᓘᓐᓃᑦ ᓄᓇᓕᐸᐅᔭᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ 
ᐅᖃᐅᓯᖃᑦᓴᐅᑎᒋᒐᔭᖅᑐᖅ ᑎᑎᖅᑲᑎᒍᑦ ᖃᓄᐃᑦᑑᓂᖓᓂ ᐱᓕᕆᒍᒪᓂᖓᓂ ᐊᖏᔪᖅᑳᖅ ᐊᓪᓚᕕᒻᒥ 
ᐊᐅᓚᑦᓯᔨᒧᑦ ᐊᒻᒪᓗ ᑐᑭᒧᐊᑦᑎᑦᓯᔨᒧᑦ ᓄᓇᓕᐸᐅᔭᒃᑯᑦ ᐱᓕᕆᕝᕕᖓᓄᑦ ᐱᖃᑕᐅᔪᒥᑦ ᓂᐅᕕᕐᓂᕐᒧᑦ 
ᖃᓄᐃᓕᐅᕐᓂᕐᒧᑦ, ᐊᒻᒪᓗ ᐅᖓᑖᓄᑦ.  

(a) ᐱᓕᕆᖃᑕᐅᔾᔮᙱᑦᑐᖅ ᐊᑭᑦᑐᕋᐅᑎᓂᕐᒧᑦ ᖃᐅᔨᓴᕐᓂᕐᒥᑦ, ᐃᓱᒪᓕᐅᖅᑕᐅᓂᖓ ᑐᓂᓯᓂᕐᓂᒥᑦ 
ᑳᓐᑐᓛᒃᒥᑦ, ᐅᕝᕙᓘᓐᓃᑦ ᐊᖏᖃᑎᒌᒍᑎᓕᐅᕐᓂᕐᒥᑦ; ᐊᒻᒪᓗ  

(b) ᑕᐃᒪᐃᓕᐅᕋᓱᔾᔮᙱᑦᑐᖅ ᐊᓯᔾᔩᓂᕐᒥᑦ ᖃᐅᔨᓴᖅᑕᐅᓂᖓᓂ, ᑐᓂᔭᐅᓂᖓᓂ ᐅᕝᕙᓘᓐᓃᑦ 
ᐊᖏᖃᑎᒌᒍᑎᓕᐅᕐᓂᕐᒥᑦ.  

ᑲᒪᒋᔭᕆᐊᖃᖅᑕᖏᑦ ᐊᒻᒪᓗ ᐱᔪᓐᓇᕐᓂᖃᖅᑐᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ 

ᓄᓇᓕᐸᐅᔭᒃᑯᑦ ᑲᑎᒪᔨᖏᑦ  

13.  
(1) ᒪᓕᑦᓯᐊᕐᓂᒃᑯᑦ ᓄᓇᓕᐸᐅᔭᒃᑯᑦ ᐱᐅᓂᖅᐹᒃᑯᑦ ᐊᑐᕆᐊᓖᑦ, ᒪᐃᔭ ᐊᒻᒪᓗ ᑲᑎᒪᔩᑦ ᐱᖃᓯᐅᑎᔾᔮᙱᑦᑐᑦ 

ᐃᓚᖏᓐᓂᒃ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᐅᔪᓂᑦ, ᑭᓯᐊᓂ ᑕᐃᒪᐃᖁᔭᐅᑉᐸᑕ ᑕᕝᕙᓂ ᒪᓕᒐᕋᓛᒥᑦ.  
(2) ᒪᐃᔭ ᐊᒻᒪᓗ ᑲᑎᒪᔩᑦ ᐊᐱᖅᓱᖅᑕᐅᔪᑦ ᐊᑭᑦᑐᕋᐅᑎᔪᓂᑦ ᑐᕌᖓᔪᓂᑦ ᑭᓱᑐᐃᓐᓇᕐᒧᑦ ᓂᐅᕕᕐᓂᕐᒧᑦ 

ᑐᓴᖅᑎᑦᓯᒋᐊᓖᑦ ᐊᑭᑦᑐᕋᐅᑎᔪᒥᑦ(ᓂᑦ) ᐅᖃᖃᑎᖃᖔᕐᓗᓂ ᖃᐅᔨᒋᐊᕐᕕᐅᒍᓐᓇᖅᑐᒥᑦ ᐃᓄᒻᒥᑦ 
ᑎᑎᕋᖅᓯᒪᔪᒥᑦ ᓂᐅᕕᕐᓂᕐᒧᑦ ᑎᑎᖅᑲᓂᑦ.  

ᓄᓇᓕᐸᐅᔭᒃᑯᓐᓂ ᐱᓕᕆᔩᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑲᒪᒋᔭᖃᖅᑐᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒥᑦ  

14.  
(1) ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᐱᔪᓐᓇᕐᓂᖃᖅᑐᖅ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᒪᓕᑦᓯᐊᕐᓗᓂ 

ᑖᑦᓱᒥᖓ ᒪᓕᒐᕋᓛᒥᑦ ᐊᒻᒪᓗ ᐃᒪᐃᓕᐅᕈᓐᓇᖅᑐᖅ:  

(a) ᐃᓕᓯᓗᑎᑦ ᑭᓪᓕᒋᔭᐅᓂᐊᖅᑐᓂᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᓄᖅᑲᖓᕈᑏᑦ ᐃᓱᒪᒋᔭᐅᔪᑦ 
ᐃᓄᓕᒫᓄᑦ ᓈᒻᒪᒋᔭᐅᓪᓗᑎᒃ; ᐊᒻᒪᓗ  

(b) ᑎᓕᓯᓗᑎ ᐱᔪᓐᓇᕐᓂᖃᕐᓂᖏᓐᓂᒃ ᑕᕝᕘᓇ ᒪᓕᒐᕋᓛᒃᑯᑦ.  

(2) ᐊᑐᓂ ᑐᑭᒧᐊᑦᑎᑦᑎᔨ ᐱᔪᓐᓇᕐᓂᖃᖅᑐᖅ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᒪᓕᑦᓯᐊᕐᓗᓂ ᑖᑦᓱᒥᖓ 
ᒪᓕᒐᕋᓛᒥᑦ, ᐊᒻᒪᓗ:  

(a) ᓵᑕᐅᔪᓐᓇᖅᑐᖅ ᑎᑭᐅᒪᓂᕐᒧᑦ ᓇᓗᓇᐃᖅᓯᒪᔪᓂᑦ ᑐᕌᒐᕆᔭᐅᔪᓂᑦ ᓂᐅᕕᕐᓂᕐᒧᑦ 
ᖃᓄᐃᓕᐅᕐᓂᕐᒧᑦ; ᐊᒻᒪᓗ 

(b) ᐱᓕᕆᖃᑎᖃᕐᓂᐊᖅᑐᖅ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒥᑦ ᐊᒻᒪᓗ/ᐅᕝᕙᓘᓐᓃᑦ ᓂᐅᕕᕐᓂᕐᒧᑦ 
ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓂᑦ ᑕᐃᒪᐃᖁᔭᐅᑎᓪᓗᒍ ᑖᑦᓱᒧᖓ ᒪᓕᒐᕋᓛᒧᑦ.  

(3) ᐊᐅᓚᑦᓯᔨᒻᒪᕆᒃ ᑲᒪᒋᔭᖃᖅᑐᖅ ᓂᐅᕕᕐᓂᕐᒧᑦ ᐅᕝᕙᓘᓐᓃᑦ ᑎᓕᔭᖓ ᑲᒪᒋᔭᖃᕐᓂᐊᖅᑐᖅ ᒪᑯᓂᖓ:  

(a) ᐊᑐᐃᓐᓇᐅᑎᑦᓯᓂᕐᒥᑦ ᓂᐅᕕᕐᓂᕐᒧᑦ ᐅᖃᐅᔾᔨᒋᐊᕐᓂᕐᒥᑦ, ᐃᓚᒋᓗᓂᒋᑦ, ᑭᓯᐊᓂ 
ᑖᒃᑯᐊᑐᐊᖑᖏᑦᑐᑦ, ᑲᒪᒋᔭᖃᕐᓂᕐᒥᑦ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ; ᐊᐅᓚᑦᓯᓂᕐᒥᑦ 
ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ ᐊᒻᒪᓗ ᖃᐅᔨᒪᒋᐊᕐᓂᕐᒥᑦ ᒪᓕᑦᓯᐊᕋᓗᐊᕐᒪᖔᑦᑕ 
ᒪᓕᒋᐊᓕᓐᓂᒃ ᐊᒻᒪᓗ ᖃᓄᐃᓕᐅᕆᐊᓕᓐᓂᒃ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ;  

(b) ᕿᒥᕐᕈᐊᕐᓂᕐᒥᑦ ᑎᑎᖅᑲᓂᑦ ᐱᓕᕆᐊᖑᔪᓂᑦ ᐊᒻᒪᓗ ᓇᓗᓇᐃᔭᐅᑎᖏᓐᓂᒃ 
ᒪᓕᑦᓯᐊᕋᓗᐊᕐᒪᖔᑦᑕ ᒪᓕᒋᐊᓕᓐᓂᒃ ᑕᕝᕙᓂ ᒪᓕᒐᕋᓛᒥᑦ;  

(c) ᐋᖅᑭᑦᓱᐃᓂᕐᒥᑦ ᑲᑐᔾᔨᖃᑎᒌᓐᓂᒃᑯᑦ ᓂᐅᕕᕐᓂᕐᒥᑦ ᐊᖏᖃᑎᒌᒍᑎᓂᑦ ᐊᓯᖏᓐᓂᒃ ᖁᑦᑎᓐᓂᐅᔪᓂᑦ 
ᒐᕙᒪᓂᑦ, ᕼᐋᒻᒪᓚᓂᑦ, ᑲᑎᒪᔨᓂᑦ, ᑐᑦᑕᕐᕕᓐᓂᑦ, ᑲᒥᓴᓂᑦ, ᐅᕝᕙᓘᓐᓃᑦ ᓇᒻᒥᓂᕆᔭᐅᔪᓂᑦ, 
ᑕᐃᒪᐃᑎᓪᓗᒍ, ᐋᖅᑭᑦᓯᒪᓂᖏᑦ ᓇᓗᓇᐃᖅᑕᐅᑎᓪᓗᒋᑦ ᐱᐅᓛᖑᔪᒃᑯᑦ ᓄᓇᓕᐸᐅᔭᒃᑯᓐᓂ;  

(d) ᐊᔾᔨᒌᓕᖅᑎᑕᐅᓂᖏᑦ ᐊᑕᖏᖅᑐᑦ ᓂᐅᕕᕐᓂᕐᒧᑦ ᐱᓕᕆᔾᔪᓯᐅᔪᑦ; ᐊᒻᒪᓗ 

(e) ᐊᑐᐃᓐᓇᐅᑎᑦᓯᓂᕐᒥᑦ ᑎᑎᖅᑲᓂᑦ ᐊᑐᓕᖁᔭᐅᔪᓂᑦ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ 
ᑲᑎᒪᔨᕋᓛᓂᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ.  

(4) ᑕᐃᒪᐃᑦᑐᖃᖅᑎᓪᓗᒍ ᐱᔪᓐᓇᕐᓂᓕᒃᑯᑦ ᑐᓂᔭᐅᑎᓪᓗᒍ ᐃᓄᒻᒧᑦ ᑕᕝᕘᓇ ᒪᓕᒐᕋᓛᒃᑯᑦ, ᑕᐃᒪᐃᑦᑐᑦ 
ᐱᔪᓐᓇᕐᓂᓕᒃᑯᑦ ᐊᑐᖅᑕᐅᒍᓐᓇᖅᑐᑦ ᑕᐃᑦᓱᒫ ᐃᓅᑉ ᐱᔪᓐᓇᕐᓂᓕᒃᑯᑦ ᑎᓕᔭᒥᓄᑦ. ᐃᓕᔭᐅᓂᖓ 
ᑎᒃᑯᐊᖅᑕᐅᔪᖅ ᐊᖏᖅᑕᐅᒐᔭᖅᑐᖅ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᐅᑉ ᑎᑎᕋᖅᓯᒪᔪᒃᑯᑦ ᐊᖏᕐᓗᓂ.  

(5) ᑭᓇᑐᐃᓐᓇᖅ ᑎᓕᔭᐅᓯᒪᔪᖅ ᐱᔪᓐᓇᕐᓂᖃᖅᑎᑕᐅᔪᖅ ᐊᑖᒍᑦ 14(4) ᑎᓕᓯᒍᓐᓇᙱᑦᑐᖅ 
ᐱᔪᓐᓇᕐᓂᖃᖅᑎᑦᓯᓗᓂ ᐊᓯᖔᒥᓂ. 

ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐊᑭᑦᑐᕋᐅᑎᔪᖃᖏᓪᓗᓂ  

15.  

(1) ᐊᖏᖅᑕᐅᔪᖅ ᓂᐅᕕᕐᓂᕐᒧᑦ ᑭᓪᓕᖓ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐊᑭᑦᑐᕋᐅᑎᔪᖃᖏᓪᓗᓂ 
ᐃᒪᐃᓕᖓᓂᐊᖅᑐᖅ:  

(a) ᓄᓇᓕᒻᒥᑦ ᓂᐅᕕᕐᓂᕐᒥᑦ  
 

ᑎᑭᓪᓗᒍ ᐊᒥᓱᓛᖑᔪᒥᑦ$3000 ᐊᑐᕐᓗᑎᒃ ᓄᓇᓕᓐᓂᒃ 
ᓂᐅᕕᕈᓐᓇᑎᓂᑦ. 

(b) ᓂᐅᕕᕈᓐᓇᐅᑎ  ᑎᑭᓪᓗᒍ ᐊᒥᓱᓛᖑᔪᒥᑦ $150,000  
1) ᑎᑭᓪᓗᒍ $50,000 ᐊᖏᖅᑕᐅᓯᒪᕙᒌᙱᑦᑐᓂᑦ 

ᐊᑭᑦᓴᖏᓐᓄᑦ 
2) ᐊᑯᓐᓂᖏᓐᓂᒃ $50,000 ᐊᒻᒪᓗ $150,000, 

ᐱᖓᓱᓂᑦ ᐊᑭᑦᓴᖓᓄᑦ ᑐᓂᔭᐅᔭᕆᐊᓖᑦ 
ᐱᖓᓱᓂᑦ ᐊᔾᔨᒌᙱᑦᑐᓂᑦ ᓂᐅᕕᕐᕕᐅᓲᓂᑦ. 

(c) ᐊᑕᐅᓯᕐᒥᙶᕐᓂᖓ  ᑎᑭᓪᓗᒍ $500,000.00 (ᐊᖏᔪᖅᑳᖅ ᐊᓪᓚᕕᒻᒥ 
ᐊᐅᓚᑦᓯᔨᒧᑦ ᐊᖏᖅᑕᐅᔪᖅ) 

 

ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᐊᑭᑦᑐᕋᐅᑎᓂᒃᑯᑦ 

16.  

(1) ᐊᖏᖅᑕᐅᔪᖅ ᓂᐅᕕᕐᓂᕐᒧᑦ ᑭᓪᓕᖓ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᐊᑭᑦᑐᕋᐅᑎᓂᒃᑯᑦ 
ᐃᒪᐃᓕᖓᓂᐊᖅᑐᖅ:  

(a) ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ 
(“RFQ”)  

$50,000.00 ᑎᑭᓯᒪᔪᓄᑦ ᑭᓯᐊᓂ ᖄᖏᐅᑎᖏᑦᑐᑦ 
$150,000.00 ᑲᑎᓪᓗᒋᑦ ᐊᑭᖓᓂ.  

(b) ᐱᓕᕆᓂᐊᕐᓂᕐᒧᑦ ᐊᖏᖃᑎᒌᒍᑎ ᑎᑭᓪᓗᒍ ᐊᒥᓱᓛᖑᔪᒥᑦ $150,000 ᐊᑐᓂ ᑐᑦᓯᕋᕐᓂᕐᒧᑦ. 

(c) ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ 
(“RFT”)  

$150,000.00 ᐅᕝᕙᓘᓐᓃᑦ ᐅᖓᑖᓄᑦ 

(d) ᑐᑦᓯᕋᕐᓂᕐᒥᑦ 
ᑐᑦᓯᕋᐅᑎᓕᐅᖁᔨᓂᕐᒧᑦ (“RFP”)  

$150,000.00 ᐅᕝᕙᓘᓐᓃᑦ ᐅᖓᑖᓄᑦ  

(e) ᑐᑦᓯᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ 
ᐊᒻᒪᓗ ᐱᓕᕆᒍᒪᓂᕐᒧᑦ  

ᑎᑭᐅᒪᔭᐅᔭᕆᐊᓕᒻᒥᒃ ᐱᑕᖃᙱᑦᑐᖅ  

ᐊᑕᖏᑦᑐᖅ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ  

ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ 

17.  

(1) ᐊᑭᖓ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᐅᔪᒧᑦ ᐊᑭᑦᑐᕋᐅᑕᐅᔪᓂᑦ ᓇᓕᒧᑉᐸᑦ ᐅᕝᕙᓘᓐᓃᑦ ᐊᑦᓯᓂᖅᓴᐅᑉᐸᑦ 
$150,000.00-ᓂᒃ, ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ ᑐᓂᔭᐅᑐᐃᓐᓇᕆᐊᓕᒃ:  

(a) ᐊᑦᓯᓂᖅᐹᒥᑦ ᐱᖓᓱᓂᑦ (3) ᑎᑎᕋᖅᓯᒪᔪᓂᑦ ᐊᑭᑦᓴᖓᓄᑦ ᑐᓂᓯᒐᔭᖅᑐᑦ, ᐊᑐᐃᓐᓇᐅᑉᐸᑕ;  

(b) ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᑦ ᐊᑐᓕᖁᔨᒐᔭᖅᑐᑦ ᐊᖏᔪᖅᑳᖅ ᐊᓪᓚᕕᒻᒥ 
ᐊᐅᓚᑦᓯᔨᒧᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᐱᔾᔪᑎᒋᓪᓗᒍ 
ᑐᓂᔭᐅᓂᖓ ᐊᑭᑦᑕᐅᕋᐅᑎᔪᒧᑦ ᑐᓂᓯᔪᒥᑦ ᐊᑭᑦᑐᕋᐅᑎᔪᒥᑦ ᐊᑭᑭᓛᖑᔪᒥᑦ. 
ᑐᓂᓯᑐᐃᓐᓇᕆᐊᓖᑦ ᓄᖅᑲᖓᕈᑕᐅᖏᓪᓗᓂ ᐊᑦᓯᓂᖅᓴᓂᑦ ᐱᖓᓱᓂᑦ (3) ᐊᑭᑦᓴᖏᓐᓄᑦ 
ᑐᓂᓯᔭᐅᑉᐸᑕ. 

ᐊᔪᙱᓐᓂᖃᕙᒌᖅᑐᓄᑦ: ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ ᐱᓕᕆᒍᒪᓂᕐᒧᑦ/ᑐᑦᓯᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ  

18.  
(1) ᒪᓕᓪᓗᒍ ᑎᑎᖅᑲᑎᒍᑦ ᑕᐃᒪᐃᖁᔭᐅᓗᓂ ᑖᒃᑯᓄᖓ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ 

ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, 

ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᑐᓂᓯᑐᐃᓐᓇᕆᐊᓕᒃ ᑐᑦᓯᕋᕐᓂᕐᒥᑦ ᐱᓕᕆᒍᒪᓂᕐᒧᑦ, ᐅᕝᕙᓘᓐᓃᑦ 
ᑐᑦᓯᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᐱᔾᔪᑎᒋᓪᓗᒍ ᓇᓗᓇᐃᖅᓯᓂᕐᒥᑦ ᐊᑐᐃᓐᓇᐅᓂᕆᔭᖏᑦ 
ᖃᓄᐃᑦᑐᑐᐃᓐᓇᕐᒥᑦ ᑎᑭᐅᔾᔭᐅᔭᕆᐊᓕᒻᒥᒃ:  

(a) ᑐᑦᓯᕋᕐᓂᕐᒥᑦ ᐱᓕᕆᒍᒪᓂᕐᒧᑦ ᐅᕝᕙᓘᓐᓃᑦ ᑐᑦᓯᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ 
ᐱᓕᕆᐊᖑᕙᒌᖅᑎᑕᐅᑐᐃᓐᓇᕆᐊᓕᒃ ᖃᓄᐃᑦᑐᑐᐃᓐᓇᕐᒧᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ;  

(b) ᐱᓯᒪᓕᖅᐸᑕ ᑐᓂᔭᐅᔪᒥᑦ ᑭᐅᔾᔪᑎᒋᓪᓗᒍ ᑐᑦᓯᕋᕐᓂᕐᒥᑦ ᐱᓕᕆᒍᒪᓂᕐᒧᑦ ᐅᕝᕙᓘᓐᓃᑦ 
ᑐᑦᓯᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ ᓴᖅᑮᔾᔮᙱᑦᑐᖅ ᑳᓐᑐᓛᒃᒧᑦ ᐊᑐᓪᓚᕆᒋᐊᖃᖅᑐᒥᑦ 
ᓄᓇᓕᐸᐅᔭᒃᑯᓐᓄᑦ. ᓄᓇᓕᐸᐅᔭᒃᑯᑦ ᑕᐃᒪᐃᒋᐊᑐᙱᑦᑐᑦ ᑲᔪᓯᑎᑦᓯᓂᕐᒥᑦ ᓂᐅᕕᕐᓂᕐᒧᑦ 
ᐱᓕᕆᓂᐅᔪᒥᑦ ᑐᓂᔭᐅᓯᒪᓕᖅᑎᓪᓗᒋᑦ ᑐᑦᓯᕋᕐᓂᕐᒥᑦ ᐱᓕᕆᒍᒪᓂᕐᒧᑦ ᐅᕝᕙᓘᓐᓃᑦ ᑐᑦᓯᕐᓂᕐᒥᑦ 
ᑐᑭᓯᒋᐊᕈᑎᑦᓴᓄᑦ.  

ᑐᑦᓯᕋᕐᓂᕐᒥᑦ ᐊᔪᙱᓐᓂᖃᕙᒌᖅᑐᓄᑦ  

19. ᒪᓕᓪᓗᒍ ᑎᑎᖅᑲᑎᒍᑦ ᑕᐃᒪᐃᖁᔭᐅᓗᓂ ᑖᒃᑯᓄᖓ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ ᐊᖏᔪᖅᑳᖅ 
ᐊᓪᓚᕕᒻᒥ ᐊᐅᓚᑦᓯᔨᒧᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᐊᖏᔪᖅᑳᖅ ᐊᓪᓚᕕᒻᒥ 
ᐊᐅᓚᑦᓯᔨ ᑐᓂᓯᑐᐃᓐᓇᕆᐊᓕᒃ ᑐᑦᓯᕋᐅᕐᓂᕐᒥᑦ ᐊᔪᙱᓐᓂᖃᕙᒌᖅᑐᓄᑦ ᐱᔾᔪᑎᒋᓪᓗᒍ ᓂᕈᐊᕐᓂᕐᒧᑦ 
ᐊᔪᙱᑦᑐᓂᑦ ᐊᑭᑦᑐᕋᐅᑎᔪᓂᑦ ᑐᑦᓯᕋᕐᓂᕐᒧᑦ ᐊᑭᑦᑐᕋᐅᑎᓄᑦ:  

(1) ᑐᑦᓯᕋᕐᓂᕐᒥᑦ ᐊᔪᙱᓐᓂᖃᕙᒌᖅᑐᓄᑦ ᑐᓂᔭᐅᑎᓪᓗᒍ, ᐊᔪᙱᓐᓂᖃᕙᒌᖅᑐᓄᑦ ᑎᑎᖅᑲᖅ 
ᑐᓂᔭᐅᒐᔭᖅᑐᖅ ᐊᑭᑦᑐᕋᐅᑎᑐᐃᓐᓇᕆᐊᓕᓐᓄᑦ ᓴᖅᑭᔮᖅᑎᑦᓯᓗᓂ ᒪᓕᒋᐊᓕᓐᓂᒃ 
ᐊᔪᙱᓐᓂᖃᕙᒌᖅᑐᓄᑦ, ᒪᑯᓂᖓ ᐃᓚᖃᑐᐃᓐᓇᕆᐊᓕᒃ:  

(a) ᐱᓕᕆᓂᑰᓗᓂ ᐊᔾᔨᐸᓗᖓᓂ ᐱᓕᕆᐊᖑᔪᒥᑦ;  
(b) ᖃᐅᔨᒪᔨᒋᔭᑎᑦ ᑐᓂᔭᐅᒧᑦ ᐊᓯᖏᓐᓂᒃ ᓂᐅᕕᕐᓂᑰᔪᓂᑦ ᐊᔾᔨᐸᓗᖓᓄᑦ ᐱᓕᕆᓂᕐᒧᑦ;  
(c) ᓇᓗᓇᐃᖅᓯᓂᕐᒥᑦ ᐊᔪᙱᑕᒥᓂ, ᓚᐃᓴᓐᓯᓂ ᐊᒻᒪᓗ ᐱᔪᓐᓇᐅᑎᓂᑦ, ᐊᑐᖅᐸᑕ; ᐊᒻᒪᓗ  
(d) ᑮᓇᐅᔭᓕᕆᓯᒪᔪᑦ ᐊᔪᙱᓐᓂᖃᕐᓂᖅ.  

(2) ᓂᕈᐊᕐᓂᕐᒥᑦ ᐊᑭᑦᑐᕋᐅᑎᔪᓂᑦ ᐱᑕᖃᓕᖅᑎᓪᓗᒍ ᑐᑦᓯᕋᕐᓂᕐᒥᑦ ᐊᔪᙱᓐᓂᖃᕙᒌᖅᑐᓄᑦ ᓴᖅᑮᔾᔮᙱᑦᑐᖅ 
ᑳᓐᑐᓛᒃᒧᑦ ᐊᑐᓪᓚᕆᒋᐊᖃᖅᑐᒥᑦ ᓄᓇᓕᐸᐅᔭᒃᑯᓐᓂ ᐊᒻᒪᓗ ᐊᔪᙱᓐᓂᖃᕙᒌᖅᑐᒧᑦ ᐊᑭᑦᑐᕋᐅᑎᔪᒧᑦ. 
ᓄᓇᓕᐸᐅᔭᒃᑯᑦ ᑕᐃᒪᐃᒋᐊᑐᙱᑦᑐᑦ ᑲᔪᓯᑎᑦᓯᓂᕐᒥᑦ ᖃᓄᐃᑦᑐᑐᐃᓐᓇᕐᒥᑦ ᓂᐅᕕᕐᓂᕐᒧᑦ 
ᐱᓕᕆᓂᐅᔪᒥᑦ ᐱᑕᖃᓕᖅᑎᓪᓗᒍ ᑐᑦᓯᕋᕐᓂᕐᒥᑦ ᐊᔪᙱᓐᓂᖃᕙᒌᖅᑐᓄᑦ.  

 
ᓂᐅᕕᖅᑕᐅᔪᑦ ᖄᖏᐅᑎᔪᑦ $500,000.00  

 
20.  

(1) ᐊᑭᖓ ᑎᑭᐅᔾᔭᐅᔭᕆᐊᓖᑦ ᖄᖏᐅᑎᑉᐸᑦ $500,000.00-ᓂᒃ, ᑎᑎᖅᑲᑎᒍᑦ ᑕᐃᒪᐃᖁᔭᐅᓗᓂ ᑖᒃᑯᓄᖓ 
ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ, ᐃᓚᖃᕐᓗᓂ 
ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᑐᓂᓯᑐᐃᓐᓇᕆᐊᓕᒃ 
ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ ᐅᕝᕙᓘᓐᓃᑦ ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ, ᒪᓕᑦᓯᐊᕐᓗᓂ 
ᒪᑯᓂᖓ:  

(a) ᐊᖏᓂᖓ ᐱᔨᑦᑎᖅᑕᐅᔪᓐᓇᖅᑐᓂᑦ ᐋᖅᑭᑦᓯᒪᒐᔭᖅᑐᖅ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ;  

(b) ᑕᑕᑎᕆᐊᓕᒃ ᑐᑦᓯᕋᕐᓂᕐᒧᑦ ᐊᑭᑦᑐᕋᐅᑎᓄᑦ ᑕᐃᒪᐃᓐᓂᐊᖅᑐᖅ, ᐊᔪᙱᓐᓂᓕᒫᖓᓂ, 
ᐊᑐᕐᓗᓂ ᐊᔾᔨᒌᑦᑐᒥᑦ ᑎᑎᖅᑲᓂᑦ;  

(c) ᑐᑦᓯᕋᕐᓂᖅ ᐊᑭᑦᑐᕋᐅᑎᓂᕐᒧᑦ ᑐᓐᓂᖅᓴᑕᐅᒐᔭᖅᑐᖅ ᐊᒻᒪᓗ ᓴᖅᑭᔮᖅᑎᑕᐅᓗᓂ ᐅᖓᓯᑦᑐᒥᑦ 
ᐊᒻᒪᓗ ᐊᑦᓱᕈᕐᓗᑎ ᑐᑭᓯᓇᑦᓯᐊᕐᓗᓂ ᐊᒻᒪᓗ ᑭᐅᔭᐅᔪᓐᓇᑦᓯᐊᕐᓗᑎᑦ ᑐᑦᓯᕋᕐᓂᖅ 
ᐊᑭᑦᑐᕋᐅᑎᓂᕐᒧᑦ;  

(d) ᐊᑭᑦᑐᕋᐅᑏᑦ ᐃᓄᓕᒫᓄᑦ ᒪᑐᐃᖓᓂᐊᖅᑐᑦ ᓇᓗᓇᐃᖅᑕᐅᔪᒥᑦ ᐅᓪᓗᖓᓂ, 
ᓇᓗᓇᐃᖅᑕᐅᔪᒥᑦ ᖃᑦᓯᒨᖅᑲᑦ;  

(e) ᑕᒪᕐᒥᑦᓯᐊᑦ ᐊᑭᑦᑐᕋᐅᑕᐅᔪᑦ ᖃᑦᓯᐅᓂᖏᑦ ᑎᑎᕋᖅᑕᐅᓯᒪᒐᔭᖅᑐᑦ;  

(f) ᐊᑐᓂ ᐊᑭᑦᑐᕋᐅᑕᐅᔪᖅ ᓈᒻᒪᑦᑐᒃᑯᑦ ᐊᒻᒪᓗ ᐊᑕᖏᐅᒪᓗᓂ ᖃᐅᔨᓴᖅᑕᐅᓂᐊᖅᑐᖅ 
ᐊᑐᕐᓗᑎᒃ ᒪᑐᐃᖓᔪᒥᑦ, ᓈᒻᒪᑦᑐᒥᑦ ᐊᒻᒪᓗ ᑐᑭᓯᓇᖅᑐᒥᑦ ᐱᓕᕆᓂᐅᔪᒥᑦ;  

(g) ᖃᐅᔨᓴᖅᑕᐅᓂᖏᑦ ᐊᑐᓂ ᐊᑭᑦᑐᕋᐅᑎᓂᐅᔪᑦ ᑎᑎᖅᑕᐅᒐᔭᖅᑐᑦ ᐊᑐᕐᓗᑎᑦ ᐊᔾᔨᒌᑦᑐᒥᑦ 
ᑕᑕᑎᕆᐊᓕᒻᒥ ᖃᐅᔨᓴᕐᓂᕐᒧᑦ ᑎᑎᖅᑲᕐᒥᑦ;  

(h) ᖃᓄᐃᑦᑐᑐᐃᓐᓇᕐᒥᑦ ᓈᒻᒪᑦᑐᖃᙱᑉᐸᑦ ᐅᕝᕙᓘᓐᓃᑦ ᐊᔾᔨᐅᔪᖃᙱᑉᐸᑦ ᑐᓂᔭᐅᒐᔭᖅᑐᖅ 
ᓂᐅᕕᕐᓂᕐᒧᑦ ᐅᖃᐅᔾᔪᐃᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᑐᓕᖁᔭᐅᓂᕐᒧᑦ ᐊᖏᔪᖅᑳᖅ ᐊᓪᓚᕕᒻᒥ 
ᐊᐅᓚᑦᓯᔨᒧᑦ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᓄᑦ. 

(i) ᑐᓂᓯᓂᕐᒥᑦ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ ᐅᕝᕙᓘᓐᓃᑦ ᑐᑦᓯᕋᕐᓂᕐᒥᑦ 
ᑐᑦᓯᕋᐅᑎᓕᐅᖁᔨᓂᕐᒧᑦ ᑲᔪᓯᑎᑕᐅᔪᖅ ᒪᓕᑦᓯᐊᕐᓗᑎᒃ ᐃᒻᒥᒃᑰᖓᓂᖏᓐᓂᒃ 13 ᐊᒻᒪᓗ 14 
ᑕᕝᕙᓂ ᒪᓕᒐᕋᓛᒥᑦ. 

ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ  

21.  

(1) ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ ᓴᖅᑭᑕᐅᒐᔭᖅᑐᖅ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ, 
ᑕᐃᒪᐃᖁᔭᐅᓗᓂ ᑖᒃᑯᓄᖓ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ, ᐃᓚᖃᕐᓗᓂ 
ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᒪᑯᐊ ᐊᑐᖅᑕᐅᔭᕆᐊᓖᑦ ᑐᕌᖓᓂᖃᖅᑎᓪᓗᒍ:  

(a) ᒪᕐᕉᒃ ᐅᕝᕙᓘᓐᓃᑦ ᐅᖓᑖᓅᑦ ᐱᕕᑦᓴᐅᔪᑦ ᐊᑐᐃᓐᓇᐅᔪᑦ ᑭᓱᖃᖅᑎᑦᓯᓂᕐᒧᑦ 
ᐱᔨᑦᑎᖅᑕᐅᔪᓐᓇᖅᑐᓂᑦ;  

(b) ᐱᔨᑦᑎᖅᑕᐅᔪᓐᓇᖅᑐᑦ ᓇᓗᓇᐃᔭᖅᓯᒪᑦᓯᐊᕈᓐᓇᖅᑐᑦ;  

(c) ᓂᐅᕕᕐᓂᕐᒧᑦ ᖃᓄᐃᑦᑑᓂᖏᑦ ᑕᐃᒪᐃᑦᑐᑦ ᐊᑭᑦᑐᕋᐅᑎᕈᑕᐅᔪᑦ ᑐᓂᔭᐅᒍᓐᓇᖅᑐᑦ 
ᐊᑭᑐᑎᑕᐅᓂᒃᑯᑦ; ᐊᒻᒪᓗ  

(d) ᑐᕌᖓᔪᖅ ᐊᑭᑭᓛᒥᑦ ᐊᑭᖓᓂ ᐊᑭᑦᑐᕋᐅᑎᔪᖅ ᐊᖏᖅᑕᐅᑐᐃᓐᓇᕆᐊᓕᒃ ᐋᔩᖃᑎᒌᖏᓪᓗᑎ.  

(2) ᑎᑎᖅᑲᑎᒍᑦ ᑕᐃᒪᐃᖁᔭᐅᓗᓂ ᑖᒃᑯᓄᖓ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ ᐊᖏᔪᖅᑳᖅ 
ᐊᓪᓚᕕᒻᒥ ᐊᐅᓚᑦᓯᔨᒧᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᐊᖏᔪᖅᑳᖅ 
ᐊᓪᓚᕕᒻᒥ ᐊᐅᓚᑦᓯᔨ ᑐᓂᓯᑐᐃᓐᓇᕆᐊᓕᒃ ᑳᓐᑐᓛᒃᒥᑦ ᑕᕝᕘᓇ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ 
ᐃᒪᐃᓕᖓᑐᐊᖅᐸᑦ:  

(a) ᑲᑎᓪᓗᒋᑦ ᐊᑭᖓ ᑳᓐᑐᓛᒃ ᖄᖏᐅᑎᖏᓪᓗᓂ $500,000.00-ᓂᒃ; ᐊᒻᒪᓗ  

(b) ᑐᓂᔭᐅᔪᖅ ᐊᑭᑦᑐᕋᐅᑎᔪᒧᑦ ᑐᓂᓯᔪᒥᑦ ᐊᑭᑦᑐᕋᐅᑎᒥᑦ ᐊᑭᑭᓛᒥᑦ ᐊᑭᖃᖅᑐᒥᑦ.  

(3) ᐊᑐᓕᖁᔭᐅᔪᖅ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ 
ᑐᓂᓯᖁᔨᑉᐸᑕ ᑳᓐᑐᓛᒃᒥᑦ ᖄᖏᐅᑎᖏᑦᑐᒥᑦ $500,000-ᓂᒃ ᐊᑭᑦᑐᕋᐅᑎᔪᒧᑦ ᐊᑭᑭᓛᒥᑦ ᐊᑭᖓᓂ 
ᑐᓂᓯᙱᑦᑐᒥᑦ, ᐊᒻᒪᓗ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᐊᖏᖃᑎᖃᕈᓂ ᑖᑦᓱᒥᖓ ᐊᑐᓕᖁᔭᐅᔪᒥᑦ, 
ᑐᓂᔭᐅᓂᖓ ᑳᓐᑐᓛᒃ ᑕᐃᒪᐃᒐᔭᖅᑐᖅ ᑭᓯᐊᓂ ᐊᖏᖅᑕᐅᒍᓂ ᑲᑎᒪᔨᓄᑦ.  

(4) ᑲᑎᑦᑐᒋᑦ ᐊᑭᖓ ᑳᓐᑐᓛᒃᒧᑦ ᑐᓂᔭᐅᔪᑦ ᑕᕝᕘᓇ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ ᖄᖏᐅᑎᑉᐸᑦ 
$500,000.00-ᓂᒃ, ᑳᓐᑐᓛᒃ ᑐᓂᔭᐅᓂᖓ ᐊᖏᖅᑕᐅᖅᑳᕆᐊᖃᕋᔭᖅᑐᖅ ᑲᑎᒪᔨᓄᑦ.  

(5) ᐅᓂᒃᑳᓕᐊᒥᑦ ᑐᓂᓯᒐᔭᖅᑐᑦ ᑕᖅᑮᑦ ᐱᖓᓱᑦ ᐊᓂᒍᒐᐃᑉᐸᑕ ᑲᑎᒪᔨᓄᑦ ᑐᓴᖅᑎᑦᓯᓂᕐᒥᑦ ᑐᓂᔭᐅᔪᒥᑦ 
ᖃᓄᐃᑦᑐᑐᐃᓐᓇᕐᒥᑦ ᑳᓐᑐᓛᒥᑦ ᐊᑐᕐᓗᑎᒃ ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ.  

ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ  

22.  

(1) ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᓴᖅᑭᑕᐅᒐᔭᖅᑐᖅ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ, 
ᑕᐃᒪᐃᖁᔭᐅᓗᓂ ᑖᒃᑯᓇᙵᑦ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ, ᐃᓚᖃᕐᓗᓂ 
ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᐱᔨᑦᑎᖅᑕᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᑦᓯᐊᙱᑉᐸᑕ 
ᐊᒻᒪᓗ ᓂᕆᐅᒋᔭᐅᑉᐸᑦ ᐊᑭᑦᑐᕋᐅᑎᔪᑦ ᓴᖅᑮᑐᐃᓐᓇᕆᐊᓖᑦ ᐊᔾᔨᒌᙱᑦᑐᓂᑦ ᐊᓯᐊᒎᖔᕈᑎᓂᑦ 
ᑎᑭᐅᒪᓂᕐᒧᑦ ᓄᓇᓕᐸᐅᔭᒃᑯᑦ ᒪᓕᖁᔭᖏᓐᓂᒃ.  

(2) ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᐱᓕᕆᐊᖑᓂᐊᖅᑐᖅ ᐊᑐᕐᓗᑎᒃ ᒪᕐᕉᓐᓂᒃ (2) ᐸᐃᑉᐹᓄᑦ ᐴᓂᑦ: 
ᐊᑕᐅᓯᖅ (1) ᐸᐃᑉᐹᓄᑦ ᐴᖅ ᐱᔭᕆᐊᑐᓂᖓᓄᑦ ᑐᑦᓯᕋᕐᓂᕐᒧᑦ ᐊᒻᒪᓗ ᐊᑕᐅᓯᖅ (1) ᐸᐃᑉᐹᓄᑦ ᐴᖅ 
ᑮᓇᐅᔭᓕᕆᓂᕐᒧᑦ ᑐᑦᓯᕋᕐᓂᕐᒧᑦ.  

(3) ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ, ᐊᑐᓕᖁᔭᐅᔪᓂᑦ ᒪᓕᓪᓗᓂ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ 
ᑲᑎᒪᔨᕋᓛᓂᑦ ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᑐᓂᓯᑐᐃᓐᓇᕆᐊᓕᒃ 
ᑳᓐᑐᓛᒃᒥᑦ ᐊᑖᒍᑦ ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᐃᒪᐃᓕᖓᑐᐊᖅᐸᑦ: 

(a) ᑲᑎᓪᓗᒋᑦ ᐊᑭᖓ ᑳᓐᑐᓛᒃ ᖄᖏᐅᑎᖏᓪᓗᓂ $500,000.00-ᓂᒃ; ᐊᒻᒪᓗ  

(b) ᑐᓂᔭᐅᔪᖅ ᐊᑭᑦᑐᕋᐅᑎᔪᒧᑦ ᑐᓂᓯᔪᒥᑦ ᐊᑭᑦᑐᕋᐅᑎᒥᑦ ᐊᑭᑭᓛᒥᑦ ᐊᑭᖃᖅᑐᒥᑦ. 

(4) ᐊᑐᓕᖁᔭᐅᔪᖅ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ 
ᑐᓂᓯᖁᔨᑉᐸᑕ ᑳᓐᑐᓛᒃᒥᑦ ᖄᖏᐅᑎᖏᑦᑐᒥᑦ $500,000-ᓂᒃ ᐊᑭᑦᑐᕋᐅᑎᔪᒧᑦ ᐊᑭᑭᓛᒥᑦ ᐊᑭᖓᓂ 
ᑐᓂᓯᙱᑦᑐᒥᑦ, ᐊᒻᒪᓗ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᐊᖏᖃᑎᖃᕈᓂ ᑖᑦᓱᒥᖓ ᐊᑐᓕᖁᔭᐅᔪᒥᑦ, 
ᑐᓂᔭᐅᓂᖓ ᑳᓐᑐᓛᒃ ᑕᐃᒪᐃᒐᔭᖅᑐᖅ ᑭᓯᐊᓂ ᐊᖏᖅᑕᐅᒍᓂ ᑲᑎᒪᔨᓄᑦ. 

(5) ᑲᑎᑦᑐᒋᑦ ᐊᑭᖓ ᑳᓐᑐᓛᒃᒧᑦ ᑐᓂᔭᐅᔪᑦ ᑕᕝᕘᓇ ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᖄᖏᐅᑎᑉᐸᑦ 
$500,000.00-ᓂᒃ, ᑳᓐᑐᓛᒃ ᑐᓂᔭᐅᓂᖓ ᐊᖏᖅᑕᐅᖅᑳᕆᐊᖃᕋᔭᖅᑐᖅ ᑲᑎᒪᔨᓄᑦ.  

(6) ᐅᓂᒃᑳᓕᐊᒥᑦ ᑐᓂᓯᒐᔭᖅᑐᑦ ᑕᖅᑮᑦ ᐱᖓᓱᑦ ᐊᓂᒍᒐᐃᑉᐸᑕ ᑲᑎᒪᔨᓄᑦ ᑐᓴᖅᑎᑦᓯᓂᕐᒥᑦ ᑐᓂᔭᐅᔪᒥᑦ 
ᖃᓄᐃᑦᑐᑐᐃᓐᓇᕐᒥᑦ ᑳᓐᑐᓛᒥᑦ ᐊᑐᕐᓗᑎᒃ ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ.  

ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᖅ  

23.  

(1) ᑕᐃᒪᐃᑎᓪᓗᒍ ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᒃᑯᑦ, ᓂᐅᕕᕐᓂᕐᒥᑦ ᐱᔨᑦᑎᖅᑕᐅᔪᓐᓇᖅᑐᑦ 
ᐊᖏᖅᑕᐅᑐᐃᓐᓇᕆᐊᓕᒃ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ, ᑕᐃᒪᐃᖁᔭᐅᓗᓂ, ᓈᒻᒪᓐᓂᖅᓴᐅᑎᓪᓗᒍ, 
ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓂᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ 
ᐊᖏᖃᑎᒌᑦᑐᖃᙱᑉᐸᑦ, ᑐᓂᓯᖏᓪᓗᓂ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ ᐊᑭᖓ ᓂᐅᕕᕐᓂᕐᒧᑦ 
ᖃᓄᐃᓕᐅᕐᓂᕐᒧᑦ $500,000.00-ᖏᓐᓃᑉᐸᑦ ᐅᕝᕙᓘᓐᓃᑦ ᑐᖔᓂ ᐊᒻᒪᓗ ᐊᑕᐅᓯᕐᒥᑦ ᐅᕝᕙᓘᓐᓃᑦ 
ᐅᖓᑖᓄᑦ ᖃᓄᐃᓕᖓᓂᐅᔪᒥᑦ ᐱᑕᖃᕈᓂ:  

(a) ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᖅ ᑕᐃᒪᐃᑐᐃᓐᓇᕆᐊᓕᒃ, ᑕᐃᒪᐃᓯᒪᔪᖅ, ᐅᕝᕙᓘᓐᓃᑦ 
ᑲᔪᓯᔪᖅ; ᐅᕝᕙᓘᓐᓃᑦ 

(b)  ᑕᒪᒃᑯᐊ ᓂᐅᕐᕈᑎᖃᖅᐸᖕᓂᕐᒧᑦ ᖃᓄᐃᓕᖓᓂᕆᔭᐅᔪᑦ ᑕᒪᒃᑯᐊ ᐱᔭᐅᔭᕆᐊᓖᑦ ᐱᖁᑏᑦ 
ᐱᔨᑦᑎᕋᕐᓂᕆᔭᐅᕙᒃᑐᓪᓘᓐᓃᑦ ᑲᔪᓯᑎᑕᐅᔪᓐᓇᖅᐳᑦ ᑭᓯᐊᓂ ᐱᑐᐃᓐᓇᐅᙱᑦᑐᒧᑦ 
ᐱᑖᕐᕕᐅᕙᒃᑐᒧᑦ ᓈᒻᒪᒃᑐᒃᑯᓪᓗ ᐊᑐᖅᑕᐅᖔᕈᓐᓇᙱᖦᖢᓂ ᒪᓂᒪᔪᖃᙱᖦᖢᓂ; ᐅᕝᕙᓘᓐᓃᑦ 

(c) ᑐᑭᓯᒋᐊᕈᑎᑦᓴᑦ ᓴᖅᑭᑕᐅᔪᑦ ᐊᑭᑦᑐᕋᐅᑎᓂᒃᑯᑦ ᐊᑲᐅᒍᓐᓃᖅᑎᑦᓯᒍᓐᓇᖅᑲᑦ 
ᑲᙳᓇᖅᑐᓕᕆᓂᕐᒥᑦ, ᑮᓇᐅᔾᔭᓴᕐᓂᕐᒧᑦ ᐅᓚᕕᓴᐃᑉᐸᑦ ᐅᕝᕙᓘᓐᓃᑦ ᐊᑲᐅᖏᑉᐸᑦ ᐃᓄᓕᒫᓄᑦ; 
ᐅᕝᕙᓘᓐᓃᑦ 

(d) ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᑮᓇᐅᔭᖃᖅᑎᑕᐅᙱᑉᐸᑦ ᑖᒃᑯᓇᙵᑐᐊᖅ ᓄᓇᓕᐸᐅᔭᒃᑯᓐᓂ.  

(2) ᖁᔭᓈᖅᓯᒍᑎ ᐊᑭᑦᑐᕋᐅᑎᓂᕐᒧᑦ ᐱᓕᕆᓂᐅᔪᒥᑦ, ᐊᑭᖓ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ ᖄᖏᐅᑎᑉᐸᑦ 
$500,000.00-ᓂᒃ, ᐅᖃᐅᓯᐅᕋᔭᖅᑐᖅ ᑲᑎᒪᔨᓄᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ ᐅᕝᕙᓘᓐᓃᑦ 
ᑎᓕᓯᒪᔭᒥᓄᑦ.  

(3) ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᒥᑦ ᐱᑕᖃᖅᑎᓪᓗᒍ, ᐱᑕᖃᖅᓯᒪᑎᓪᓗᒍ ᐅᕝᕙᓘᓐᓃᑦ ᐱᑕᖃᖅᑐᖅ, 
ᑐᑭᒧᐊᑦᑎᑦᑎᔨ ᑐᓴᐅᒪᑎᑦᓯᒋᐊᓕᒃ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒥᑦ ᐅᕝᕙᓘᓐᓃᑦ ᑎᓕᓯᒪᔭᒥᓂ 
ᑎᑎᖅᑲᑎᒍᑦ ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᖅ ᐊᒻᒪᓗ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᑐᕌᖓᕈᑕᐅᔪᖅ 
ᖃᓄᐃᓕᐅᕈᑎᑦᓴᒥᑦ.  

(4) ᓄᓇᓕᐸᐅᔭᒃᑯᑦ ᐊᔪᙱᓐᓂᓕᒫᖏᓐᓂᒃ ᐱᐅᓛᖑᔪᖅ ᖃᓄᐃᑦᑐᑐᐃᓐᓇᕐᓄᑦ ᐱᔨᑦᑎᖅᑕᐅᔪᓐᓇᖅᑐᑦ 
ᓂᐅᕕᖅᑕᐅᔪᓂᑦ ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᒃᑯᑦ, ᐊᑐᕐᓗᑎ ᓈᒻᒪᑦᑐᒥᑦ ᐊᒻᒪᓗ 
ᑐᑭᓇᑦᑎᐊᖅᑐᒥᑦ ᐱᓕᕆᓂᐅᔪᒥᑦ ᐃᓱᒪᒋᓗᒋᑦ ᖃᓄᐃᓕᖓᓂᐅᔪᑦ.  

(5) ᕿᓚᒻᒥᐅᓛᒃᑯᑦ ᖃᐅᔨᔭᐅᒍᓂ ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᒥᑦ, ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ 
ᑐᓂᓯᒐᔭᖅᑐᖅ ᐅᓂᒃᑳᓕᐊᒥᑦ ᑲᑎᒪᔨᓄᑦ ᓇᓗᓇᐃᔭᐃᓗᓂ ᖃᓄᐃᑦᑐᑐᐃᓐᓇᕐᓂᑦ ᓂᐅᕕᖅᑕᐅᔪᓂᑦ 
ᑕᕝᕘᓇ ᐱᔪᓐᓇᕐᓂᓕᒃᑯᑦ.  

(6) ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᐊᖏᕈᓐᓇᖅᑐᖅ ᓂᐅᕕᕐᓂᕐᒥᑦ ᑲᑎᓪᓗᒋᑦ ᐊᑭᖓ ᖄᖏᐅᑎᙱᑎᓪᓗᒍ 
$500,000.00-ᓂᒃ.  

ᐸᕐᓇᐅᑏᑦ ᐊᒻᒪᓗ ᐊᖏᓂᖓᓄᑦ ᐊᓯᔾᔨᕐᓂᐅᔪᑦ/ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᑦ  

24.  

(1) ᖃᓄᐃᑦᑐᑐᐃᓐᓇᕐᓂᑦ ᓂᐅᕕᖅᑐᖃᖅᑎᓪᓗᒍ ᑎᑭᐅᔾᔭᐅᔭᕆᐊᓕᓐᓂᒃ ᐊᖏᖅᑕᐅᔪᓂᑦ ᑕᕝᕘᓇ 
ᒪᓕᒐᕋᓛᒃᑯᑦ, ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᑕᐃᒪᐃᒍᓐᓇᖅᑐᖅ, ᓈᒻᒪᑦᓴᕈᓂ ᐊᑲᐅᙱᓕᐅᕈᑎᒥᑦ 
ᓴᖅᑭᑦᑐᖃᖅᑐᖅ, ᐊᖏᕈᓐᓇᖅᑐᖅ ᓂᐅᕕᕐᓂᕐᒥᑦ ᖄᖏᐅᑎᔪᓂᑦ ᐊᖏᖅᑕᐅᙵᖅᓯᒪᔪᒥᑦ ᑳᓐᑐᓛᒃ 
ᖃᑦᓯᕌᕐᓂᖓᓄᑦ, ᖄᒃᑲᓐᓂᐊᒍᑦ ᐊᑭᓕᕆᐊᓖᑦ ᖄᖏᐅᑎᖏᓪᓗᑎᒃ 25 ᐳᓴᓐᑎᒥᑦ ᑲᑎᓪᓗᒋᑦ ᐊᑭᖓᓂ 
ᑳᓐᑐᓛᒃᒧᑦ ᑕᐃᑲᓂ ᑐᓂᔭᐅᑎᓪᓗᒍ ᐊᒻᒪᓗ ᖄᒃᑲᓐᓂᐊᒍᑦ ᐊᑭᖏᑦ ᑕᐃᒪᐃᑦᑕᕆᐊᓖᑦ ᐱᔭᕇᖅᓯᓂᕐᒧᑦ 
ᐱᔨᑦᑎᖅᑕᐅᔪᓐᓇᖅᑐᓂᑦ ᐋᖅᑭᑦᓯᒪᕙᒌᖅᑐᓂᑦ ᑳᓐᑐᓛᖓᐅᑎᒥᑦ.  

(2) ᑕᐃᒪᐃᒍᑕᐅᑉᐸᑦ ᖄᒃᑲᓐᓂᖃᒍᑦ ᓂᐅᕕᖅᑕᐅᒋᐊᓕᓐᓂᒃ ᑲᑎᓪᓗᒋᑦ ᐊᑭᖓᓄᑦ ᖃᓄᐃᑦᑐᑐᐃᓐᓇᕐᒧᑦ 
ᑎᑭᐅᔾᔭᐅᔭᕆᐊᓕᒻᒥᒃ ᖄᖏᐅᑎᑉᐸᑦ ᑮᓇᐅᔭᐃᔭᕐᓂᕐᒧᑦ ᐱᔪᓐᓇᕐᓂᓕᒃᑯᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ 
ᐊᑭᕆᐊᓕᒃ ᐊᖏᖅᑕᐅᒐᔭᖅᑐᖅ ᑲᑎᒪᔨᓄᑦ. 

(3) ᒪᓕᓪᓗᒍ ᑎᑎᖅᑲᑎᒍᑦ ᑕᐃᒪᐃᖁᔭᐅᓗᓂ ᑖᒃᑯᓄᖓ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ 
ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, 
ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᐊᖏᑐᐃᓐᓇᕆᐊᓕᒃ ᓂᐅᕕᕐᓂᕐᒥᑦ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᑦ 
ᑳᓐᑐᓛᒃᑎᒍᑦ, ᑖᓐᓇ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ ᓈᒻᒪᑦᓴᕈᓂ ᐊᖏᓂᕆᔭᖓᓄᑦ ᐊᓯᔾᔨᕐᓂᐅᔪᑦ 
ᓂᐅᕕᕐᓂᕐᒧᑦ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᑦ ᐊᒻᒪᓗ:  

(a) ᑲᑎᓪᓗᒋᑦ ᐊᑭᖓ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᓂᑦ, ᐃᓚᔭᐅᑎᓪᓗᒍ ᐊᑭᒋᙵᖅᑕᖓᓄᑦ 
ᑳᓐᑐᓛᒃᒧᑦ, ᖄᖏᐅᑎᖏᓪᓗᓂ $500,000.00-ᓂᒃ; ᐅᕝᕙᓘᓐᓃᑦ  

(4) ᐊᖏᓂᖓᓄᑦ ᐊᓯᔾᔨᕐᓂᐅᔪᖅ ᐅᖓᕝᕙᕆᐊᖅᑎᑦᓯᒍᓂ ᐅᕝᕙᓘᓐᓃᑦ ᓄᑖᙳᖅᑎᑦᓯᓂᕐᒥᑦ ᐊᖏᖃᑎᒌᒍᑎᒥᑦ, 
ᖃᓄᐃᑦᑐᑐᐃᓐᓇᖅ ᐅᖓᕝᕙᕆᐊᕈᑎ ᐅᕝᕙᓘᓐᓃᑦ ᓄᑖᙳᖅᑎᑕᐅᓂᖓ ᐊᖏᖃᑎᒌᒍᑎ ᐱᔾᔪᑕᐅᓕᕐᓗᓂ 
ᐊᑯᓂᐅᓂᖓ ᖄᖏᐅᑎᓗᓂ ᑕᓪᓕᒪᓂᑦ (5) ᐊᕐᕌᒍᓂᑦ ᐊᑐᓕᖅᑎᑕᐅᓂᖓᑕ ᐅᓪᓗᙵᐅᑎᖓᓂ 
ᑲᑎᒪᔨᓄᑦ ᐊᖏᖅᑕᐅᒋᐊᖃᕋᔭᖅᑐᖅ.  

(5) ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ, ᑕᐃᒪᐃᖁᔭᐅᓕᕈᖤ ᑖᒃᑯᓄᖓ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ 
ᑲᑎᒪᔨᕋᓛᓄᑦ, ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ, ᐊᖏᑐᐃᓐᓇᕆᐊᓕᒃ 
ᓂᐅᕕᕐᓂᕐᒥᑦ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᑦ ᐊᖏᖅᑕᐅᓯᒪᓂᖓ ᓂᐅᕕᕐᓂᕐᒧᑦ ᖄᒃᑲᓐᓂᐊᒍᑦ 
ᐱᔨᑦᑎᖅᑕᐅᔪᓐᓇᖅᑐᑦ ᐅᓚᕕᓴᐃᓂᐊᖏᒻᒪᑕ ᐱᔨᑦᓯᕋᕐᓂᕐᒧᑦ ᑭᖑᕙᖓᖏᓪᓗᑎ ᐅᕝᕙᓘᓐᓃᑦ 
ᐊᑭᖃᒃᑲᓐᓂᖁᓇᒍ.  

(6) ᐅᓂᒃᑳᓕᐊᒥᑦ ᑐᓂᓯᒐᔭᖅᑐᑦ ᑕᖅᑮᑦ ᐱᖓᓱᑦ ᐊᓂᒍᒐᐃᑉᐸᑕ ᑲᑎᒪᔨᓄᑦ ᑐᓴᖅᑎᑦᓯᓂᕐᒥᑦ 
ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᐃᔭᕈᑎᓂᑦ ᑕᕝᕘᓇ ᐱᔪᓐᓇᕐᓂᓕᒃᑯᑦ.  

ᑲᑐᔾᔨᖃᑎᒌᓐᓂᒃᑯᑦ ᓂᐅᕕᕐᓂᕐᒥᑦ  

25.  

(1) ᓄᓇᓕᐸᐅᔭᒃᑯᑦ ᐱᖃᑕᐅᑐᐃᓐᓇᕆᐊᓖᑦ ᐊᓯᖏᓐᓂᒃ ᒐᕙᒪᒃᑯᑦ ᑭᒡᒐᖅᑐᐃᔨᖏᓐᓂᑦ ᐅᕝᕙᓘᓐᓃᑦ 
ᐃᓄᓕᒫᓄᑦ ᐱᔪᓐᓇᕐᓂᓕᓐᓂᑦ ᑲᑐᔾᔨᖃᑎᒌᓗᑎᒃ ᓂᐅᕕᕐᓂᕐᒥᑦ ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨ 
ᓇᓗᓇᐃᖅᓯᑉᐸᑦ, ᑕᐃᒪᐃᖁᔭᐅᓯᒪᑉᐸᑦ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᓄᑦ, ᐃᓚᖃᕐᓗᓂ 
ᖃᓄᐃᑦᑐᑐᐃᓐᓇᕐᒥᑦ ᐊᖏᖃᑎᒌᑦᑐᖃᙱᑉᐸᑦ ᐱᐅᓛᖑᓗᓂ ᓄᓇᓕᐸᐅᔭᒃᑯᓐᓄᑦ ᑕᐃᒪᐃᓕᐅᕆᐊᖓ.  

(2) ᖃᓄᐃᑦᑐᑐᐃᓐᓇᕐᒥᑦ ᑳᓐᑐᓛᒃᒥᑦ ᐊᑐᖅᑕᐅᓂᐊᖅᑐᒥᑦ ᑲᑐᔾᔨᖃᑎᒌᓐᓂᒃᑯᑦ ᓂᐅᕕᕐᓂᕐᒧᑦ 
ᐊᖏᖅᑕᐅᑐᐃᓐᓇᕆᐊᓕᒃ ᒪᓕᓪᓗᒍ ᐱᔪᓐᓇᕐᓂᓕᒃᑯᑦ ᑭᓪᓕᖏᓐᓂᒃ ᐋᖅᑭᑦᓯᒪᔪᓂᑦ ᑕᕝᕙᓂ ᒪᓕᒐᕋᓛᒥᑦ.  

ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᑦ  

26.  

(1) ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᑦ ᐋᖅᑭᑦᓱᖅᓯᒪᔪᑦ ᑕᕝᕘᓇ ᒪᓕᒐᕋᓛᒃᑯᑦ ᐊᒻᒪᓗ ᐃᓚᖃᖅᑐᖅ 
ᐊᐅᓚᑦᓯᔨᒻᒪᕆᓐᓂᑦ. 

(2) ᐃᑦᓯᕙᐅᑕᕆᔭᐅᔪᖅ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᖏᓐᓄᑦ ᑖᓐᓇᐅᒐᔭᖅᑐᖅ 
ᐊᐅᓚᑦᓯᔨᒻᒪᕆᐅᔪᖅ ᑲᒪᒋᔭᖃᖅᑐᒥᑦ ᓂᐅᕕᕐᓂᕐᒧᑦ.  

(3) ᐊᑐᓕᖁᔭᐅᔪᑦ ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᖏᓐᓄᑦ ᑐᓂᔭᐅᒐᔭᖅᑐᖅ ᑎᑎᖅᑲᑎᒍᑦ 
ᐊᖏᔪᖅᑳᖅ ᐊᓪᓚᕕᒻᒥ ᐊᐅᓚᑦᓯᔨᒧᑦ ᐃᑦᓯᕙᐅᑕᕐᒧᑦ. 

(4) ᓂᐅᕕᕐᓂᕐᒧᑦ ᐅᖃᐅᔾᔪᑎᔨᒃᑯᑦ ᑲᑎᒪᔨᕋᓛᑦ ᑐᓂᓯᒐᔭᖅᑐᑦ ᐊᑐᓕᖁᔭᒥᓂ ᐊᖏᔪᖅᑳᖅ ᐊᓪᓚᕕᒻᒥ 
ᐊᐅᓚᑦᓯᔨᒧᑦ ᒪᑯᓄᖓ ᓂᐅᕕᕐᓂᕐᒧᑦ ᐊᑲᐅᙱᓕᐅᕈᑎᓄᑦ: 

(a) ᐊᑭᑦᑐᕋᐅᑕᐅᔪᖅ ᐃᓚᖃᕈᓂ ᓈᒻᒪᙱᑦᑐᒥᑦ ᐅᕝᕙᓘᓐᓃᑦ ᐊᔾᔨᐅᙱᑦᑐᒥᑦ,  

(b) ᐊᑦᓱᕉᓴᖅᑎᑦᓯᔪᖃᖅᑲᑦ ᑐᑦᓯᕋᕐᓂᕐᒧᑦ ᐊᑭᑦᑐᕋᐅᑎᓂᕐᒧᑦ ᐱᓕᕆᓂᐅᔪᒥᑦ,  

(c) ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖅ ᓄᓇᓕᐸᐅᔭᒃᑯᓐᓄᑦ, ᑐᑦᓯᕋᕐᓂᖅᑕᖃᖏᓪᓗᓂ ᐊᑭᑦᑐᕋᐅᑎᓂᕐᒧᑦ, 
ᖄᖏᐅᑎᖏᑦᑐᒧᑦ $500,000.00-ᓂᒃ; 

(d) ᑐᓂᓯᓂᕐᒥᑦ ᑐᑦᓯᕋᕐᓂᕐᒥᑦ ᐊᑭᑦᓴᖓᓄᑦ ᓇᓕᒧᑉᐸᑦ ᐅᕝᕙᓘᓐᓃᑦ ᐊᑦᓯᓂᖅᓴᐅᑉᐸᑦ 
$150,000.00-ᓂᒃ; 

(e) ᑐᓂᔭᐅᓂᖓ ᐊᒻᒪᓗ ᓵᓚᖃᖅᑐᒧᑦ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑕᐅᔪᓂᑦ ᐅᕝᕙᓘᓐᓃᑦ ᑐᑦᓯᕋᕐᓂᕐᒥᑦ 
ᑐᑦᓯᕋᐅᑎᓕᐅᖁᔨᓂᕐᒧᑦ;  

(f) ᑐᓂᓯᓂᕐᒥᑦ ᑐᑦᓯᕋᐅᑎ ᐱᓕᕆᒍᒪᓂᕐᒧᑦ, ᑐᑦᓯᕐᓂᕐᒥᑦ ᑐᑭᓯᒋᐊᕈᑎᑦᓴᓄᑦ, ᐊᒻᒪᓗ ᑐᑦᓯᕋᕐᓂᕐᒥᑦ 
ᐊᔪᙱᓐᓂᖃᕙᒌᖅᑐᓄᑦ; 

(g) ᓂᐅᕕᕐᓂᕐᒥᑦ ᐱᔨᑦᑎᖅᑕᐅᔪᓐᓇᖅᑐᓂᑦ ᐊᑖᒍᑦ ᐊᔾᔨᐅᙱᑦᑐᒃᑯᑦ ᖃᓄᐃᓕᖓᓂᐅᔪᓂᑦ, 
ᑐᓂᓯᖏᓪᓗᓂ ᑐᑦᓯᕋᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ ᐊᑭᖓ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᕐᒧᑦ 
$500,000.00-ᖏᓐᓃᑉᐸᑦ ᐅᕝᕙᓘᓐᓃᑦ ᑐᖔᓂ; 

(h) ᓂᐅᕕᕐᓂᕐᒥᑦ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᓂᑦ ᑳᓐᑐᓛᒃᑎᒍᑦ, ᐊᖏᓂᕆᔭᖓᓄᑦ 
ᐊᓯᔾᔨᕐᓂᐅᔪᑦ ᓂᐅᕕᕐᓂᕐᒧᑦ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᓂᑦ;  

(i) ᓂᐅᕕᕐᓂᕐᒥᑦ ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᓂᑦ ᐊᖏᖅᑕᐅᓯᒪᓂᖓ ᓂᐅᕕᕐᓂᕐᒧᑦ 
ᖄᒃᑲᓐᓂᐊᒍᑦ ᐱᔨᑦᑎᖅᑕᐅᔪᓐᓇᖅᑐᓂᑦ ᑕᐃᒪᐃᑦᑕᕆᐊᓕᒃ ᐅᓚᕕᓴᐃᓂᐊᖏᒻᒪᑕ ᐱᔨᑦᓯᕋᕐᓂᕐᒧᑦ 
ᑭᖑᕙᖓᖏᓪᓗᑎ ᐅᕝᕙᓘᓐᓃᑦ ᐊᑭᖃᒃᑲᓐᓂᖁᓇᒍ; ᐊᒻᒪᓗ 

(j) ᐱᖃᑕᐅᓂᖏᑦ ᓄᓇᓕᐸᐅᔭᐃᑦ ᐃᖃᓗᐃᑦ ᐊᓯᖏᓐᓂᒃ ᒐᕙᒪᒃᑯᑦ ᑭᒡᒐᖅᑐᐃᔨᖏᓐᓂᑦ ᐅᕝᕙᓘᓐᓃᑦ 
ᐃᓄᓕᒫᓄᑦ ᐱᔪᓐᓇᕐᓂᓕᓐᓂᑦ ᑲᑐᔾᔨᖃᑎᒌᓗᑎᒃ ᓂᐅᕕᕐᓂᕐᒥᑦ ᐱᐅᓛᖑᓗᓂ ᓄᓇᓕᐸᐅᔭᒃᑯᓐᓄᑦ 
ᑕᐃᒪᐃᓕᐅᕆᐊᖓ 

ᒪᓕᖁᔭᖏᓐᓂᒃ ᐊᔾᔨᐅᙱᑦᑐᒃᑯᑦ ᑲᑎᒪᔨᓄᑦ ᐊᖏᑦᑕᐅᓂᕐᒧᑦ  

27.  

(1) ᐅᓂᒃᑳᓕᐊᒥᑦ ᑐᓂᓯᒐᔭᖅᑐᖅ ᑲᑎᒪᔨᓄᑦ ᓯᕗᓂᐊᒍᑦ ᑐᓂᓯᓚᐅᙱᓐᓂᖏᓐᓂᒃ ᐊᑐᓂ ᒪᑯᓂᖓ 
ᖃᓄᐃᓕᖓᓂᐅᔪᓂᑦ:  

(a) ᒪᓕᒋᐊᓕᒃ ᐊᖏᖅᑕᐅᒐᓱᐊᖅᑐᒧᑦ ᐊᖏᖃᑎᒌᒍᑎᒥᑦ ᐊᑯᓂᐅᓂᖓ ᐅᖓᑖᓅᖓᑉᐸᑦ ᑕᓪᓕᒪᓂᑦ 
(5) ᐊᕐᕌᒍᓂᑦ, ᐅᕝᕙᓘᓐᓃᑦ ᓄᑖᙳᖅᑎᑕᐅᓂᖓ ᐅᕝᕙᓘᓐᓃᑦ ᐅᖓᕝᕙᕆᐊᖅᑕᐅᓂᖓ ᑳᓐᑐᓛᒃ 
ᐱᔾᔪᑕᐅᒐᔭᓐᓂᖅᑲᑦ ᐊᑯᓂᐅᓂᖓ ᐅᖓᑖᓄᑦ ᑕᓪᓕᒪᑦ (5) ᐊᕐᕌᒍᓂᑦ; 

(b) ᑐᑦᓯᕋᕐᓂᕐᒥᑦ ᑐᑦᓯᕋᐅᑎᓕᐅᖁᔨᓂᕐᒧᑦ ᑐᓂᔭᐅᑎᓪᓗᒍ ᑕᕝᕘᓇ ᒪᓕᒐᕋᓛᒃᑯᑦ ᐊᒻᒪᓗ ᑲᑎᓪᓗᒋᑦ 
ᐊᑭᖓ ᑳᓐᑐᓛᒃ ᖄᖏᐅᑎᑎᓪᓗᒍ $2,000,000.00-ᓂᒃ;  

(c) ᓂᐅᕕᖅᑕᐅᔪᖅ ᓇᓗᓇᐃᖅᑕᐅᓯᒪᔪᖅ ᐱᓕᕆᐊᖑᓂᐊᖅᑐᖅ ᑲᑎᒪᔨᓄᑦ;  

(d) ᓂᐅᕕᕐᓂᕐᒥᑦ ᐱᔨᑦᑎᖅᑕᐅᔪᓐᓇᖅᑐᓂᑦ ᐊᖏᖅᑕᐅᓯᒪᙱᑦᑐᓂᑦ ᑖᑦᓱᒧᖓ ᒪᓕᒐᕋᓛᒧᑦ; 
ᐅᕝᕙᓘᓐᓃᑦ  

(e) ᓇᓗᓇᐃᖅᑕᐅᓯᒪᑉᐸᑦ ᑕᕝᕙᓂ ᒪᓕᒐᕋᓛᒥᑦ.  

ᐱᕐᔪᐊᓕᕈᓐᓇᕐᓂᖓ 

28. ᓇᓕᐊᑐᐃᓐᓇᖅ ᒪᓕᒋᐊᓖᑦ ᑖᔅᓱᒪ ᒪᓕᒐᕋᓛᒥ ᐊᑐᙱᓐᓂᕋᖅᑕᐅᔪᑦ ᖃᓄᑐᐃᓐᓇᖅ ᐱᓕᕆᐊᕆᔭᐅᔪᒥᑦ, 
ᐅᖃᐅᓯᑦᓴᒥᑦ, ᒪᓕᒋᐊᓕᒻᒥᒃ, ᑎᑎᕋᖅᓯᒪᔪᑯᑖᒥᑦ ᐅᕝᕙᓘᓐᓃᑦ ᐃᓚᖓᓂ ᑖᔅᓱᒪ ᒪᓕᒐᕋᓛᒧᑦ ᐅᕝᕙᓘᓐᓃᑦ ᑐᒃᓯᕋᐅᑏᑦ 
ᑭᓇᑐᐃᓐᓇᒧᑦ, ᐅᕝᕙᓘᓐᓃᑦ ᖃᓄᐃᓐᓂᕆᔭᐅᔪᓄᑦ ᐊᑐᙱᓐᓂᕋᐅᔪᑦ, ᐊᒥᐊᒃᑯᐃᑦ ᒪᓕᒋᐊᓖᑦ 
ᐊᒃᑐᐊᓂᖃᓚᙱᑦᑐᑦ, ᑭᓯᐊᓂ ᑲᔪᓰᓐᓇᕐᓂᐊᖅᑐᑦ. 
 

ᒪᓕᒐᕋᓛᓂᑦ ᕿᒥᕐᕈᓂᖅ  

29. ᑖᓐᓇ ᒪᓕᒐᕋᓛᖅ ᕿᒥᕐᕈᔭᐅᖃᑦᑕᕐᓂᐊᖅᑐᖅ ᐊᒻᒪᓗ ᖃᐅᔨᓴᖅᑕᐅᓗᓂ ᐊᑑᑎᖃᕐᓂᖓᓂ ᑕᐃᒪᐃᒋᐊᖃᖅᑎᓪᓗᒍ 
ᐃᓛᓐᓂᓚᐅᓱᖓᖅ, ᐊᒻᒪᓗ ᓯᕗᓂᐊᒍᑦ ᑲᑎᒪᔩᑦ ᐃᓱᓕᑦᓯᓚᐅᙱᑎᓪᓗᒋᑦ ᑲᑎᒪᔨᐅᓂᕐᒥᓂ ᑕᐃᑲᓂ ᐊᕐᕌᒍᒥᑦ 
ᐃᓱᓕᑦᓯᓂᐊᖅᑎᓪᓗᒋᑦ ᑲᑎᒪᔨᐅᓂᕐᒧᑦ.  

ᐱᖏᐊᕐᕕᔅᓴᖓ ᐅᓪᓗᐊ  

30. ᑖᓐᓇ ᒪᓕᒐᕋᓛᖅ ᐱᓐᖑᕐᑎᑕᐅᓂᐊᖅᑐᖅ ᐱᖓᔪᐊᓂ ᑭᖑᓪᓕᕐᐹᖓᓂᓗ ᐅᖃᓕᒫᕐᑕᐅᓚᐅᕐᑎᓪᓗᒍ.  

ᐊᑐᕈᓐᓃᖅᑎᑕᐅᓂᖅ  

31. ᐅᓇ ᒪᓕᒐᕋᓛᖅ ᐲᖅᓯᔪᖅ ᒪᓕᒐᕋᓛᖅ ᓈᓴᐅᑎᖓ 968 ᖃᐅᔨᒪᔭᐅᔪᖅ ᓂᐅᕕᕐᓂᕐᒧᑦ ᒪᓕᒐᕋᓛᖅ. 

